
Юртимиздан кўплаб улуғ зотлар етишиб 
чиққанини ҳамиша фахр билан гапирамиз. 
Зеро, кўплаб аллома боболаримиз қолдирган 
илм чашмаларидан бутун дунё аҳли баҳра-
манд бўлиб келиши сир эмас. Қолаверса, ҳеч 
бир инсон йўқки, кенг осмон, сон-саноқсиз 
юлдузлару, ойу қуёшга боқиб бу ажиб сир-си-
ноатга маҳлиё бўлмаган бўлса, хаёлан чексиз 
фазога учиб юлдузларни қучмаган бўлса?!

Шундай. Чиндан ҳам астраномия – тенгсиз 
сир-синоатларга жавоб изловчи фан.

Ўтмиш замонлардан бери бугунга қадар 
илму нужумлар сирини ўрганиб келади одам-
зот. Шу боисдан ўтган асрда ойга парвоз қил-
ган одам боласи XXI асрда Марс сайёрасини 
“забт” этишни кўзлаётгани бежиз эмас.

“Ердан бўлак жойда ҳам ҳаёт борми?” Бу 
савол эса одамзотни қадим-қадим замонлар-
дан буён асир қилиб келади.

Хуллас, қуйидаги суҳбат мавзуси юқори-
даги каби масалалар хусусида бўлди.

Суҳбатдошимиз — жаҳон илмий астроно-
мик жамоатчилиги ўртасида ўз ўрнига эга 
олим, Ўзбекистон Республикаси Фанлар ака-
демияси академиги, Ўзбекистон Республикаси 
фан арбоби, Астрономия институти раҳбари 
Шуҳрат ЭГАМБЕРДИЕВ. У Халқаро Астроно-
мия жамияти ҳамда Европа-Осиё астрономик 
жамияти аъзоси. 2015 йилда Франция Респуб-
ликасининг “Академик пальма” ордени билан 
мукофотланган.

— Ҳурматли устоз, суҳбатимизни бугунги 
кунда ўзбек астрономиясидаги энг муҳим ян-
гиликлар, уларнинг бугунги дунё фани майдо-
нидаги аҳамиятлилик даражаси тўғрисидаги 
фикрларингиз билан бошласак.

— Аввало, Астрономия институтимиз ҳақида: 
ҳозирда кўплаб халқаро дастурларда иштирок 
этмоқда. Институтнинг барча астрономик куза-
тишлари Майданак обсерваториясида олиб бо-

рилади. Қашқадарё вилояти Яккабоғ ва Қамаши 
туманлари чегараси (Майданак тоғининг ғарбий 
чўққиси)да жойлашган Майданак обсерваторияси 
ўзининг осмон жисмларини кузатиш шароитлари 
(илмий тилда “астроиқлим”) бўйича жаҳондаги ну-
фузли обсерваториялардан бири ҳисобланади. 

Давлатимиз раҳбарининг куни кеча 
эълон қилинган “Туркистон жадидчилик 
ҳаракатининг асосчиси, атоқли адиб ва 
жамоат арбоби, ношир ва педагог Маҳмудхўжа 
Беҳбудий таваллудининг 150 йиллигини 
кенг нишонлаш тўғрисида”ги қарори 
аждодларимиз меросини ўрганиш ва улардан 
халқ маънавиятини юксалтириш мақсадида 
фойдаланиш борасида бошланган савобли 
ишларнинг давомидир.

Дарҳақиқат, Маҳмудхўжа Беҳбудий ўз 
даврининг ҳақиқий зиёлиси, миллатнинг 
чинакам фидойиси эди. У ўзига тўқ ва илмли 
оилада туғилиб ўсди. Шу сабабли ҳам бутун 
умрини маърифатга бағишлай олди, ўзига 
қарашли ширкат ва ерлардан олинадиган 
даромадларни ҳам халқ манфаати йўлида 
сарфлади. Натижада эл орасида юксак 
салоҳиятга эга бўлди.

Халқ хонликларнинг ўзаро урушларидан, рус 
империяси зуғумларидан чарчаганлигини ҳисобга 
олиб, у энг аввало миллатни, унинг фарзандла-
рини саводли, илмли қилиш кераклигини тушуниб 
етди. Ана шу ғояси билан атрофига ўзига ўхшаган 
элсевар зиёлиларни тўплай олди. Тарихимизда 
жадидчилик номи билан аталган бу ҳаракат ўша 
даврда минтақамизда чинакам уйғониш даври эди.

Маҳмудхўжа Беҳбудийнинг сиёсий қарашлари 
ўз замонида нафақат мамлакат, балки ташқи ду-
нёда ҳам эътиборга молик бўлган. Хусусан, “Ҳақ 
берилмас, олинур” шиори миллат фидойиларини 
чинакам ҳушёрликка чорлади. Ўтган асрнинг бо-

шидаёқ маърифатпарвар бу инсон Туркистон ўлка-
сининг маърифий концепциясини яратишга ва уни 
императорга ҳавола қилишга муваффақ бўлди. 
Бундан ташқари, “Туркистон мухторияти” ҳарака-
тининг етакчиларидан бўлди. Ўзи таъкидлагани-
дек, халқ озодлиги йўлида агар лозим бўлса, жо-
нини беришга ҳам тайёр эди.

Бу инсоннинг яна бир буюк хизмати шундан 
иборатки, у ўз ҳисобидан мактаблар очди, алифбо 
ва бошқа дарсликлар чиқарди, бу ҳаракати ор-
қали халқ маърифатига сармоя киритди. Энг му-
ҳими, Самарқандда айнан янги қарашдаги зиёли-
лар ҳамкорлигида миллий матбуот тамал тошини 
қўйди. Бу таҳририят атрофида Марказий Осиё-
нинг турли минтақаларидан ижодкорлар келиб 
фаолият кўрсатдилар. “Hurriyat”, “Камбағаллар то-
вуши”, “Меҳнаткашлар ўқи” каби кўплаб номларда 
газеталар чоп этилди. 

Маҳмудхўжа Беҳбудий Туркистонда биринчи 
бўлиб “Падаркуш” драмасини ёзди ва бу асар-
нинг оммалашуви орқали халққа театр – ибрат-
хона эканлигини тушунтира олди. Таҳририятдаги 
ва умуман, атрофидаги барча иқтидорли ижодкор-
ларни қўллаб-қувватлади, уларнинг бошини би-
риктирди. Бундан ташқари, мусулмон давлатлари 
зиёлиларини бир-бирини қўллаб-қувватлашга чор-
лади. Бинобарин, “Қозоқ қардошларимга мактуб” 
номли эссеси минтақада ўша даврнинг чинакам 
даъватига айланди. Шунингдек, у халқимизнинг 
илмга интилмайдиган, тўй ва маъракалардан бў-
шамайдиган тоифасини кескин 
танқид қилди.

МИЛЛАТ ФИДОЙИСИМИЛЛАТ ФИДОЙИСИ

Ҳудудларда янги олий таъ-
лим муассасаларининг ташкил 
этилиши, кадрлар тайёрлаш-
нинг замонавий таълим йўна-
лишлари ва мутахассисликлари 
ҳамда сиртқи ва кечки бўлим-
ларнинг очилиши, олий таълим 
муассасаларига қабул квотала-
рининг оширилиши мазкур йў-
налишдаги муҳим ислоҳотлар 
ҳисобланади. Олий таълим ти-
зимини замонавий талабларга 
мослаштириш, унинг сифатини 
ошириш, халқаро миқёсда ра-
қобатбардошлигини таъминлаш 
ва инновацион ёндашувларни 
жорий этиш — бу ислоҳотлар-
нинг асосий мақсадларидир.

Ушбу имкониятлар нати-
жаси ўлароқ, бугун университет-
ларда замонавий лаборатория-
лар, компьютер хоналари, ку-
тубхоналар, спорт иншоотлари 
ва бошқа инфраструктуравий 
объектлар яратилмоқда ҳамда 
замонавий педагогик техноло-
гиялар ва интерактив методлар 
жорий этилмоқда. Бу эса ўз нав-
батида, талабалар ва ўқитувчи-
лар ўртасида янада самарали 
алоқаларни ўрнатишга сабаб 
бўлмоқда. Аслида, буларнинг 
барчаси яратилаётган шароит-
ларнинг самарали натижаси бў-
либ, ҳар бир ўзгариш янги им-
кониятлар яратади ҳамда та-
лабалар учун ривожланиш 
йўлларини очиб беради.

Дарҳақиқат, бугунги кунда 
олий таълим муассасалари-
нинг ҳам самарали фаолиятини 
кузатмоқдамиз. Хусусан, олий 
таълим соҳасидаги глобал таҳ-
лил агентлиги “QS Quacquarelli 
Symonds” 2025 йил учун барқа-
рор ривожланиш мақсадларига 
эришиш бўйича жаҳондаги энг 
сара университетлар рейтинги 
— “QS Sustainability Rankings — 
2025”ни эълон қилди.

Барқарор ривожланиш мақ-
садлари (БРМ) БМТ томони-
дан 2015 йилда қабул қилинган 
ва 2030 йилгача амалга ошири-
лиши керак бўлган глобал мақ-
садларни ўз ичига олади. Ушбу 
мақсадлар инсон ҳуқуқлари, иж-
тимоий тенглик, экологик барқа-
рорлик, иқтисодий ривожланиш 
ва ижтимоий барқарорликни 
ўзаро уйғунлаштиришга қара-
тилган. Таълим сектори барқа-
рор ривожланиш мақсадларига 
эришишнинг асосий воситала-
ридан бири ҳисобланади, чунки 
таълимнинг сифатини ошириш 
ва унга кенгроқ киришни таъ-
минлаш глобал ижтимоий ва иқ-
тисодий ўзгаришларни келти-
риб чиқариши мумкин.

Дунёнинг икки мингга яқин 
университетларини қамраб ол-
ган 2025 йилги рейтингдан Ўз-
бекистоннинг ҳам еттита уни-
верситети жой олди. Улардан 
биттаси ўтган йилги ўз ўрнини 
яхшилаган бўлса, тўрттаси рей-
тингга биринчи марта кири-
тилди. Жумладан, “Тошкент ир-

ригация ва қишлоқ хўжалигини 
механизациялаш муҳандислари 
институти” миллий тадқиқот уни-
верситети 828-ўрин, Ўзбекис-
тон Миллий университети 931-
940, Тошкент давлат иқтисодиёт 
университети 1161-1180, Тош-
кент давлат техника универси-
тети 1251-1300, Тошкент давлат 
транспорт университети 1401-
1450, Тошкент ахборот техно-
логиялари университети 1501+ 
ва Урганч давлат университети 
1501+ ўринларни қайд этди. Бу-
ларнинг орасида “Тошкент ир-
ригация ва қишлоқ хўжалигини 
механизациялаш муҳандис-
лари институти” миллий тадқи-
қот университети (“ТИҚХММИ” 
МТУ) рейтингда иштирок этаёт-
ган Ўзбекистон олий таълим 
муассасалари орасида мето-
дологиянинг бешта кўрсаткичи, 
яъни “Билим алмашиш”, “Бити-
рувчиларнинг иш билан таъмин-
ланиши”, “Соғлиқ ва фаровон-
лик”, “Атроф-муҳит муҳофазаси 
бўйича таълим” ва “Атроф-му-
ҳит муҳофазаси бўйича тадқи-
қотлар” бўйича энг юқори нати-
жаларни кўрсатмоқда.

Олий таълим муассасалари-
нинг жаҳон рейтингида юқори 
ўринларга эришиши нафақат 
ўқув юртлари учун, балки мам-
лакатлар учун ҳам жуда му-
ҳим аҳамият касб этади. Уни-
верситетларнинг рейтингдаги 
ўринлари уларнинг халқаро ну-
фузини, илмий салоҳиятини, 
талабаларнинг сифатини ва иқ-
тисодий ривожланишдаги ўрин-
ларини белгилайди. Рейтингда 
юқори ўринларни эгаллаш олий 
ўқув юртларига бир қатор ижо-
бий таъсирлар кўрсатади, бу 
эса мамлакатнинг глобал ри-
вожланишига ижобий таъсир қи-
лади.

Қайд этиш лозимки, Ўзбекис-
тон олий таълим муассасалари 
“Атроф-муҳит муҳофазаси со-
ҳасида барқарор ривожланиш” 
кўрсаткичи бўйича энг кучли на-
тижаларга эришмоқда. Мамла-
катимизнинг тўртта олий таъ-
лим муассасаси ушбу кўрсаткич 
бўйича дунёнинг энг яхши 500 
та олий таълим муассасаси рўй-
хатига кирган. Улардан иккитаси 
Ўзбекистон Миллий универси-
тети (279-ўрин) ва Тошкент дав-
лат транспорт университети 
(295-ўрин) энг яхши 300 талик-
дан ўрин эгаллаган.

Худди шундай ҳолат “Бошқа-
рув модели” кўрсаткичи бўйича 
ҳам кузатилмоқда. Бу кўрсаткич 
ахлоқий меъёрларга риоя қи-
лиш, номзодларни излаш ва хо-
димларни ишга қабул қилишда 
илғор тажрибалардан фойдала-
ниш, қарорлар қабул қилиш та-
мойилларининг шаффофлиги 
каби самарали бошқарув би-
лан боғлиқ омилларни ҳисобга 
олади. 

Кейинги йилларда 
мамлакатимизда 
ижтимоий-иқтисодий 
ривожланишнинг устувор 
йўналишларига ҳамда 
халқаро стандартлар 
талабларига мос 
келадиган олий таълим 
тизимини яратиш бўйича 
кенг кўламли ишлар 
амалга оширилмоқда. 

ÆÀ¥ÎÍÄÀÃÈ ÝÍÃ ÑÀÐÀ 
ÄÎÐÈËÔÓÍÓÍËÀÐ

Дунёнинг икки мингга яқин университетларини 
қамраб олган 2025 йилги рейтингдан Ўзбекистоннинг 

ҳам еттита олий таълим муассасаси жой олди. 

10 ёшли Зиннура Каримова ўзи ёзган “Ёсудаги мароқли 
саёҳат” мавзусидаги ҳикоясини икки тилда — ўзбек ва ко-
рейс тилларида сўзлаб берди.

Жанубий Кореянинг Квангжу шаҳридаги “Volgok” бошланғич 
мактаби 4-синф ўқувчиси, ёш ватандошимиз Зиннура Каримова 
Сеулда бўлиб ўтган 12-Миллий икки тилдаги нотиқлик мусобақа-
сида олий мукофотни қўлга киритди.

Зиннура ушбу муваффақиятга эришиш учун бир қатор синов-
лардан ўтди. У дастлаб “Volgok” мактабида ўтказилган ички бос-
қичда олтин медаль, кейинчалик Квангжу шаҳар таълим депар-
таменти томонидан ташкил этилган ҳудудий босқичда кумуш ме-
даль билан тақдирланган. Бу ютуқлар унга 
республика босқичида иштирок этиш имконини 
яратди.

Жанубий Кореяда 
ўтказилган нотиқлик 
танловида ўзбек қизи 

ғалаба қозонди

Тонг чоғи янграган чақалоқ йиғиси қалбларни жунбишга 
келтирди. Ижарада яшовчи ёш оилада фарзанд дунёга келди. 
Юраклар қувончдан ҳапқирди. Янги меҳмонга исм танлаш эса 
қизғин муҳокамага айланиб кетди. Бундай ширин тортишув, 
завқли баҳс ота-онанинг хаёлларини, орзуларини осмон қадар 
юксакларга учириб кетар, боланинг бахтли келажаги улар кўз 
олдидан бирма-бир зувиллаб ўтиб турар эди. Бир кун биз ҳам 
албатта уйли-жойли бўламиз, деган умидли қарор рўёбига мос 
исм танланди.

Орадан 3 кун ўтгач, туғилганлик тўғрисида гувоҳнома олишга бор-
ган отадан ФҲДЁ ходимаси сўради:

— Хўш, чақалоқнинг исмини нима қўясизлар?
— Ватаншо, — деди ғоз туриб ота. 
Бироздан сўнг масъул аёл:
— Кечирасиз, бундай исм исмлар китобида йўқ экан, — деди.
— Нима қилибди, бизнинг ҳам бу Ватанда уйимиз йўқ. 

* * *
Бундан чамаси салкам 10 йиллар бурун маҳалла идорасига бир 

ёш қиз кириб келди. 
— Менга уй керак, — деди у дабдурустдан раисга. 
— Кечирасан, қизим, маҳалла уй берадиган идора эмас. Шу пайт-

гача қаерда яшардинг? — деб сўради раис.
— Болалар уйидан чиқдим. 
— Қаерда яшамоқчисан?
— Ўзимам билмайман...

* * *
Ёлғиз аёлнинг уйига ўт тушди. Бор-буди ёниб кул бўлди. У уввос 

солиб йиғларди: 
— Войдод! Қаерга бораман энди?!

* * *
Айтайлик, Ватан деганда деҳқоннинг кўз олдига экинзори келади. 

Боғбон эса биринчи галда боғини, чўпон ҳуув элас-элас кўринган қир-
адирларни тасаввур қилади. Юрт посбони юртининг бутун ҳудудини 
Ватаним деб билади. Шунинг учун ҳам у Ватан ҳимоячиси. 

Ватан посбони бўлиш ҳар кимгаям насиб этавермайди. Шунинг 
учун ҳар бир посбон Ватан нелигини, унинг қадрини билиши керак. 
Қолаверса, шу Ватанда яшовчи ҳар бир инсон 
унинг бебаҳо неъматлигини англаши зарур. 

ВАТАН ТУЙҒУСИ — 
УЛУҒ НЕЪМАТ

1 - á. Давлатимиз раҳбари ушбу қарор 
орқали бугунги давр учун Беҳбудий 
ғоялари, бу алломага ўхшаш фидойи 
зиёлилар нечоғлиқ зарур эканлигига 

ишора қилмоқда. Негаки, миллат маърифатига сармоя 
киритиш, уни қўллаб-қувватлаш замонамизнинг энг 
савобли ишларидан биридир. Маҳмудхўжа Беҳбудий 
ижоди, ҳаёт йўлини пухта ўрганган профессор Бегали 
Қосимов (жойи жаннатдан бўлсин!), бугунги кунда жа-
дидлар фаолиятини кенг тадқиқ қилаётган олимлар Ҳа-
лим Сайид, Қаҳрамон Ражабов, Баҳром Ирзаев ва бошқа 
зиёлилар ҳам бу жадид бобомиз миллат йўлида нечоғли 

улуғ ишларни қилганлигини таъкидламоқдалар.
Камина Маҳмудхўжа Беҳбудий ташкил этган газетада 

бош муҳаррир бўлиб ишлаётганимдан фахрланаман ва бу 
юкнинг нечоғлиқ вазмин эканлигини ҳис қиламан. Насиб 
этса, Самарқанд вилоят мусиқали драма театри учун бу 
улуғ аллома ҳақидаги саҳна асаримни яқин кунларда тақ-
дим этиш ниятидаман.

Фармон ТОШЕВ,
Самарқанд вилоят “Зарафшон” ва

“Самаркандский вестник” газеталари
бош муҳаррири,

Ўзбекистонда хизмат кўрсатган журналист.

МАҲМУДХЎЖА БЕҲБУДИЙ – 

МИЛЛАТ ФИДОЙИСИМИЛЛАТ ФИДОЙИСИ

Миллат ҳурлиги, юрт 
истиқлоли, маърифати йўлида 
жонини фидо қилган жадидлар 
номи мудом ҳар бир инсон 
қалбида мангу яшайди. Уларнинг 
фаолияти ва ижодига қизиқиш, 
ундан бугунги ўзбек жамияти ва 
маърифатини ривожлантириш 
йўлида самарали фойдаланиш 
ғоят долзарбдир. Шундай 
маърифат ҳимоячиларидан бири 
Туркистон халқининг миллий 
қаҳрамони, миллий уйғониш 
даври адабиётининг таниқли 
намояндаси, адиб,публицист, 
ношир, муҳаррир,жамоат арбоби 
Маҳмудхўжа Беҳбудийдир. 

Бутун умрини халқни саводли ва 
маданиятли қилишга сарф этган маъ-
рифатпарвар ҳақида кўплаб манба-
лар мавжуд. Ўтган 2024 йилда Маҳ-
мудхўжа Беҳбудий ижодини кенгроқ 
тарғиб қилиш, жадид ҳақида батаф-
силроқ маълумотларни китобхонларга 
етказиш мақсадида “Маҳмудхўжа 
Беҳбудий” номидаги тўплам нашр 
этилди. Ўзбекистонда хизмат кўрсат-
ган маданият ходими, санъатшунос-

лик фанлари номзоди Сирожиддин 
Аҳмад томонидан тўпланган жамлан-
мада Беҳбудийниннг “Вақт”, “Улфат”, 
“Туркистон вилоятининг газети”, “Та-
раққий”, “Шуҳрат”, “Тужжор”, “Самар-
қанд”, “Сироти мустақим” нашрларида 

босилган ва аввалги икки жилдлик 
сайланмаларга киритилмаган мақо-
лалари киритилган. Бундан ташқари, 
илк бор адиб асарларининг фахристи 
илова қилинган. 

“Ҳақ олинур, берилмас!”. Бу — эрк 
ва ҳурлик куйчиси Маҳмудхўжа Беҳ-
будийнинг дастуриламали, миллатни 
уйғотгувчи сўзлари эди. Китобда Маҳ-
мудхўжа Беҳбудий тўғрисида деярли 
барча маълумотлар мавжуд бўлиб, уни 
мутолаа қилиш орқали адибнинг шах-
сияти ва маориф йўлидаги мардонавор 
ҳаракатлари билан танишиш мумкин.

Маҳмудхўжа Беҳбудий, аввало, 
маърифатпарвар, муаллим, драма-
тург, миллий театр муассиси, журна-
лист, санъат вакили, таржимон бўл-
ган. Ушбу тўплам нафақат маърифат 
куйчиси ҳақида куйлайди, балки фар-
 ёд чекади, ўқишга, илмли бўлишга 
ундайди. Шояд мазкур китоб барча 
олий таълим муассасаларида, ил-
мий тадқиқот институтлари кутубхо-
наларидан жой олса, бор куч-қуввати-
мизни уларга муносиб издош бўлишга 
ва миллат равнақига хизмат қилишга 
сарфлашга йўналтирсак.

М.ТЎРАЕВ

ИЛМ, МАЪРИФАТ, 
ҲУРЛИК КУЙЧИСИ

Юқоридаги фикр Ўзбекистон 
Журналистлар уюшмаси Самар-
қанд вилоят бўлими, вилоят ахбо-
рот ва оммавий коммуникациялар 
бошқармаси ҳамда вилоят телера-
диокомпанияси ҳамкорлигида фах-
рий телерадио журналисти Абду-
самад Иброҳимовнинг 60 йиллиги 
муносабати билан ўтказилган “Ум-
римнинг ярми телевидение билан” 
деб номланган учрашувда бот-бот 
такрорланди.

 Вилоят телевидениесида бўлиб 
ўтган бу ижодий учрашувда  Ўзбекис-
тонда хизмат кўрсатган журналист 
Фармон Тошев, вилоят ахборот ва ом-
мавий коммуникациялар бошқармаси 
бошлиғи Манноб Ибодуллаев, фах-
рий тележурналист Дилбар Восеева, 
Дилмурод Исматов ижодкорнинг чо-
рак асрдан кўпроқ умрини журналис-
тикага бағишлагани ҳақида сўзлаб, иш 
жараёнидаги унутилмас воқеаларни 
ҳам эслашди.  

— Абдусамад ака билан йигирма 
йилдан кўпроқ ҳамкорликда фао-
лият олиб боряпман, — деди Самар-
қанд вилоят телерадиокомпанияси 

директори ўринбосари Д.Исматов. — 
У кишини ҳақиқий замонавий ижод-
кор, касбининг профессионали дей-
миз. Негаки, у ўзи тайёрлайдиган 
материалларни тасвирчи бўлиб су-
ратга олади, мухбир ва муаллиф бў-
либ маълумотлар тўплайди ва матнни 
ёзади, бу ишлар жараёнида режис-
сёрлик ҳам қилади. Турли соҳаларга 
оид тадбирларни моҳирона тасвирга 
олади, дастурини жонли интервьюлар 
билан бойитади. Бунақа ҳолат телеви-
дениеда камдан-кам бўлади. Бу маҳо-
ратлари касб сирларини ўрганиб ке-
лаётган шогирдларига ибрат мактаби 
бўлмоқда.

Учрашувда иштирок этган устоз-
лар, ҳамкасблари, яқинлари, дўст-
лари Абдусамад Иброҳимовнинг 
меҳнатсеварлиги, изланувчанлиги, 
камтарлигини ҳам алоҳида таъкидла-
дилар. Ижодкорга Ўзбекистон Журна-
листлар уюшмаси Самарқанд вилоят 
бўлими ҳамда Самарқанд вилоят те-
лерадиокомпаниясининг ташаккурно-
маси, совғалари топширилди.

Ўзбекистон Журналистлар уюшмаси 
Ахборот хизмати.

ҲАМКАСБ

“ҲАМ ТАСВИРЧИ, 
ҲАМ МУХБИР, 

ҲАМ РЕЖИССЁР, 
ҲАМ ЖУРНАЛИСТ”

661-680-ўриндан жой олди, Марка-
зий Осиё олий таълим муассасалари 
орасида эса 44-ўринни эгаллади. “QS 
World University Rankings” халқаро 
рейтингида бундай натижа шунчаки 
берилмайди. Бу, аввало, университет 
жамоасининг фидойилиги, профес-
сор-ўқитувчиларнинг самарали меҳ-
нати, шунингдек, халқаро ҳамкорликни 
кенгайтириш ва таълим сифатини ях-
шилаш борасидаги ҳаракатларининг 
ижобий самарасидир. Чунки, QS — 
Осиё университетлари рейтинги ме-
тодологияси университетларнинг ўқув 
ва тадқиқот сифати, халқаро ҳамкор-
лик даражаси, илмий нашрлар сони 
ва иқтибос олиш кўрсаткичларини ба-
ҳолашга асосланади.

Мамлакатимиздаги олий таълим 
муассасаларининг таълим бўйича 
дунё рейтингларидаги ўсиши Ўзбекис-
тон таълим тизими халқаро стандарт-
ларга мослашиб, рақобатбардошлиги 
ошиб бораётганидан далолатдир.

Дарҳақиқат, олий таълим муассаса-
лари рейтингидаги юқори ўринлар, би-
ринчи навбатда, университетларнинг 
жаҳон миқёсида тан олиниши ва ну-
фузининг ортишига олиб келади. Рей-
тинглар, одатда, илмий ишлар, тала-
балар ва профессор-ўқитувчиларнинг 
сифатига, молиявий ресурсларга, ин-
новациялар ва тадқиқотларнинг на-
тижаларига қараб тузилади. Юқори 
рейтингдаги олий таълим муассасаси 
бутун мамлакатни дунё миқёсида та-
нитади ва унинг илмий салоҳиятини 
кўрсатади.

Қолаверса, юқори рейтингга эга 
олий таълим муассасалари кўпроқ 
халқаро талабаларни ўзига жалб қи-
лади. Жаҳон миқёсидаги рейтинглар 
университетнинг юқори сифатли таъ-
лим таклиф қилишини ва уларнинг ке-
лажакдаги карьераларига фойдали 
таъсир кўрсатишини англатади. Хал-
қаро талабалар оқими эса универси-
тетга кўпроқ даромад олиб келиши, ил-
мий тадқиқотлар сифатини ошириши 
мумкин. Бу ўз навбатида, универси-
тетга глобал миқёсда рақобатбардош-
ликни таъминлайди. Юқори рейтинг-
даги муассасалар кўпроқ грантлар, 
илмий ҳамкорликлар ва тадқиқотларга 
ажратилган маблағларга эга бўлади. 
Бу университетларнинг илмий сало-
ҳиятини оширишга ёрдам беради ва 
жаҳон илм-фанига қўшган улушини 
сезиларли даражада орттиради. Шу-
нингдек, университетларда яратилган 
инновациялар мамлакат иқтисодиёти-
нинг ривожланишига ёрдам беради.

Масаланинг яна бир муҳим то-
мони шундаки, бугун юртимизнинг жа-
ҳонда кўзга ташланаётган олий таъ-
лим муассасалари дунёнинг кўплаб 
халқаро илмий ҳамкорликлар ва ло-
йиҳаларида фаол иштирок этиш имко-
ниятига эга ҳисобланади. Бу ҳамкор-
ликлар эса илмий тадқиқотлар, техно-
логияларни ривожлантириш ва янги 
дастурларни амалга оширишга ёрдам 
беради. Чунки улар дунё бўйлаб энг 
яхши профессор-ўқитувчиларни жалб 
қилиш ва энг сўнгги тадқиқот натижа-
ларини таклиф қилиш имкониятига 

эгалиги билан аҳамиятли саналади. 
Бу эса ўз навбатида, мамлакатнинг 
иқтисодий ривожланишига бевосита 
таъсир қилади. Туризм, хизмат кўрса-
тиш сектори ва бошқа соҳаларда иқти-
содий фойда келтиради. Бундан таш-
қари, университетларда ишлаб чиқил-
ган инновациялар ва тадқиқотлар янги 
иш ўринлари яратиш, стартапларни 
ривожлантириш ва технологик соҳа-
ларни илгари суришда муҳим роль ўй-
найди.

Агар мамлакатда дунё миқёсидаги 
юқори рейтингга эга университетлар 
кўпайса, бу унинг илмий, маданий ва 
иқтисодий салоҳиятини кўрсатади. 
Давлатнинг таълим соҳасидаги ютуқ-
лари дунё бўйлаб тан олинади ва бу 
бошқа соҳаларга ҳам ижобий таъсир 
кўрсатади.

Эндиликда рейтингдан муносиб 
жой олган университетлар, ўзининг 
барқарор ривожланиш тамойилларига 
мос равишда, юртимиздаги бошқа 
олий таълим муассасалари учун ҳам 
намуна бўлишлари лозим. Ўзининг 
муваффақиятини бошқа университет-
ларга улашиш, тажриба алмашиш, ўз 
навбатида, бошқа олий ўқув юртлари 
ҳам юқоридаги олийгоҳлардан андоза 
олган ҳолда илдам қадам ташлаш-
лари талаб этилади.

Баҳром АБДУЛЛАЕВ,
Олий Мажлис Сенатининг

Фан, таълим ва соғлиқни сақлаш 
масалалари

қўмитаси раиси.

Ушбу кўрсаткич 
бўйича Ўзбекистон-
нинг бешта олий 
таълим муассасаси 

дунёнинг энг яхши 500 та олий таълим 
муассасаси қаторига кирган. Улар ора-
сида энг юқори ўринни Тошкент дав-
лат транспорт университети эгаллаб, 
рейтингдаги 400-ўриндан жой олган. 
Урганч давлат университети ҳам ушбу 
рейтингдан жой олди.

Аҳамиятлиси, яқинда Урганч дав-
лат университети “QS World University 
Rankings” халқаро рейтинг агентлиги 
Осиё университетларининг 2025 йил 
учун рейтинг натижаларида ҳам юқори 
натижа кўрсатди, шунингдек, минта-
қадаги етакчи университет сифатида 
эътироф этилиб, Осиё рейтингида 

Тайёргарлик жараёнида Зин-
нура ҳар куни бир неча соат ўзбек 
ва корейс тилларида нутқ машқ-
лари билан шуғулланди. Бу нафа-

қат унинг тиллараро билимларини оширди, балки саҳ-
нада ишонч билан чиқиш қилишига ҳам ёрдам берди. 
Зиннура ўзи ёзган “Ёсудаги мароқли саёҳат” мавзуси-
даги ҳикоясини икки тилда — ўзбек ва корейс тилла-
рида сўзлаб, ҳайъат аъзоларининг эътирофига сазо-
вор бўлди.

Мусобақада 52 нафар турли маданиятларга мансуб 
ўқувчилар қатнашди, улар 16 тилда ўз ҳикояларини 
тақдим этдилар. 10 ёшли Зиннуранинг ҳар икки тил-
даги ижодий чиқиши ва у билан бирга Сеулдаги тад-
бирда қатнашган бошқа иштирокчиларнинг мазмунли 
чиқишлари мусобақанинг халқаро аҳамиятини янада 
оширди.

Қайд этиш керакки, Зиннуранинг опаси Лазиза Ка-
римова ҳам 2023 йилда бўлиб ўтган ушбу танловда 

муваффақиятли иштирок этиб, иккинчи ўринни эгалла-
ган эди. Лазиза ўз нутқида халқаро менежмент ва тар-
жимонлик соҳаларида ривожланиш ниятини билдир-
ган ва дунё миқёсида коммуникациянинг муҳимлигини 
таъкидлаган. Унинг нутқи нафақат шахсий ютуқ, балки 
тарихий аҳамиятга эга бўлиб, у мазкур танловда ўзбек 
тилида нутқ сўзлаган биринчи ўзбек қизи сифатида эъ-
тироф этилган эди.

Зиннура ва Лазиза Каримоваларнинг ғалабалари 
Квангжу шаҳри ва Чолланам-до провинциясининг та-
рихидаги илк йирик ютуқлардан бири сифатида қайд 
этилди. Улар ўзбек ва корейс тилларидаги муваффа-
қиятлари билан нафақат ўз номларини, балки ўзбек ма-
даниятини ҳам халқаро майдонда намойиш этдилар.

Ўзбекистонлик опа-сингилларнинг ютуқлари Корея-
нинг кўплаб интернет саҳифалари ва ижтимоий тар-
моқларида ҳам кенг ёритилди.

“Дунё” АА,
Сеул шаҳри.

ВАТАН ТУЙҒУСИ — УЛУҒ НЕЪМАТ
Акс ҳолда, қорни тўйган жойни 

Ватан билиб кетавериши мумкин. 
Қадимда аксар инсонлар 

ўзга юртнинг буғдойидан ўз юр-
тимнинг сомони яхши, ўзга юртда шоҳ бўлгунча, 
ўз юртимда гадо бўлганим яхши, деган нақлларга 
қатъий амал қилган. Негаки, Ватан гадоси — ка-
фан гадоси, деган айтимларни одамлар олимлар-
дан ёки китоблардан ўрганмаган. Уларни аждод-
ларимиз ўз ҳаётида, тақдири ва аянчли қисматла-
рида кўришган. Шу боисдан ҳам ота-боболаримиз 
Ватаннинг бир қарич ери учун жон бериб, жон 
олишган.

Мустақилликни мустаҳкамлаш, тинчлик-осойиш-
таликни таъминлаш, кўз қорачиғидай асраш йўлида 
кўплаб Ватан посбонлари айни йигитлик чоғида ҳа-
лок бўлишди. Шулар орасида юздан зиёд ички иш-
лар идоралари ходимлари ва ҳарбий хизматчилари 
ҳам бор.  

1999 йил 16 февраль куни пойтахтимизда тер-
рорчилар томонидан содир этилган портлашларда 
Тошкент шаҳар ИИББ ППХ полкининг 8-ротаси ми-
лиционери, сержант Нурғали Ўрмонов хизмат жо-
йида жиноятчилар билан отишмада ҳаётдан кўз 
юмди. Айнан ўша йили 15 ноябрь куни Тошкент ви-
лояти “Янгиобод” дам олиш масканида бир гуруҳ қу-
ролланган жиноятчиларга қарши курашда Янгиобод 
шаҳар ИИБ бошлиғи, подполковник Валерий Говору-
хин, унинг биринчи ўринбосари майор Бахтиёр Пў-

латов ҳамда катта тезкор вакил, майор Абдуманноп 
Қорабоев ҳалок бўлишди. 

2000 йили Сариосиё ва Узун туманлари тоғли 
ҳудудларига суқилиб кирган террорчиларга қарши 
жангларда ИИВ Тошкент олий ҳарбий техника билим 
юрти ўқитувчиси, лейтенант Ғафуржон Ражабов, 
Қашқадарё вилояти Шаҳрисабз шаҳар ИИБ ходими, 
кичик сержант Абдуҳалим Тошқулов қаҳрамонларча 
ҳалок бўлишди. Ўша йили Тошкент вилояти Бўстон-
лиқ тумани ҳудудида террорчилар хуружини даф 
қилиш чоғида Тошкент вилояти Чирчиқ шаҳар ИИБ 
ЖТСХ инспектор-кинологи, сержант Эрфан Эмирад-
жиев оғир яраланиб, мардларча ҳалок бўлди. 

2004 йил 29 март тонгида бир гуруҳ қуролланган 
жиноятчилар ППХ постига ҳужум уюштиради. Оқи-
батда  Яккасарой тумани ИИБ профилактика инс-
пектори, катта лейтенант Мансур Турғунов ўқдан 
оғир яраланиб, бевақт ҳаётдан кўз юмди. 

2005 йил 13 май куни Андижон воқеалари чо-
ғида ҳам бир неча ўнлаб ички ишлар органлари хо-
димлари қурбон бўлди. Юртимиз тинчлиги, Ватани-
миз мустақиллиги йўлида азиз жонини фидо қилган 
барча ички ишлар органлари ходимлари ва ҳарбий 
хизматчилари Ватанимизнинг юксак мукофотлари 
билан тақдирланишди.

Инсоннинг хасталик туфайли жон бермоғи осон 
эмас-ку, ҳаётини юртига бағишламоқ ҳам осон дей-
сизми? Шунинг учун ҳар ким ҳам тақдирини Ватан 
посбони бўлишдек шарафли ва масъулиятли ишга 

боғлайвермайди. Марднинг иши ва дононинг сўзи 
ўлмайди. Жонфидо йигитларнинг фарзандлари ота-
ларидан барвақт айрилган бўлишса-да, бир умр кўк-
рагини кериб яшашга ҳақли. 

Энди юқорида қайд этганимиз — янги туғилган 
чақалоққа отаси нима учун Ватаншо деб исм қўйга-
нига тўхталиб ўтсак. Агар киши ўз Ватанида ижарада 
туриб яшаса-да, у ҳеч бир шоҳдан кам эмас. Бугун 
бўлмаса, эртага уйли-жойли бўлади, албатта. Шу-
нинг учун унга ота-онаси яхши ният билан Ватаншо 
деб исм қўйишди.

Маҳалла раисидан уй сўраб келган қиз эса шун-
дай деди: “Мени ота-онам гўдаклигимда ташлаб ке-
тишди, лекин Ватаним ташлаб қўймади. Тарбиялаб 
улғайтириб, едириб-ичирди. Эл-юртим бундан буён 
ҳам мени кўчага ташлаб қўймаслигига ишонаман”. 

Дарҳақиқат, шундай бўлди. Президентимиз инсон 
манфаатларини ҳимоя қилиш ва унинг қадрини юк-
салтириш масалаларини энг биринчи ўринга қўйди. 
Натижада бугунги кунда Меҳрибонлик уйларида 
вояга етган ёшларга бир хонали уй бериляпти.  

Уйи ёниб кетган аёлни эса қўшнилари ўз уйига 
олиб кетишди. Бирпасда ҳашар йўли билан унинг 
уйини тиклаб ҳам беришди. Бу бизнинг азалий қад-
риятимиз. Мана буни асл Ватан дейди, чин инсон 
эса ватандошининг ғамин ейди!  

Шуҳрат РЎЗИЕВ,
 истеъфодаги подполковник.

Жанубий Кореяда ўтказилган нотиқлик 
танловида ўзбек қизи ғалаба қозонди

Дунёнинг икки мингга яқин университетларини қамраб олган 2025 йилги рейтингдан 
Ўзбекистоннинг ҳам еттита олий таълим муассасаси жой олди. 

Яратганга шукрки, аҳли Наманганда оқибатли 
дўстларим кўп. Уларнинг қаторида Ҳасанбой 
Қосимов ҳам бор. У киши билан бир даврада 
суҳбатлашганда замона воқеликларини, 
ҳаётимиз довонларидаги хотираларимизни 
тинглаб, бир-бирларимизга меҳримиз уйғонган 
эди. Ҳуқуқ-тартибот идораларида узоқ йиллар 
ишлаган, маърифати кенг, холис ва адолатли 
фикрлайдиган, камтарин ва самимий инсон 
экан.

Табиатим шундай, очиқ чеҳралилардан яхшилик-
лар кутавераман. Улар билан кўришиб, суҳбатла-
шишга ошиқавераман. Ҳасанбой Қосимовни йўқлаб 
у мудирлик қилаётган Халқ қабулхонаси Наманган 
шаҳар бўлимига бордим.

Хол-аҳвол сўрашдик.
— Кўришганимиз яхши бўлди, сизга бир такли-

фим бор эди, — деди у. — Агар Ботирали Ҳакимов 
ҳақида ёзсангиз, савобли иш бўларди. Ҳозир у Чор-
тоқдаги ҳовлисида яшайди.

Ботирали Ҳакимов ҳақида кўпчиликдан эшитган-
дим. “Нуроний” жамғармаси Чортоқ тумани бўлими 
раиси Умрзоқ ака Сатторовга қўнғироқ қилиб, ния-
тимни айтдим.

Умрзоқ ака: “Хайрли ният қилибсиз, Ботирали 
ака менинг ҳам устозим бўлади”, деб хурсанд бўл-
дилар.

Хулласи калом, туман оқсоқоли бизни Чортоққа 
кираверишда кутиб олиб, Ботирали ака билан та-
ништиргач, ижодий суҳбатларингиз эркин бўлсин, 
дея устозидан изн сўраб идорасига қайтди.

— Қишчилик, битта хонани иситиб ўтирибмиз, — 
дея қаҳрамонимиз уйига таклиф қилди.

Мўъжазгина хона тўридаги деворга отаси, онаси 
ва ҳарбий кийимдаги йигитнинг суратлари илиб қў-
йилибди.

Агар қайсики суҳбатдошим ота-онаси тўғри-
сида гап очса бўлди, шу одамга меҳрим тошиб ке-
таверади. Ботирали ака девордаги суратларга қа-
раб турганимни кўриб, мени ўтиришга таклиф этди. 
“Тинчлик-хотиржамлик бўлсин” деб дуо қилиб, сўнг 
отаси ҳақида сўз бошлади.

— Жўрабой отам раҳматли ўтган асрнинг қир-
қинчи йилларидан бошлаб ўттиз йил бригадир бў-
либ ишлаган, умрини қишлоқ хўжалигига бағишла-
ган ҳалол ва заҳматкаш одам эди. Ҳаётда энг катта 
устозим ҳам отам бўлган. Умрим давомида қайси 
жабҳада, қандай лавозимларда ишлаган бўлсам 
ҳам, доимо отамда кўрганларимга ва ундан эшит-
ганларимга амал қилдим. Халқпарварлик ва меҳ-
наткашлик, тўғрисўзлик ва холислик, оқибатлилик 
ва ҳақиқатпарварлик, дили билан тили бирлик менга 
отамдан мерос қолган. Ҳамма вақт отамга ўхшасам 
деб яшаганман.

Отага итоат қилган, онага меҳрибон бўлган фар-
занд асло кам бўлмагай, Аллоҳ бундай фарзанд-
ларнинг бошини асло хам қилмагай, дедим юрак-
дан.

— Ўртадаги расмда Тўрахон акам. У 1943 йили 
ўн саккиз ёшида урушга кетган экан, — деб Боти-
рали ака ғамгин ҳикоясини бошлади. — Орадан уч 
ой ўтиб, ундан қора хат келди. Ота-онам раҳматли-
нинг ўша машъум кундаги аҳволини тасаввур қил-
сам, ҳалиям бошқача бўлиб кетавераман.

Илоҳо, жойлари жаннатда бўлсин, Турсуной 
онам уй бекаси бўлган, баҳорда пилла қурти бо-
қарди, йилнинг қолган пайтлари отамнинг хизматла-
рини қиларди. Оила бошлиғининг гапини икки қил-
маган солиҳа аёл эди. Намоз ўқирди. Рўза тутарди. 
Бир кунда иккита ўғилчасидан айрилиб, фарзанд-
лари доғида қон қақшаган ҳам менинг бағритилим 
онам эди. Ислом дини ва диндорларга қарши ашад-
дий курашилган даврларда Наманганнинг минглаб 
оналари каби онамнинг ҳам эътиқоди мустаҳкам 
бўлган. Унинг инсоний амаллари бизларга ибрат бў-
либ қолаверади...

Оғир-вазмин, синчков нигоҳли ва мулоҳаза би-

лан фикр билдираётган Ботирали Ҳакимов саксон 
тўрт ёшдан ўтган бўлса-да, навқирон кўринади.

— Минг ойдан кўп яшабсиз, шунча умр кўрган 
киши, улуғларнинг таъбирича, онадан туғилган ча-
қалоқдай бегуноҳ бўлиб қолар экан, — дейман суҳ-
батга қўр ташлаб.

— Аллоҳга шукур, шундай ёшга етиб, иззат-ик-
ромда яшаяпман, — деди у.

Шу сўзни айтиб турувди ҳамки, хона эшиги тақил-
лаб, ёши ўттизлар чамасидаги йигит кириб келди. 
У вилоят ҳокимидан олиб келган таклифномани бе-
риб кетди.

Ботирали ака таклиф қоғозини ўқигач: “Ҳосил 
байрами муносабати билан ўтказилаётган танта-
нага таклиф қилишибди, барака топишсин”, деб хур-
санд бўлди.

— Ўтганларнинг ҳақига дуо қилиб, уларнинг но-
мини эслаш тирикларга ҳадя бериш билан баробар-
дир, деган ҳикмат бор. Ўтган устозларингиз ҳақида 
гапириб берсангиз, — дедим.

— Энг катта устозим, албатта, отам бўлса, ундан 
кейингиси Шароф Рашидов (Аллоҳ раҳмат қилсин) 
эди. Устоз Шароф акага унинг китобларини ўқиб 
меҳрим тушган. “Ғолиблар” романини ўқиганимда 
болалигимдаги Чортоқ манзаралари эсимга тушиб 
кетади. 1974 йилдан 1983 йилгача Шароф ака Чор-
тоққа ўн мартача келганини худди бугунгидай эс-
лайман. Яхши биласиз, у пайтларда туман раҳбари 
райкомнинг биринчи секретари деб аталарди. Рай-
ижроком раиси ҳам тумандаги иккинчи раҳбар ҳи-
собланарди. Мен шу икки лавозимда ишлаганимда 
Шароф Рашидовнинг қимматли йўл-йўриқлари би-
лан иш юритиб, эл назарига тушганман. У “Чортоқ” 
санаториясига собиқ иттифоқ ҳудудларидан даво-
ланувчилар келишини ҳисобга олиб, унинг атро-
фига кичик шаҳарча (у пайтлари номи ўрисча “пос-
ёлка” дейиларди) қуриш таклифини айтиб, ижро-
сини ўз назоратига олган. Пишиқ ғиштдан сифатли 
қилиб замонавий уй-жойлар, равон йўллар, мустаҳ-
кам кўприклар қурилганди.

Ҳудуддаги Ҳамид Олимжон номи билан атал-
ган давлат хўжалигида 1983 йил 21 июлда таниқли 
шоир Ҳамид Олимжоннинг бюстини ўрнатдик ва шу 
хотира майдончасининг очилиш маросимига Ша-
роф Рашидовни таклиф қилдик. Савобли ишлар са-

вобли ишларга сабабчи бўлар экан. Тантанали тад-
бирга тайёргарлик жараёнида Чортоқсой ва Кўшан 
ариқларига замонавий кўприк қурдик. Шу тадбирда 
жажжигина мактаб ўқувчиси Ҳамид Олимжоннинг 
“Ўзбекистон” шеърини ифодали ўқиётганида рес-
публикамизнинг ўша пайтдаги раҳбари бўлган Ша-
роф Рашидовнинг кўзига ёш келганини ҳали-ҳануз 
эслайман. Ўзбекистонни шу қадар севган инсон би-
лан елкама-елка туриб ишлаш насиб этгани учун 
Аллоҳга шукур дейман. Ўша куни Шароф Рашидов 
мен билан хайрлашаётиб: “Ишингизга омад, ўзин-
гизни асранг, режаларни бажариб юринг”, деганди. 
Бу Шароф Рашидов билан сўнгги учрашувимиз бўл-
ган экан...

Ҳа, омадли эканман. Улуғ инсонлар назарига 
тушганман. 1957 йили Тошкент ирригация ва мелио-
рация институти талабалари сафида Сирдарёнинг 
“Боёвут-3” совхозига пахта теришга борувдик. Кос-
мосга иккита ит учирилгани муносабати билан сиё-
сий дарс эшитиш учун йиғилдик. Ўша пайтда совхоз 
директори Усмон Юсупов экан. Йиғилиш тугагач, кўп 
пахта терган талабалар қаторида мениям номимни 
айтиб ўртага чақиришди. Усмон Юсупов: “Барака 
топ, ўғлим!” деб бошимни силаганди.

Устозлар ҳақида ўйласам, Янгиқўрғон туманида 
раҳбар бўлган Собир Қорабоев ҳам ёдимга тушади. 
У билимли ва маданиятли бўлиб, илмли одамни 
жуда яхши кўрарди, виждонан ишлайдиган мутахас-
сисларни руҳлантириб, кўнглини кўтариб, осмонга 
олиб чиқиб қўядиган маҳоратли раҳбар эди.

Раҳматли Аҳмаджон ака Тиллабоев, Асатилло 
Хўжаев каби устозлардан ўрганганларим ҳақида 
унутилмас ҳаёт хотираларим бор. Саксон ёшли-
гимни нишонлаш арафасида атайлаб Тошкентга 
бордим. “Чиғатой” қабристонига кириб Шароф Ра-
шидов, Асатилло Хўжаев каби устозларим, Эркин 
Воҳидов, Абдулла Орипов ва бошқа бир қанча эл 
фидойиларининг қабрларини зиёрат қилдим. 

Ботирали ака Шароф Рашидов номини тилга ол-
ганда, унинг меҳрли нигоҳидан, устозига бўлган му-
ҳаббатли сўзларидан таъсирланиб кетдим. Яна бир 
бор англаганим шу бўлдики, пири комил устозим, 
таниқли адиб, Ўзбекистон журналистикаси дарғала-
ридан бири раҳматли Мақсуд Қориев ҳам умрининг 
сўнгги дамларигача Шароф Рашидов номини улуғ-
лаб ўтгани бежиз эмас экан.

Ботирали ака китобсевар инсон экан. Суҳбати-
миз давомида ўқиган асарларидан парчалар айтди, 
шеъру ғазаллар ўқиди. Айниқса, Эркин Воҳидов, 
Саид Аҳмад, Ўткир Ҳошимовлар билан боғлиқ бир-
биридан қизиқ хотираларини эслади. Ҳабиб Саъ-
дулла билан бўлган ажабтовур воқеаларни ёдга 
олди.

Суҳбатдошимдан содиқ дўстлари ҳақида сўра-
дим. У қишлоқ хўжалиги соҳасининг пирларидан 
бири бўлган оқибатли дўсти Носир Отахонов ҳақи-
даги ибратли воқеалардан сўзлаб берди.

— Инсон бошидан қандай кунлар ўтганини ўзи ва 
ёлғиз Аллоҳ билади, — деб сўзини давом эттирди. 
— Қирқ ёшимда отамдан айрилдим. Мустақиллик-
нинг дастлабки йиллари Наманганга оғир келди. Ал-
ғовли-далғовли кунларда вилоятни бошқардим. Ик-
кита вазирлик мақомидаги республика ташкилотига 
раҳбарлик қилдим. 1992 йил кузда биринчи марта 
инфаркт бўлдим. 2003 йили онам оламдан ўтди.

2008 йили юрагим яна хуруж қилди. Юрак дарди 
— жуда оғир дард. У билан курашишнинг ўзи бўл-
майди. Яратганнинг синовлари кўп экан. Икки минг 

ўн иккинчи йили эллик йилга яқин бир ёстиққа бош 
қўйган аёлим Тилобатхон аянгиз оламдан ўтиб 
қолди.

Айтишим ҳам оғир. Лекин начора, бу ҳаёт си-
новлари экан. Икки минг ўн олтинчи йили оила-
мизга яна мусибатли йил бўлди, қирқ беш ёшида 
кенжа ўғлим Асқаржон кутилмаганда оламдан ўтди. 
Бошимга тоғлар қуласа яхшироқ эди. Фарзанд до-
ғини фарзандидан айрилганлар билади. Асқаржон 
моҳир чавандоз эди. Унинг отларга меҳри бошқача 
эди. Минганида отларга ярашиб турадиган ўғлим 
бор деб суюниб юрардим. Аллоҳнинг қазосига рози 
бўлиб, мусибатли кунларда сабр қилдим. Гоҳида 
бошимдаги ўй-фикрлар билан тонглар отиб кетади. 
Кексалик тақдири шу экан — имкониятлар ҳам чега-
раланиб боравераркан.

Ўртага тушган жимликни телефон қўнғироғи 
бузди. Овози очиб қўйилган экан, жажжи қизчанинг: 
“Ассалому алайкум, бобожон, бугун бешта беш баҳо 
олдим”, деган қўнғироқдай овози эшитилди.

— Тошкентдаги чеварам Муштарийбегим ҳар 
куни телефон қилади. Зеҳни ўткир, фақат бешга 
ўқийди. Ачам деб эркалатаман.

Чеварасининг овозини эшитган ҳожибобонинг 
юзига илиқлик югурди.

— Невара-чеваралар ҳам анча бордир, — сўра-
дим.

— Тўрт ўғилу икки қизимдан йигирма иккита не-
варам, қирқ битта чеварам бор, Аллоҳга шукур. Энг 
катта чеварам бу йил ўн еттига кирди.

Суҳбатлашиб ўтириб, илоҳо, мен ҳам Ботирали 
аканинг ёшига кирай, у киши каби пиру бадавлат бў-
либ юрай, деб ният қилдим...

— Дунё шунақа экан, — дея Ботирали ака сў-
зини давом эттирди. — Омад келиб турганида атро-
фингда ҳамма парвона, омад кетганида эса “дўст”-
ларинг ҳам бегона. Дўсти содиқлар эса битта-иккита 
бўларкан, холос. Энг дилни ранжитадигани амал-
дан тушганингдан кейин амалдорлар ўзини олиб қо-
чар экан. Ана шундай оғриқли пайтларда инсоннинг 
кимлигини эли билиб, унга бағрини очар экан. Хай-
риятки, асл шогирдларим кўнглимни кўтариб турди. 
Шундай садоқатли шогирдларимдан бири — Икром-
хон Нажмиддинов бўлди. Қаерда, қайси лавозимда 
ишлаган бўлса ҳам, ҳатто Тошкентда вазир бўлиб 
юрган вақтларида ҳам Наманганга келганида мени 
йўқлаб кетарди. Отасига раҳмат, ҳеч ҳам кам бўл-
масин.

Икромхон Нажмиддинов Юртбошимиз Шавкат 
Мирзиёевнинг ҳам назарига тушган азиз инсонлар-
дан бири. У ҳурматли Президентимизнинг биз нуро-
нийларга кўрсатаётган ғамхўрлик сиёсатини вилоя-
тимизда олиб бормоқда. Савобли ишларнинг бо-
шида турибди. Республика “Нуроний” жамғармаси 
Наманган вилояти бўлими раиси, Олий Мажлис Се-
нати аъзоси. Кимки бу дунёда ота-онасининг, устоз-
ларининг дуоларини олиб, юртига, Юртбошисига 
садоқат кўрсатиб, унга елкадош бўлса, касб-корига 
меҳр берса, эл-юрт орасида обрў-эътибор топаве-
рар экан. Бу ҳаёт ҳақиқатини Икромхон Нажмидди-
нов мисолида кўрдим. Бу — Аллоҳнинг суюкли бан-
даларигагина насиб этадиган катта бахт!

Бугун ҳамма мени устоз дейди. Кунора турли 
тадбирларга таклиф қилишади.

Шундай деб турган ҳам эдики, эшик яна тақил-
лаб қолди.

— Туман суди биносини қайта қургандик, эртага 
очилиш маросимига қатнашиб дуо қилиб берсангиз, 

— дея келган киши қўлидаги таклифномани узатди.
— Эртага вилоятда қишлоқ хўжалиги ходимлари-

нинг ҳосил байрами тантанасига ҳам таклиф қилиш-
ганди, узр, ука, сизларнинг тадбирингизга қатнаша 
олмас эканман, кейинроқ ўзим алоҳида бораман...

Етказганига шукур, шунақа йўқлаб тез-тез келиб 
туришади. Вилоят ҳокимимиз Шавкат Абдураззоқов 
барака топсин, доимо хабар олиб туради...

Президентимиз Шавкат Мирзиёев Наманганга 
келганларида мен каби нуронийлар билан ҳам суҳ-
батлашиб, бизларга алоҳида иззат-эҳтиром кўрсат-
моқда. Бу йил ҳам Янги йил арафасида Президен-
тимиздан самимий табрикнома олдим.

Ўзбекистон Республикаси Президенти Шавкат 
Мирзиёевнинг қаҳрамонимизга йўллаган табригида 
шундай самимий тилаклар бор: “Сиз Ватанимизга 
садоқат билан хизмат қилишнинг ёрқин тимсоли 
бўлган кўп йиллик самарали меҳнатингиз, иб-
ратли фаолиятингиз ва олийжаноб фазилатла-
рингиз билан эл-юртимиз ўртасида муносиб обрў-
эътиборга эга бўлиб келмоқдасиз. Айниқса, Янги 
Ўзбекистон шароитида катта билим ва тажри-
бангиз, амалий таклиф ва ташаббусларингиз би-
лан кенг кўламли ислоҳотларимизга катта ҳисса 
қўшаётганингиз таҳсинга сазовордир.

Ҳозирги вақтда халқимиз ва мамлакатимиз ўз 
олдига қўяётган юксак мақсад ва вазифаларни 
амалга оширишда ғоят муҳим фикр ва маслаҳат-
ларингиз билан фаол иштирок этиб келаётганин-
гизни барчамиз юксак қадрлаймиз.

Айнан Сиздек кўпни кўрган, ҳаётнинг пасту ба-
ландини яхши биладиган, донишманд ва жонкуяр 
инсонларнинг саъй-ҳаракатлари билан юртимиз 
тинчлик, дўстлик ва эзгулик диёри сифатида ду-
нёга танилаётганини миннатдорлик билан таъ-
кидлашни истардим. Ана шундай бебаҳо бойликни 
асраш ва мустаҳкамлаш, маҳаллаларимиз, ша-
ҳар ва қишлоқларимизни обод этиш, униб-ўсиб ке-
лаётган фарзандларимизни соғлом ва баркамол 
этиб вояга етказиш борасидаги ишларингизда 
Сизга янада катта куч-ғайрат, ютуқ ва омадлар 
ёр бўлсин!

Янги йил айёмида бутун халқимиз каби Сизга ва 
яқинларингизга мустаҳкам соғлиқ, оилавий бахт-
саодат, хонадонингизда яхши кунлар, қувонч ва 
шодлик кўп бўлишини тилайман”.

Мен учун жуда ҳурматли ва қадрли Президен-
тимиз Шавкат Миромонович вилоятимизга қилган 
ташрифи чоғида: “Ботирали ака, ўзингизни эҳтиёт 
қилинг, сиз бизга кераксиз”, деб айтганида, кўнглим 
тоғдек кўтарилиб кетди. 

Ботирали Ҳакимов билан суҳбатлашиб ўтириб 
шундай фикрга келдим: у киши иймонли, эътиқодли, 
меҳнаткаш, инсонпарвар, ҳалол ва солиҳ ота-онанинг 
зурриёти бўлгани, уларнинг ҳаёт мактабидан таълим 
олгани шарофати билан ортидан раҳматлар келади-
ган савобли ишларнинг бошида турган экан. Устоз-
лари назарига тушганлиги-ю эл-юрт ҳурматини қозон-
ганлиги ҳам шу туфайли бўлса керак.

Ботирали ҳожи ота ҳузуридан қайтар эканман, 
Пайғамбаримиз Муҳаммад алайҳиссаломнинг: 
“Кимки ота-онасини рози қилса, унга Тубо (жаннат-
даги дарахт) насиб бўлади ва Аллоҳ таоло унинг ум-
рини зиёда қилади”, деган ҳадисини дилимдан ўт-
каздим. Айтинг, мусулмон фарзандига бундан ортиқ 
мукофот борми?

Дилмурод ҚИРҒИЗБОЕВ,
“Hurriyat” мухбири.

Умр ибратиУмр ибрати
Эл назаридаги фидойи инсон Ботирали ҲАКИМОВ ҳақида сўз

ЗАМОНДОШЛАРИМИЗ

Бугунги кунда оилалардаги нотинчлик, ажримлар 
сонининг кўпайиши нафақат индивидуал муаммо, 
балки жамиятнинг асосий ижтимоий муаммоларидан 
бирига айланди.

Ижтимоий тармоқларда оилавий зўравонлик 
ва хотин-қизлар ҳуқуқларининг поймол этилгани 
ёритилаётган контентлар, оммавий хабарларнинг 
аксарияти оилаларни мустаҳкамлашдан кўра 
жабрдийдаларга оилавий муаммолардан “ажраш-да, 
қутул” каби маслаҳат ва кўрсатмалар беришга хизмат 
қилаётгандек гўё.

Маълумот учун: ижтимоий тармоқларда 2500 дан зиёд 
оилавий зўравонлик ва хотин-қизлар ҳуқуқларининг поймол 
этилишига оид контентлар аниқланган. Бу эса бизни оила 
ва жамият муносабатлари таҳлили ҳақида бироз жиддийроқ 

мулоҳаза юритиш кераклигидан огоҳлантиради.
Оила — ҳаёт мактаби, маънавий ахлоқ шаклланиши-

нинг бош манбаи бўлиши билан бирга миллатнинг маданий 
меросини авлоддан-авлодга етказувчи энг муҳим институт 
ҳамдир. Демак, ижтимоий тармоқларда деярли кўпчилик-
нинг “жонига тегиб улгурган” маиший ва ижтимоий муаммо-
ларни тарғиб этувчи контентларнинг таъсир доираси оила 
институтининг келажагига яхшигина соя солаётганини унут-
маслигимиз керак.

Халқда шундай гап бор: муаммонинг катта-кичиги бўл-
майди. Бугун “майда-чуйда” кўринаётган оилавий муаммо-
лар ва уларга ечим топишнинг “замонавий” усуллари гло-
баллашув даврида оила қадриятларининг трансформа-
цияга учрашига, миллий қадриятларни емиришга хизмат 
қилади.

Тўғри, оилада, айниқса, хотин-қизларга зўравонликни 

ИККИНЧИ ФИКР

“Уй”ини тополмаётган“Уй”ини тополмаётган  

ГАПЛАРГАПЛАР

ҳеч қандай шаклда оқлаб бўлмайди. Аммо баъзан оила-
даги оддий келишмовчилик, муросасизликни зўравонлик 
сифатида талқин қилиш, унга барҳам беришда мутлақо 
нотўғри ёндашувларни тарғиб қилишни ҳам тўғри деб бўл-
майди.

Оила мустаҳкам қўрғонга айланиши учун бир неча йил-
лар сабр-тоқат, қаноат, ўзаро қўллаб-қувватлаш, шукрона-
лик керак бўлади. Эр-хотин муносабатлари бир-бирини 
тушуниш ва қадрлаш орқали пишиб, сайқал топиб боради.

Шундай экан, бугун замонавий ҳаётнинг ажралмас 
қисмига айланган ижтимоий тармоқларда кўтарилаётган 
оила масалалари, жумладан, эр-хотин, ота-она, фарзанд, 
келин-куёв, қуда-анда муносабатларини ёритишга халқи-
мизнинг минг йиллик қадриятлари, ўзига хос хусусиятлари 
ва фазилатларидан келиб чиқиб ёндашсак, айни муддао 
бўларди.

Афсуски, юқорида айтиб ўтганимдек, бугун ижтимоий 
тармоқларнинг оилавий ҳаётга таъсири икки томонлама 
кузатилмоқда: бир томондан, муаммоларни ёритишда ва 
жамиятни огоҳликка чақиришда самарали восита сифа-
тида, иккинчи томондан, замонавий турмуш тарзи, истеъ-
молчилик маданиятининг ривожи ва индивидуализмнинг 
кучайиши натижасида ёшлар ўртасида оила ҳаётнинг 
маркази деб эмас, балки шахсий эркинликка тўсқинлик 
қилувчи омил сифатида акс таъсир этмоқда.

Келинг, Иккинчи жаҳон уруши ва ундан кейинги даврни 
эслайлик. Аёллар, ёш келинчаклар “қора хат” олишган 
бўлса-да, умрларининг сўнгги кунига қадар умр йўлдош-
ларига, уларнинг хотираларига садоқат билан яшашди. 
Урушдан ногирон бўлиб қайтган эрларига бир оғиз қаттиқ 
гап айтишдан андиша қилишди. Фарзандларини тарбия 
қилишда ва оёққа турғизишда эр-хотин бирдек меҳнат қи-
лишди. Бироқ уларнинг ҳеч бири йўқчиликдан, рўзғор кам-
чиликларидан нолишмади. Аксинча, матонатлари билан 
авлодларга ҳанузгача ибрат бўлиб келишмоқда.

Назаримда, ижтимоий тармоқларда бонг ураётган “ои-
лавий зўравонлик”лар кўпроқ “комфорт” ҳаёт тарафдори 
бўлган ёшларга хос мулоҳазаларни илгари сурмоқда. 
Зеро, оиладаги гендер тенглик, зўравонлик тушунчаси 
одамийлик, ирода, матонат каби фазилатлар негизида 
тарбиялансагина оилаларимиз мустаҳкам бўлади.

Шу ўринда яна бир гап: оилавий муаммолар азалдан 
енг ичида ҳал этиб келинган. Чунки оилада эр-хотиндан 
ташқари фарзанд, ота-она, яқин қариндошларнинг ҳам 
ор-номуси, қадрияти ҳимоя қилинади. Оилавий муаммо 
ҳақида жамиятга жар солишдан аввал етти ўлчаб бир ке-
сиш, адолатли қарор қабул қилиш нафақат ўзимиз, яқин-
ларимиз, балки халқимиз учун адолатли муносабат бў-
лади.

Элёр МЕЙЛИМУҲАМЕТОВ,
Республика Маънавият ва маърифат 

маркази биринчи тоифали мутахассиси.

АҲВОЛ

АҚШнинг “Reviews.org” таҳлил компанияси ўтказган тадқиқотга 
кўра, инсон йилига 2,5 ойни фақат смартфонга сарфлайди. Барча-
миз тахминан ҳар 5 дақиқада телефонимизни қўлга оламиз, бу эса 
кунига 140 мартадан ошади. Статистик маълумотлар кўрсатишича, 
2024 йилда фойдаланувчилар ўтган йилга нисбатан 42,3 фоиз кўп-
роқ вақтини экран олдида ўтказган.

Тадқиқотнинг асосий хулосалари:
80,6 фоиз одамлар уйқудан тургач, дастлабки 10 дақиқа давомида 

телефонларини текшириб кўради;
65,7 фоизи ҳожатхонада телефондан фойдаланади;
53,7 фоиз фойдаланувчилар бир хонада бўлишса ҳам шериклари би-

лан шахсан гаплашиш ўрнига уларга хабар ёзади.
38,1 фоизи учрашув пайтида телефонига қарайди;
27 фоиз одам машина ҳайдаётганда телефонига қараб қўяди.
Мутахассисларни ташвишга солаётган нарса шуки, одамлар телефон 

ва интернетдан ҳаддан ташқари фойдаланишни муаммо деб ҳисобламай 
қўйишган. 2024 йилда одамларнинг телефондан фойдаланиш вақти 42,3 
фоизга ошганига қарамай, буни қарамлик деб ҳисобловчилар сони ўтган 
йилга нисбатан 24 фоизга камайган.

Асилбек ИСЛОМОВ

2024 ЙИЛ ДАВОМИДА 
ОДАМЛАР 2,5 ОЙ ВАҚТИНИ 
ТЕЛЕФОНГА САРФЛАГАН

Шу ўринда Константин Симонов миллий ада-
биётимизнинг қалин дўсти бўлганлигини алоҳида 
таъкидлаб ўтмоқни жоиз. У киши Ўзбекистон халқ 
ёзувчилари Абдулла Қаҳҳор, айниқса, Ҳамид Ғу-
лом билан яқин дўст тутинган. Ҳассос адибимиз-
нинг “Синчалак” қиссасини маҳорат билан рус ти-
лига таржима қилган. Ҳамид Ғулом билан ҳаммуал-
лифликда Мирзачўл ҳақидаги ҳужжатли фильмнинг 
сценарийсини ёзган. Адиб машҳур “Тириклар ва 
ўликлар” трилогиясини Ўзбекистонда ёзиб тугат-
ган. Бу ҳақда Ҳамид Ғулом “Константин Симонов в 
воспоминаниях современников” китобидан ўрин ол-
ган “В Ташкенте” хотираномасида батафсил ёзган 
эди. (“Советский писатель” нашриёти, 1984 йил, 
411-422-бетлар).

Константин Симоновнинг “Журналист бўлиб қо-
ламан” деб номланган очерклар тўплами Мир-
зачўлни ўзлаштириш қаҳрамонлари, Бухоро газчи-
ларининг жасоратли меҳнати ҳақида ҳикоя қилади. 
Ушбу битиклар етук публицистнинг “Правда” газе-
таси мухбири сифатида 1958-1967 йиллар даво-
мида Ўзбекистонда фаолият олиб борган кезларда 
қоғозга тушган. Асар 1968 йил Москвада, “Правда” 
нашриётида “Остаюсь журналистом” номи остида 
алоҳида китоб тарзида чоп этилган. Орадан ярим 
асрдан кўпроқ вақт, аниқроғи, 56 йил ўтиб, мазкур 
китоб сирдарёлик журналистлар Мунаввар Пардаев 
ва Собиржон Усмоновлар томонидан “Журналист 
бўлиб қоламан” номи остида Тошкентдаги “Kafolat 
print company” нашриётида дунё юзини кўрди.

Шу ўринда ҳақли савол туғилиши табиий: ора-
дан қанча сувлар оқиб ўтди, тўпламдаги очерклар-
нинг бугунги кунга қандай аҳамияти бор экан, де-
ган. Ёдимга немис файласуфи ва давлат арбоби 
Вильгельм Гумбольдтнинг қуйидаги айтими келади: 
“Фалсафа нарсалар асосини, санъат ҳақиқий гўзал-
ликни излаганидай, тарих инсон тақдирининг сура-
тини ҳаққоний, тўлиқ ва аниқ ёритишга ҳаракат қи-
лади”.

Дарҳақиқат, шундай. Китобни мутолаа қиларкан-
миз, ёвқур бобо-момоларимизнинг сиймолари кино 
лентасидай кўз олдимизда жонланади. Қалбимизда 

уларга нисбатан фахрланиш ҳисси уйғонади. Гар-
чанд китобдаги воқеалар макон ва замонда анча ил-
гари содир бўлган эса-да, ибрат оладиган жиҳатла-
римиз талайгина. Бу ҳақда Константин Симоновнинг 
ўзи ҳам китобига ёзган сўзбошисида шундай фикр-
ларни битади: “Ҳозирги замонни ўтмишга алоқадор 
масалалар нуқтаи назаридан кўриб чиқиш, балки, 
хатодир. Лекин ўтмиш ҳақида ҳозирги замон пози-
циясидан туриб ёзаётган одам учун юқоридаги каби 
саволлар жавоби ниҳоятда муҳим. Ва ёзувчи сифа-
тида мен бу жавобларни айнан журналистлик фао-
лиятимдан топдим. Шунинг учун ҳам ушбу китобни 
“Журналист бўлиб қоламан” деб номладим” (ўша 
китоб, 8-саҳифа).

Албатта, етук публицистни бу жабҳага ундаган, 
туртки берган сиёсий воқеани айтиб ўтмасак бўл-
мас. 1956 йилнинг 6 августида КПСС Марказқўми 
ва СССР Министрлар Совети “Пахта етиштиришни 
кўпайтириш мақсадида Ўзбекистон ССР ва Қозоғис-
тон ССРда Мирзачўлнинг қўриқ ерларини суғориш 
ва ўзлаштириш тўғрисида”ги қарорига биноан яқин 
давр орасида 300 минг гектар қақроқ ерларни ўз-
лаштириш вазифаси қўйилади. Тан олиб айтиши-
миз керак: Симонов ҳам шўролар мафкурасининг 
бир аскари ўлароқ ўз очеркларида мана шу ақида-
нинг тарғиботчиси сифатида кўзга ташланади. Яъни 
мамлакатни бебаҳо хомашё — пахта билан таъ-
минлаш биринчи ўринга қўйилади. Бироқ публицист 
қаҳрамон чўлқуварлар ҳақида қалам тебратганда, 
уларнинг одамийлик хислатларини моҳир мусаввир-
дек ёрқин чизади. Бунда, албатта, унинг ёзувчилик 
тажрибаси жуда-жуда асқотади. Шу боис китобдаги 
барча очерклар бадиий асардек севиб ўқилади.

“Характерли одамлар” туркумининг биринчи 
очерки “Нима ўзи Мирзачўл?” деб номланган. Ушбу 
битикда Симонов чўлнинг умумий манзарасини ба-
мисоли тирик инсонни тасвирлагандек чизиб бе-
ради. Муаллиф Мирзачўлни ўзлаштиришда икки 
жиҳат: ерларга тоза оқин сувни етказиб бериш, айни 
вақтда ерости шўр сувларининг кўтарилишига им-
кон бермаслик масалаларига эътибор қаратади. 
Мирзачўлда бажарилган ишларнинг кўламини бир-

гина жумлада шундай ифодалайди: “Мард қурув-
чилар бу чўлда бажаражак тупроқ ишлари ҳажми 
ҳатто Москва-Волга, Волга-Дон ва Куйбишев гидро-
тармоқларида бажарилган жами тупроқ ишларидан 
ҳам кўп” (ўша асар, 20-саҳифа). Кўраяпсизми, ота-
боболаримиз чўлни ўзлаштиришда қанчалар жон-
бозлик кўрсатган эдилар.

Константин Симоновнинг алоҳида қаҳрамон-
ларга бағишланган очеркларида ёзувчилик ва пуб-
лицистлик маҳорати омухта бўлиб кетади. Шу боис 
“Тубжойлилар”, “Тўпчи характери”, “Пахтаороллик-
лардан бири”, “Куну тун”, “Оғир кун” битиклари юк-
сак бадиий асардек ўқилади. Характерли жиҳати, 
мазкур очеркларда публицист ўз даврининг долзарб 
муаммоларини дадил кўтариб чиқади. Юқорида 
номлари келтирилган асарларни ҳеч иккиланмай 
проблематик очерклар сирасига киритиш мумкин.

“Тубжойлилар” очерки Мирзачўл (ҳозирги Гулис-
тон тумани) районидаги “Октябрь” жамоа хўжалиги 
ва унинг раиси Брухтий ҳақида. Новатор раис ўша 
пайтдаёқ қишлоқ хўжалигида кетмондан воз кечиб, 
барча жараёнларни комплекс механизация зим-
масига юклашни вазифа қилиб қўяди. Бунинг учун 
чигитни квадрат уялаб экиш усулидан самарали 
фойдаланади. Ғўзага икки томонлама — узунасига 
ва кўндалангига ишлов берилганида кетмончига 
деярли иш қолмаслигини исботлашга уринади. Би-
роқ эскилик янгиликка осонликча йўл бўшатиб бер-
майди. Очеркда қизиқ бир воқеа рақам этилган. Ме-
ханизатор техникани кўндалангига юргизаман де-

ганда кекса бригадир: “Ўлсам ўламан, лекин экин 
нобуд бўлишига йўл қўймайман!” дея тракторнинг 
олдига ётиб олади. Гарчанд кейинчалик пахтачи-
ликда квадрат уялаб чигит экиш ўзини оқламай воз 
кечилган бўлса-да, пахта учун курашда жонини ҳам 
аямаган боболаримизнинг характерини Симонов 
эсда қоларли тарзда тасвирлайди.

Китобдаги энг салмоқли асар “Тўпчи характери” 
очеркидир. У Боёвут туманидаги “Коммунизм” кол-
хозининг раиси, Меҳнат Қаҳрамони Турсунбой Ла-
типовнинг фаолиятига бағишланган. Иккинчи жа-
ҳон урушидан қайтган собиқ жангчи ташкилотчилик 
ва ишбилармонлик қобилияти билан чўлда рента-
белли колхознинг раҳбарига айланади. Турсунбой 
Латипов ниҳоятда тежамкор, бир тийинни ҳам ет-
миш жойидан тугадиган инсон бўлган. Константин 
Симонов қаҳрамонининг бу фазилатларини бўрт-
тириб кўрсатиш мақсадида характерли деталларни 
топади. Мана шулардан бири: Раис колхоз марка-
зида бошқарув идорасига бақамти каттагина клуб 
қурилишини бошлайди. Публицист бунинг сабабини 
сўраганида:

— Бу билан, — тушунтирди менга Латипов, — ав-
вало, битта девор харажати чегириб қолинади (ўша 
асар, 40-саҳифа).

Латипов ўша пайтдаёқ пахтага нисбатан даро-
мадли соҳаларга кўпроқ эътибор беришни бошла-
гани диққатга сазовордир. “Бир гектар узумзордан 
олинган даромад шунча пахта майдонидаги пахта 
ҳосилиникидан ҳам анча ортиқ бўлади”, дейди раис 
(ўша асар, 44-саҳифа). Коммунист Латипов, Аб-
дулла Қаҳҳор айтганидек, партиянинг топшириғини 
“Лаббай!” деб кўр-кўрона бажарадиган раҳбар эмас, 
балки фикрлайдиган раис эди. Симонов раҳбарнинг 
шу жиҳатларига алоҳида урғу берган.

Публицист қаҳрамонлари орасида феъли-хўйи 
Латиповга ўхшаган меҳнаткаш инсонлар талайгина. 
Бу “Куну тун” очеркидаги Жанубий Мирзачўл кана-
лини кенгайтиришда жонбозлик кўрсатган турли 
миллат вакиллари — экскаватор машинистлари ва 
уларнинг ёрдамчилари Канопкин, Басюкин, Мура-
вин, Панасюк, Тараканов, Мирзааҳмедов ва улар-
нинг бригадири Казановский “Мирзачўлнинг ишчи 
хачири”да (очеркда экскаваторга шундай ташбеҳ 
берилган) минг-минг тонналаб тупроқни канал ичи-
дан экскаваторнинг ковшларида ташқарига олиб 
чиққан баҳодирлардир. 

Адиб битикларида чўлда ташкил этилган хўжа-
ликларнинг қўрғонларини бунёд этиш, унга элтади-
ган йўлларни созлаш, бир сўз билан айтганда, инф-
ратузилмани талаб даражасида ташкил этишдаги 

камчиликлар аниқ мисоллар ёрдамида бор бўй-
басти билан очиб берилади.

Китобдаги барча очеркларда публицистнинг ўт-
кир нигоҳи кўзга ташланиб туради. У “Газик”да Мир-
зачўлни кезиб қаҳрамонлари билан юзма-юз учра-
шади, Янгиер шаҳридаги чўлқуварлар учун мўл-
жалланган вагон шаҳарчада бир муддат яшайди. 
Одамларни қийнаётган муаммоларни қаламга 
олади. Шу боис китобдаги барча очерклар ўқирман-
ларга юқади.

Таржимонлар Константин Симоновнинг “Жур-
налист бўлиб қоламан” китобини ўзбекчалашти-
риб, яқин тарихимизда рўй берган воқеалар, Мир-
зачўлни ўзлаштиришда қаҳрамонлик намуналарини 
кўрсатган бобо-момоларимиз ҳақида ўсиб келаёт-
ган ёш авлодга ажойиб совға тайёрлаганлар. Ал-
батта, катта ишда хатолар ҳам бўлади. Таржимон-
лар айрим жой номлари китобда қандай ёзилган 
бўлса, шундай бизга тақдим этишган. Масалан, 
“Пахта-Арал” (айрим ўринларда “Пахта-Орол”), “Ол-
ма-Ота” каби. Ваҳоланки, она тилимиз қоидаларига 
кўра, бу атамалар “Пахтаорол”, “Олмаота” тарзида 
ёзилиши қоидалаштирилган. Бунда сирдарёлик тар-
жимон журналистларнинг меҳнатини алоҳида таъ-
кидламоқ жоиздир.

Шу ўринда яна бир гап: ушбу китоб юқорида таъ-
кидлаганимиздек, собиқ иттифоқ даврида ёзилган. 
Аммо ундан ҳар бир журналист, ижодкор бугун ҳам 
фойдаланиши мумкин. Биринчидан, ўтмишимизга 
оид воқеалар, яқин тарихимизни янада яхшироқ би-
лиш ва ўша вақтлардаги ватандошларимиз ҳаётини, 
заҳматли меҳнати, керак бўлса қаҳрамонликлари-
дан воқиф бўлиш учун.

Иккинчидан, ижодкор қандай ёзиши кераклигига 
тайёр намуна. Ахир, бугунги кун ҳам орадан вақтлар 
ўтиб тарихга айланади. Бугун Янги Ўзбекистонни 
бунёд этиш йўлида юртимизнинг ҳар бир гўшасида 
не-не бунёдкорликлар, не-не ўзгаришлар юз бер-
моқда. Ана шулар ҳақида публицистларнинг юрак-
ларни титратиб юборадиган, ўқувчини ўзига жалб 
қиладиган очерклар қани? Бугунги замондошлари-
миз ўй-кечинмаларини бадиий сўз маҳорати ила қо-
ғозга тушириб, уларнинг ибрати тўғрисида кейинги 
йилларда қандай китоблар ёзилди, чоп этилди? Ал-
батта, йўқ эмас. Лекин улар кўпми, етарлими? Ай-
нан ана шундай маҳорат билан битилган асарлар 
ҳозирги кунда афсуски етишмаяпти.

Муҳаммадали АҲМАД,
Ўзбекистон Журналистлар 

уюшмаси аъзоси.

ТААССУРОТ

ХОТИРА

“ЖУРНАЛИСТ БЎЛИБ ҚОЛАМАН”
Айтишларича, кўп қиррали адиб Константин Симоновнинг Москвадаги квартираси ижодхонасида 

тўртта стол бўлган экан. Бирида шеърлар, иккинчисида роман ва қиссалар, учинчисида пьесалар ва 
ниҳоят, тўртинчисида публицистик мақолалар битилар экан. Ёзилаётган асарларининг қайси бири 
калласида пишиб етилса, адиб ўша столга ўтириб давом эттириб кетавераркан. Шу боис Константин 
Симоновдан ўқирманларга жуда катта адабий мерос қолган.

Адиб ҳамиша қайноқ ҳаёт ичида бўлган. Чунки узоқ йиллар шўро давлатининг бош нашри — 
“Правда” газетасида мухбир бўлиб ишлаган. Ҳаёт ва одамлар ҳақидаги илк таассуротлари, аввало, 
унинг ёндафтарида акс этган. Сўнгра катта адабий полотноларга кўчган.

Устоз Анвар Шотурсунович 
Шомақсудов 1925 йили Тошкент 
шаҳрида Сағбон маҳалласида 
дунёга келган. Ҳаётнинг ҳар турли 
кунларини кўриб чиниққан, уруш ва 
меҳнат фахрийси, тилшунос олим, 
Ўзбекистонда хизмат кўрсатган 
маданият ходими Анвар ака ҳаёт 
бўлганларида шу кунларда юз ёшга 
тўларди. 

Иккинчи жаҳон урушидан ногирон 
бўлиб қайтгач, ҳозирги Ўзбекистон 
Миллий университетида ўқиб, сўнг 
шу даргоҳда узоқ йиллар фаолият 
кўрсатди. Ярим асрдан ортиқ ўзбек 
филологияси ҳамда журналистика 
факультетларининг декани бўлиб 
хизмат қилди. Филология фанлари 
номзоди, доцент унвонига сазовор 
бўлди. “Муқимий сатирасининг 
тили” монографияси, “Ўзбек тили 
стилистикаси” дарслиги ва қатор 
қўлланмалари чоп этилган. 

Ҳа, Анвар Шомақсудов Иккинчи жаҳон 
уруши жанггоҳларида жасорат кўрсатиб, 
Украина, Руминия, Болгария, Чехослова-
кия, Венгрия, Австрияни фашистлардан 
озод қилишда қатнашади. Австрия пой-
тахти Венани озод қилишда матонат кўр-
сатиб, оғир ярадор бўлиб, бир қўлидан аж-
ралган эди. Сўнг ҳарбий шифохоналарда 
даволаниб, она юртимизга қайтиб келади.

Анвар ака камтарлиги, талабчанлиги, 
одамларга меҳр-оқибати, адолатли иш ту-
тиши билан ҳамкасблари ва талабалар 
ўртасида катта обрў-эътибор қозонди. У 
киши изланувчан олим сифатида ёшлар 
қалби ва онгини билим нури билан чаро-
ғон этар эди. Боларилар ширали гул ус-
тида ғужғон бўлганларидек, талабалар 
уни ўз меҳрибон оталаридек кўриб, масла-
ҳатлар сўрашардилар. Илмга интилувчан 
талабаларни жуда ҳурмат қиларди. Ким-
гадир моддий ёрдам кўрсатиш, кимнидир 
ётоқхона билан таъминлаш, бошқа бир 
талабани стипендияга илинтириш ёки са-
фарга кузатиш — буларнинг ҳаммаси дом-
ламизнинг диққат марказида турар, ҳеч 
бир муаммо пайсалга солинмай, ўз вақ-
тида ижобий ҳал этилар эди. Шунинг учун 
ҳам шогирдлар орадан бир неча ўн йил-
лар вақт ўтса-да, Анвар Шомақсудовнинг 
меҳр-мурувватини эслаб юришади.

Шундай эътирофлардан бирида қуйи-
дагиларни ўқиймиз:

“Қадрли устоз! Сиз биз шогирдлар 
учун бамисоли тўлиб, мавжланиб оқаёт-
ган  дарё   сиз. Бу азим дарё даҳшатли 
урушнинг жангу жанггоҳларида тобла-
ниб, омон чиққан. Унинг илм-фан, мудар-
рислигу мураббийлик соҳасида самарали 
педагогик фаолияти қадрдон дорилфуну-
нимиз тарихи билан узвий боғлиқдир.

Журналистика факультетининг таш-
кил топиши ва такомиллашувида, ўзбек 
услубияти илмининг шаклланиши ва ри-
вожланишида мана шу устоз фаолияти-
нинг салмоқли ҳиссаси бор. Ушбу ижодий 
фаоллик самараси ўлароқ, илмий тадқи-
қотлар, дарслик ва қўлланмалар билимга 

чанқоқ қалбларни илм зиёси билан мунав-
вар этиб келган. Ҳа, бу азим дарё ёшлар 
шуурида одамийлик дарахтини гулла-
тиб-яшнатди. Бу дарё бағрикенглик, ҳа-
лоллик ва ахлоқий комилликнинг ибрат 
тимсоли ҳамдир...” 

Анвар Шомақсудов ТошДУ (ҳозирги 
ЎзМУ)нинг журналистика факультетига 
раҳбарлик қилган йилларда унинг моддий-
техника базаси мустаҳкамланди. Мамла-
катимиз оммавий ахборот воситалари, 
Журналистлар уюшмаси, турдош факуль-
тет, кафедралар билан мустаҳкам илмий-
амалий алоқалар ўрнатилди.

Ўтган асрнинг 70-80-йилларида Тош-
кент дорилфунунида Осиё, Африка, Лотин 
Америкаси мамлакатлари учун ҳам юқори 
малакали журналистлар тайёрланди. Бир 
қатор ўқув қўлланмалар, дарсликлар, мо-
нографиялар яратилди. Факультет ўқув га-
зетаси мунтазам чиқиб турди. Қатор ўқув 
радиоэшиттиришлари, телевизион кўрса-
тувлар тайёрланди. Университетнинг та-
ниқли академик-профессорлари ҳақида 
ҳужжатли фильмлар яратилди.

Устоз кўринишларидан ўта жиддий 
таассурот уйғотсаларда, аслида ниҳоятда 
камтарин, меҳридарё киши эди. Яхшилик 

қилишни истарди ҳаммага.
Домланинг каминага қилган бир яхши-

лиги ёдимдан чиқмайди.
Тошкент давлат университети (ҳозирги 

ЎзМУ)нинг тингловчиси сифатида тайёр-
лов бўлимини тугатиб, 1983 йили журна-
листика факультетининг талабасига ай-
ландим. Сентябрь ойининг бошлари барча 
талабалар қатори мен ҳам Сирдарё ви-
лоятига пахтага боришим керак эди. 
Ўзимга боғлиқ бўлмаган сабаб билан авто-
буслар кетиши пайтига улгурмай қолдим. 
Факультет декани, доцент Анвар ака Шо-
мақсудовга учраб, қўрқа-писа кечикканим 
сабабини тушунтирдим. Чеҳрасидан нур 
ёғилиб турган домламиз уришиш ўрнига: 
“Ҳечқиси йўқ, уч кундан сўнг сенга ўхшаб 
улгурмаган талабалар учун қўшимча авто-
бус ажратилади, соат 10 дан кечикмай кел-
санг, улгурасан, шунақа ҳолатлар ҳам уч-
раб туради”, дея майингина овоз билан та-
салли берган эдилар.

Шу-шу оталардек меҳрибон, юмшоқ та-
биатли домламизга бўлган меҳрим ошди. 
Кейин билсам, бу фидойи устоз қўл остида 
хизмат қилаётган факультет профессор-
ўқитувчилари ва талабаларга ҳам ҳамиша 
шундай илиқ муносабатда бўлар эканлар. 
Шу боис бу табаррук зотни нафақат “жур-
фак”дагилар, балки бутун университет 
аҳли ҳурмат қиларди.

Яна бир воқеа. Факультетнинг кундузги 
бўлимида таҳсил олаётган кезларимда 
фарзандли бўлдим. Рўзғорнинг залворли 
юки елкамда. Талабалик стипендияси 

ва турмуш ўртоғимнинг аспирантурадан 
олаётган пули оилани тебратишга етмас 
эди. Ўқишимни кечки ёки сиртқи бўлимга 
ўтказишга ҳаракат қилдим. Роса елиб-югур-
дим, натижа чиқмади. Журналистика фа-
культетининг ўша пайтдаги кечки ва сиртқи 
бўлимлари бўйича декан муовини аввалига 
очиқдан-очиқ қаршилик кўрсатди. Кейин 
вақт ўтгач, “Аризанг йўқолиб қолди, келаси 
йил яна ариза билан мурожаат этасан, ўй-
лаб кўрамиз”, деб баҳона қилди.

Шу воқеа сабаб бўлиб деканимиз қа-
булига ариза кўтариб кирдим. Домла сў-
зимни эътибор билан тинглаб, аризамни 
олиб қолди. Орадан кўп ўтмай, буйруқ та-
йёр бўлди, кечки бўлимда ўқишимга имкон 
яратилди. Раҳматли домламиз ана шун-
дай бағрикенг, фидойи инсон эди.

Устознинг шарофати билан кундузи 
“Ёш ленинчи” (“Туркистон”, ҳозирги “Ёш-
лар овози”) ҳамда шу илм даргоҳининг 
нашри бўлган “Тошкент университети” га-
зетаси таҳририятларида ишлаб, анча таж-
риба орттирдим. Кўпгина ёзган мақолала-
рим ҳисобга олиниб, талабалик чоғимдаёқ 
Журналистлар уюшмаси аъзоси бўлишга 
ҳам сазавор бўлдим.

Таниқли олим ва публицист Маҳмуд 

Сатторов Анвар аканинг ғоят фидойилик, 
одамохунлик хислатлари хусусида “Тақди-
римни белгилаган учрашув” мақоласида 
бундай ҳикоя қилади:

“...Пахтадан орттирган ғамламамиз би-
лан биринчи семестрни ҳам эсон-омон 
якунлаб олдик. Иккита имтиҳондан “беш” 
олиб, аълочи талабалар сафига кирдим. 
Бироқ “Ётиб еганга тоғ ҳам чидамайди”, 
деганларидек, пахтада ишлаб топган пу-
лимиз тугаб, ижара ҳақи тўлашга ҳам чо-
ғим келмай қолди. Охири бўлмагач, курс-
дош ҳамхонам Акрам Аминовнинг масла-
ҳати билан ўқишни ташлайдиган, янаги 
йил қайтадан ТошДУга кирадиган бўлдим.

Икки оёғи ногирон, қўлтиқтаёқда юра-
диган, яхши шеърлар ёзадиган, фарғо-
налик Тўлқин ака Матмусаев деган курс-
дошимиз жуда одамшаванда, меҳрибон, 
ғамхўр инсон эди. Шу киши мени фикрим-
дан қайтарди: “Сиз — иқтидорли йигит-
сиз. Не азоблар билан университетга кир-
гансиз. Бу йил ўқишга киришнинг ўзи бўл-
гани йўқ. Ҳе йўқ, бе йўқ, ўқишни ташлаб 
кетаверасизми?! Ректоримизни кўп яхши 
одам деб эшитганман, бир қабулларига ки-
риб, олдиларидан ўтинг. Истасангиз, ўзим 
бирга олиб бораман”, — деб қолди. Эртаси 
куни Тўлқин аканинг “пат-пат” араваси — 
ногиронлик машинасида хиёбондаги (ҳо-
зирги Тошкент юридик университети би-
носи) ректорнинг қабулхонасига келдик.

Иккинчи қаватга кўтарилиб, раҳбарнинг 
хонасига чиқсам, истараси иссиқ, бодом-
қовоқ бир киши қўлидаги калитни кийим 

илгичга осиб, ташқарига отланяпти. Бўса-
ғада мени кўргач: “Э, келинг, ўғлим, келинг, 
— деб калитни қайта жойига олиб, кабинет 
эшигини очди. — Марҳамат!”

Мен — талабанинг назаримда хона 
ҳайҳотдек катта, тўрда раҳбарнинг столи, 
унга уланиб кетган узун, катта стол, ёнида 
қатор стуллар жой олган эди. “Ректор шу 
одам экан-да”, деган хулосага келдим. У 
киши энг пойгакдаги стулга чўкиб, мени рў-
параларига ўтқаздилар ва “Қани, гапиринг, 
ўғлим, нима гаплар?” деди.

Мен филология факультетининг 1-кур-
сида ўқиётганим, отам йўқлиги, ёлғизгина 
онам ишламаслиги, нафақа ҳам олмас-
лиги, ўзим аъло ўқиганим билан стипен-
дия олмаслигим, ижара пулига ҳам зор қо-
либ, оқибатда ўқишни ташлаб кетмоқчи-
лигимни, янаги йил бахтимни қайта синаб 
кўрмоқчилигимни айтдим.

— Ҳай-ҳай, — дедилар ректоримиз, — 
узоқ областимиздан келиб, шундай оғир 
йилда танловлардан ўтиб, университетга 
кирибсиз, энди ташлаб кетсангиз увол 
бўлади-ку. Ўқишни давом эттирасиз, бир 
иложини қиламиз, — дедилар.

Шу пайт, Худонинг марҳамати билан 
осмондан тушдими, ердан чиқдими, эшик 

оҳиста очилиб, бўсағада қулоғида мўъ-
жаз эшитиш аппарати, ўнг қўл — протезда, 
тўлқинли сочлари ўзига ярашган — инглиз 
лордларини эслатадиган деканимиз Ан-
вар Шомақсудов пайдо бўлди.

— Э, келинг, Анвар ака, ўзи сизни кутиб 
турган эдим. Ҳамма деканлар пастда тўп-
ланиб туришибди. Бугун Ойбек домланинг 
туғилган кунлари. Пешинда ҳаммамиз у 
кишиникига зиёратга борамиз, — деди, 
сўнг менга юзланиб: — Бу йигитча сизнинг 
талабангиз экан, — деб сўз бошлаганла-
рида, Анвар ака:

— Биламан, биринчи курс, китоблик 
бола, — деб жавоб берди.

— “Моддий чамам келмаяпти. Оилавий 
шароитим оғир, ўқишни ташлаб кетаман”, 
деяпти-ку! Бунга йўл қўёлмаймиз.

Анвар ака масаланинг моҳиятини тушу-
ниб турса-да, ректорнинг хулосасини би-
лиш учун елка қисди.

— Анвар ака, — деб ўз қарорини баён 
қилди ректор, — бюджет имконияти муш-
кул бўлса-да, истисно тариқасида бу йи-
гитчанинг стипендиясини берайлик. Аъло 
ўқиркан. Имконини қилсангиз, ётоқданми, 
бирор яқин оиладанми яшаш жойи ҳам 
тўғриланг. Бу болалар вилоятларимиз, 
республикамизнинг олтин фондлари, қўл-
дан чиқариб юборсак, келажакда яхши 
кадрларимиздан ажралиб қоламиз.

— Ёрдам берамиз. Албатта, ўқишини 
давом эттиради, — деб ваъда қилди Ан-
вар ака ректор Саъди Ҳасанович Сиро-
жиддиновга юзланиб.

Ташқарига чиққанимизда, ҳамкасблари 
сафига қўшилаётган деканимиз менга:

— Эртага ёнимга кир, стипендиянгни 
тўғрилаб бераман. Кейин Дўмбирободга 
борасан. У ерда менинг синглим туради. 

Шуларнинг оиласида бир ўғилдай яшаб 
турасан! — деди.

Пастда “пат-пат”ида мени илҳақ кутиб 
турган Тўлқин акани бориб, қучоқлаб ол-
дим.

— Ҳаммаси зўр бўлди, Тўлқин ака, ҳам 
ўқийдиган, ҳам стипендия оладиган, ҳам 
текин квартиралик бўлдим, — деб суюнчи 
олдим...”

Шундай. Анвар Шомақсудов ўзганинг 
ютуғидан қувонадиган ғамхўр, қалбидарё 
инсон эди. Уч йиллик кундузги аспиранту-
рага кирганимда ҳам меҳрибон домламиз 
мени табриклаб, ўзларининг хайрихоҳли-
гини билдиргандилар. Устоз ҳар гал мени 
факультетда кўриб қолганида: “Ҳа, ўртоқ 
аспирант, ўқишларинг, илмий ишларинг 
қанақа бўляпти, ҳимоянг яқинлашиб қол-
дими?” дея сўраб турардилар.

Шомақсудовлар хонадони пойтахти 
азимдаги “Мискин” маҳалласининг наму-
нали оилаларидан бири саналади. Маҳал-
ладаги ёшу кексалар бу оилага ҳавас би-
лан қарашганига гувоҳ бўлганмиз. Илгари 
шу маҳалла ҳудудидан 27-сонли трамвай 
ўтарди. Домла университетга ана шу йў-
ловчи транспорт орқали қатнарди. Айтиш-
ларига қараганда, ҳайдовчилар ҳам устоз-
нинг ҳурматини қилиб, ҳали бекатга етиб 
улгурмаган домлани кўриб қолгач, трам-
вайни тўхтатиб йўлдан ола кетар эканлар.

Ҳар йили пахта терими мавсумида 
Сирдарё вилоятига бориб, талабалар ҳо-
лидан хабар олиб турар, биз ҳашарчи ёш-
лар худди падаримизни кўргандек хурсанд 

бўлардик. Шахсан каминаи камтарин пах-
тани юз килодан кам термасдим. Домла-
миз 1983 йилда (шу йили 27 декабргача 
пахта даласида бўлганмиз) биз вақтинча 
ётиб турган баракка келиб, барчамиз би-
лан самимий сўрашдилар. Менга қараб: 
“Сен пахтани яхши тераркансан, раҳмат, 
болам”, дегани кечагидай эсимда.

Бир-бирини қувиб кунлар, йиллар 
ўтади. Бироқ ўтмишдаги ширин хотиралар 
бир умрга муҳрланиб қолаверар экан.

Устоз бир қиз, уч ўғилни тарбиялаб 
ўқитди. Фарзандларнинг ҳаммаси олий 
маълумотга эга бўлиб, турли лавозим-
ларда хизмат фаолиятини давом эттириб 
келмоқда. Рафиқаси Мастура ая бир умр 
турмуш ўртоғига ҳамдам, суянчиқ бўлди. 
Уларнинг аҳил-иноқ, тинч-тотувликда сал-
кам олтмиш йил умргузаронлик қилгани 
кўпчиликка ибрат.

— Адам ҳеч қачон оилада баланд 
овозда гапирмас эдилар, — деди устоз-
нинг кенжа фарзанди Санжар Шомақсу-
дов. — Ҳар қандай гапни ётиғи билан ту-
шунтиришга ҳаракат қилардилар.

— Жорий йил адажонимизнинг тавал-
лудига юз йил тўлиши муносабати билан 
хотира китобини нашрга тайёрлаш мақса-
дида у киши ҳақида ҳамкасблари, шогирд-
лари томонидан ёзилган материалларни 
жамлашга киришганмиз. Ким нима ёзса, 
марҳамат, тўпламга киритар эдик, — деди 
домламизнинг кенжа келини, филология 
фанлари бўйича фалсафа доктори, до-
цент Саодатхон Шомақсудова.

Ҳар сафар янги бир мақолага сўнгги 
нуқтани қўяётганимда устоз Анвар Шо-
мақсудов, у кишининг менга берган сабоқ-
лари беихтиёр ёдга тушади. Столим ус-
тида турган устознинг “Дилдан тилга кўч-
ган қиссалар” (2004 йил), “Оловли йиллар 
хотираси” (2005 йил), “Югурик умрда кўр-
ган, билганларим” (2007 йил), “Аср билан 
тенглашаётган умр” (2008 йил), “Умр шук-
ронаси” (2012 йил) номли асарларини ва-
рақлайман. Дилим ёришиб кетади...

Азамат СУЮНОВ,
“Муҳофаза” журнали ва “Вазият” газетаси 

бирлашган таҳририяти 
бош муҳаррири.

ÁÈÐ ÀÇÈÌ ÄÀÐ¨ ÝÄÈ
Тилшунос олим, журналистлар устози Анвар ШОМАҚСУДОВни ёд этиб

“ДУНЁДАГИ 
ЮРТДОШЛАРИ ҚАЛБИНИ 

ЗАБТ ЭТГАН ОДАМ”
“The Bukharlah times”нинг 22-23-са-

ҳифаларини шу сарлавҳадаги — “Ду-
нёдаги юртдошлари қалбини забт эт-
ган одам” деган мақола эгаллаган. 
Унинг бошланишидаёқ муаллиф (Ра-
фаэль Некталов) ижодий салоҳияти 
юксак, ҳозирги кунда АҚШ, Исроил, 
Австрия, Германия, Австралия, Ка-
нада ва Россияда истиқомат қилувчи 
ватандошларимиз билан мустаҳкам 
алоқа боғлаган ўзига хос инсон — Кел-
диёр Хўжаёров билан қандай таниш-
гани-ю, у ҳақдаги самимий мулоҳаза-
лари билан ўртоқлашишга интилган.

Маълум бўлишича, муаллиф қаҳ-
рамони Келдиёр Хўжаёров билан 
илк дафъа 2017 йил 17 сентябрь 
куни Нью-Йорк шаҳрида ўтказилган 
“Тошкентнинг улкан қалби” ҳужжатли 
фильми тақдимотида, меҳмонлар ва 
мезбонлар, томошабинлар ва қизи-
қувчилар билан лиқ тўла Бухоро яҳу-
дийлари маркази залида учрашиб, 
танишишган экан. Бу бежиз бўлмай, 
мазкур фильмнинг ғоя муаллифи ҳам, 
продюсер ва режиссёри ҳам Келдиёр 
Хўжаёровнинг ўзи бўлиб, қолаверса, 
бу фильм унинг кинематография со-
ҳасидаги илк дебюти экан.

Мақоланинг шу жойини ўқиётиб ўй-
ланиб қолдим. Кинематография соҳа-
сида бир неча йиллардан буён ишлаб 
келаётганим боис, қайси бир зот арзи-
мас бирор мавзуда хоҳ ҳужжатли, хоҳ 
бадиий фильм олмоқчи бўлса, бўзчи-
нинг мокисидек қатнаб, агентлик атро-
фида айланиб-ўралашиб қолиши ка-
минага яхши маълум; уларнинг муд-
даоси қандай бўлмасин, соҳага давлат 
томонидан ажратилаётган маблағдан 
“ўз ижодий маҳсулоти”га етарлича пул 
ундириб олишда бўлар эди. Энди бу-
ниси қанақа бўлди? Ғояни ўзи топса, 
ўзи пул бериб, ўзи фильм яратиб, яна 
уни АҚШдай жойларда тақдимотини 
ўтказиб юрса?

УНИ ЭСЛАДИМ
Шу саволлар бошимда ғужғон ўй-

наб, турли хаёлларга бориб турган чо-
ғимда уни беихтиёр эсладим. Ҳа, жо-
йинг жаннатда бўлгур раҳматли истеъ-
додли адиб Луқмон Бўрихон у ҳақда 
катта асар ёзган дейишувди. Афсус, 
ўқимаган эканман. Америка Қўшма 
Штатларида яшаб, Голливуддан кўра 
ўз юрти соғинчидан кўпроқ илҳомла-
нишини пайқаб, яна қайтиб келган ки-
норежиссёр Наби Раззоқов шу асар 
асосида фильм яратмоқчи бўлганида, 
ундан нимаси қизиқтираётганини сў-
ровдим.

— Замонавий тадбиркор образини 
яратмоқчиман, – деган эди Наби Раз-
зоқов. — Прототипи ўзига хос одам.

— Ким экан?

— Келдиёр Хўжаёров деган одам.
Наби Раззоқов шундан сўнг бу 

одамнинг Қашқадарё вилоятида дон 
маҳсулотлари соҳасида ишлагани, 
Тошкентда “Favvora Film” деган кинос-
тудия очгани, санъат, маданият, ада-
биётни яхши тушунганидан ташқари 
бу соҳаларни қўллаб-қувватлашга ҳам 
мойиллиги борасида талай гаплар 
айтгани ёдимга тушди.

Бундан аввалроқ, Тошкент Халқаро 
кинофестивали доирасида ҳужжатли 
фильмлар тақдимотлари ўтказилаёт-
ганида, таниқли журналист Борис Бо-
боев, Ўзбекистонда хизмат кўрсатган 
маданият ходими, кинорежиссёр Ҳо-
жимурод Валиев, кинооператор Аб-
дулла Тўлаганов, соҳир овоз соҳиби, 
қадрдон сухандон дўстим Муҳаммад-
жон Хўжаевлар томонидан давлатдан 
бир тийин олмасдан, “Favvora Film” 
киностудиясида яратилган ҳужжатли 
фильмлар ихлосмандларда яхши 
таассурот қолдириб, қарсаклар билан 
олқишланган эди.

Демак, бу ишлар ташаббускори 
шу киши экан; пайқашимча, ҳозирги 
пайтда кўпчиликнинг қўлидан келмай-
диган нарса, бетама ишлар қилишга 
қодир одамлар ҳам топилар экан; Кел-
диёр Хўжаёров деганлари шундай-
лардан экан-да.

Машойихларнинг “Гап бўлмаса, аж-
додларнинг гапини гапир”, деганлари 
меъдага текканида, ўтмишга мук ту-
шавермай, ёнимиздаги “герой”лар-
нинг қадрига етишни ҳам шу Келдиёр 
Хўжаёровдан ўрганиш керак экан.

“Ўша пайт Абдулла Ориф ярим та-
қиқланган бир ҳолда — бирор тад-
бирга борса, журналистлару теле-
мухбирлар у кишидан қочишар, те-
леэкранларда у кишини кўрсатиш 
“тепа”нинг ишораси билан тақиқлан-
ган эди. Аммо Келдиёр Шоир ижоди-
нинг абадиятга дахлдорлигини ва бу 
боқийлик тўла-тўкис кўринишда бў-
лиши лозимлигини теран ҳис қилар 
— бу нодонларча тақиқ туфайли да-
ҳонинг маҳобатли қиёфаси кемтик бў-
лишини истамасди. Ахир дунё ўткинчи 
— сен даҳосан, деб қараб ўтирмайди, 
демак, Абдулла Орифдан оладигани-
мизни олиб қолишимиз керак, деб ўй-
лаган бўлса керак-да! У бу даврда, 
ижодий гуруҳи билан, Абдулла ака-
нинг ҳар бир қадамини суратга олди. 
Шоирга неча-неча соатлаб шеър ўқи-
тиб, магнит лентасига туширди. Бу-
нинг нақадар савоб иш бўлганини, 
мен Абдулла Орипов вафот этган да-
қиқалардан пайқадим”.

Усмон АЗИМ,
Ўзбекистон халқ шоири.

“Келдиёр ака ўзларининг “Favvora 
Film” киностудияларида отам ҳаёти-
нинг охирги етти йил ичидаги кечир-
ганларини тасвирга олишга муяссар 
бўлган ягона инсондир. Кўп йиллар 
юртининг энг севимли, ардоқли шоири 

бўлган отамга ҳамдард бўлиш, унинг 
янги ёзганларини оммага етказиш 
қанчалик муҳим бўлганини билсангиз 
эди! Ана шу қалтис вазиятда, отам-
дан шогирдлари юз буриб, яқинлари 
саломлашишга ҳайиққан даврда, қа-
риндош-уруғларимиз “Шеър ёзманг!” 
деб туришган чоғида Келдиёр Хўжаё-
ров елка тутиб, отамнинг ёнида дард-
каш ҳамсуҳбат бўлди ва янги шеърла-
рини ёзиб олиш ташаббусидан бошқа-
лар каби қўрқиб юрмади. Келдиёр ака 
отам ҳақида яратган олти сериялик 
фильмни киностудияда кўриб роса 
йиғлаганмиз. Отам ҳақидаги энг қим-
матли, энг ҳаққоний, энг асл фильм-
дир бу. Отамнинг ролини ҳеч ким ўй-
най олмаганидек, бунақа фильмни 
бошқа ҳеч бир режиссёр ололмайди. 
Келдиёр аканинг архивида отам ҳа-
қида кўпчилик, ҳаттоки биз оила аъ-
золари ҳам билмайдиган видеолавҳа-
лар ҳам кўп”.

Шоира ОРИПОВА,
Ўзбекистон Қаҳрамони, Халқ шоири 

Абдулла ОРИПОВнинг қизи.

ҒАЛАТИМАСМИ?
ЁКИ АЖАБЛАНАРЛИМИ?
“Ерига кўра илони, тоғига кўра ту-

мани” деганларидек, табиий ҳодиса 
сифатида қараб, бунақа нарсаларга 
кўпчилик ажабланмай қўйган эса-да, 
барибир одам хижолат тортади-да! 
Қизаришни унутиб қўймаган бўлса!

Ҳалима Худойбердиева, Омон Мат-
жон ва бошқа кўплаб эл севган ижод-
корлар бир маҳаллар “қора рўйхат”га 
тушиб, номлари ҳатто дарсликлардан 
ҳам олиб ташланган кезларда, улар-
нинг қисматидаги ёлғизлик изтироб-
ларини ҳам Келдиёр Хўжаёров видео-
тасмаларда тарихга муҳрлаб қўйган 
экан.

— Келдиёр аканинг студия таш-
кил этиши чоғидаги асосий мақсад 
ва ғоялари акс этган лойиҳаларидан 
бири ҳам, аслида, элимизнинг та-
ниқли шахслари, машҳур маданият 
ва санъат арбоблари, буюк замон-
дошларимиз ҳаётига оид аудио-ви-
део ҳужжатларни ҳеч бир сценарий-
сиз, цензурасиз ёзиб олиш ва сақлаш, 
фақат ҳақиқатга асосланган мате-
риалларни бадиий тўқималарсиз ке-
лажак авлодга қолдириш бўлган эди, 
– деди Келдиёр Хўжаёровнинг қадр-
дон дўсти, таниқли ҳуқуқшунос ва 
шоир Хол Муҳаммад Ҳасан. — Бу ва-
зифани студия қайси бир маънода 
уддалаб келаяпти ҳам дейишга да-
лилларим бор. Чунки адабий-ҳуқу-
қий маслаҳатчи сифатида бу хайрли 
ишларда аралашиб келмоқдаман. 
“Favvora Film” ижодкорлари Мақсуд 
Шайхзода ҳаёти ва фаолияти хусу-
сида материал тўплаш масаласида 
Бокуга, Тбилисига бир неча марта 
бориб келишди. Омон Матжон, Ота-
жон Худойшукуров, Обид Юнусовлар 
ҳақида ҳужжатли фильмлар қандай 
яратилганлиги, ҳатто менинг ҳуқуқ-
шунослик соҳасидаги устозим Убай-
дулло Мингбоев ҳаётига бағишлан-
ган фильмни суратга олиш жараёни 
қандай кечганига шоҳидман.

Воқеа-ҳодисалар жараёнини сур-
бетлик билан ўз фойдаси ҳисобига 
ўзгартириш тарих ҳақиқатига дарз 
кетказади. Аммо бу воқеа-ҳодиса-
ларнинг ўзи ҳам ҳеч қачон соф ҳолда 
намоён бўлавермайди. Буни Кел-
диёр Хўжаёров ҳам яхши билади. 
Қийинлиги шунда. Бироқ осони тати-
майди.

Татимаслиги шундаки, кечаги қочоқ 
яна бугунги қаҳрамон бўлиб қолаве-
риши иллатларининг халқ тарихидаги 
оқибатлари фожиали эканлигидадир. 
Уларнинг такрорланмаслиги эҳтиёжи 
ичкарида — Қалбда. У ҳаққонийлик 
йўқолган жойда адолат бўлмаслигини 
ҳис этиб туради. Ҳар қандай жамият 
адолат топталганда таназзулга юз ту-
тади. Энди бунисига исбот талаб этил-
майди.

УМАР ХАЙЁМ НИМА 
ДЕЙДИ?  

ЁХУД ҚАВМДОШЛИК 
СИРИ

Энди яна “The Bukharlah times” га-
зетасига қайтсак. Келдиёр Хўжаёров 
ҳақида мақола чоп этилган санаси “26 
декабрь 2024 йил — 2 январь 2025” 
деб кўрсатилгани беихтиёр киши 
ёдига эски йилдан янги йилга ўтар 
лаҳзаларни солади.

Ҳар гал шу. Эски йил сарҳисоби қи-
линиб, Янги йил режалари олинади. 
Куй-қўшиқлар куйланиб, рақсга ту-
шилади, зиёфат авжига чиқади. Шу-
лар орасида ҳар қандай инсонни — у 
ёшми, кексами — бир лаҳза эса-да, 
хаёлга чўмдирадиган савол ҳам кўн-
даланг бўлади: ахир умр ўтмоқда-ку!

Ҳа, умр ўтмоқда.
Унинг ўткинчилиги муқаддас ки-

тобларда мангу роҳат неъмати би-
лан тасалли йўриғида айтилган бўлса, 
армонли шеърларда афсус-надо-
матларга йўғрилган. Кеча тескари қў-
йилган вақт қумсоатидан яна шовул-
лаб фурсат тўкилиши давом этмоқда. 
Ҳаш-паш дегунча бўлмай, на заволу 
айрилиқларга, на хиёнату сотқинлик-
ларга парво қилмай у яна тескари тўн-
карилиб, ўз ишини қилаверади. У тўх-
таш нималигини билмайди. Умар Ха-
йёмнинг “Дар ин дунё як работу ду дар 
аст, Дар ин работ ҳар рўз қаму дигар 
аст” (Бу дунё битта работу икки эшик-
дан иборат, Бу работда ҳар куни ҳар 
хил қавм алмашинади”) сатрларидаги 
маънони илғаш учун работ нимали-
гини билиб олишдан ташқари замон-
дош инсоннинг бегона эмаслиги туй-
ғусини ҳис этиш ҳам муҳим аҳамият 
касб этишини унутмаслик керак наза-
римизда.

Ҳа, ҳамма гап шунда. Сен билан 
бир даврда ёнма-ён яшаган елкадо-
шинг қавмдошинг эканида. Уни тири-
гида эъзозламоқ — марднинг иши. 
Ўтиб кетганидан кейин... ахир ўтгани 
ўтиб кетди. Келадигани ҳали мавҳум. 
Муҳими, бугун!

Келдиёр Хўжаёров қайси соҳада 
фаолият юритмасин, шу нарсани 
ўзига дастуриламал қилиб олгани 
унинг қадри баланд инсон сифатида 
эъзозланишини белгилаб беради.

— Келдиёр ака ҳаёт оҳанрабосини 
унинг ўзидан излаб топади, – деди 
дубляж устаси, сухандон Муҳаммад-
жон Хўжаев. — Ҳаёт завқи унинг ҳа-
миша кулиб туришида, хушмуомала-
сида, меҳмондўстлигида намоён бў-
либ туради. Илк бор танишганимда, 
рости гап, у кишининг оҳанрабосига 
тушиб қолгандай бўлдим. Тузукроқ ўй-
лаб қарасам, бунақа ўзига хос одам-
ларга кўпам дуч келавермаганим ҳам 
бунга сабаб бўлган экан. Шу тариқа 
фикрлар ғояларга уланди, ҳамкор-
ликда ҳужжатли фильм оладиган бўл-
дик. Ўшандан бери орадан ўн йилдан 
ортиқ вақт ўтибди ҳамки, ҳар куни бир-
гамиз, ҳеч бўлмаганда, телефон ор-
қали гаплашиб турамиз. Келдиёр ака-
даги камтарлик, бировнинг фикрини 
эшитиб, уни қабул қила олиш хислати, 
ўз фикрини суҳбатдошига тушунтира 
олиш санъатига тан бериш керак. Эҳ-
тимол, бу хислат унинг шеъриятга 
бўлган ўзгача меҳридан, одамлар қал-
бини ёндириб, тўлқинлантириб шеър 
ўқиш маҳоратидан бўлса керак. Даст-
лаб шеър ўқиганини эшитган одам 
уни санъаткор ёки шоир деб ўйлайди. 
Сўзнинг ҳар бир жилосини ўзгача ҳис 
этади, маъно-мазмунини тингловчига 
етказа олади. Аслида, болаликдан 
санъатга ошуфта бўлган бу инсон бу-
тун умр унга талпиниб яшади.

Таниқли сухандон Галина Мельни-
кова Келдиёр Хўжаёровни Байрам-
одам (“Это человек-праздник”) деб 
таърифлаганида, дон корхонасида 
ишлаб, ризқини шу соҳадан топган бу 
киши атрофида ҳамиша байрамона 
руҳ ҳукмрон эканини назарда тутган 
бўлса керак.

Бир қараганда, содда ва камтарин 
бу инсоннинг қизиқишлари чек-чега-
расиз, қадами етмаган жой қолмаган. 
Аммо, муҳими, етмиш ёшни катта куч-
ғайрат билан қаршилаётганида Али-
шер Навоий бобомизнинг:

Умр эрур тоату ибодат учун,
Тангри буюрганига итоат учун
сатрларида айтилгани каби Ярат-

ганнинг ўзига раво кўрганларидан 
шукрона қила олишда.

Ахир шунинг ўзи улуғ Саодат 
эмасми?

Айтмоқчи бўлганларим шу эди, хо-
лос.

Бунга Сиз нима дейсиз, қадрли дўс-
тим?

Шойим БЎТАЕВ

СИЙРАТ

КЎНГИЛГА ОШУФТА 
ҚАВМДОШ

НОТАНИШ ТАНИШ
Қадрдон дўстим, Сиз билан Янги йил арафасида ақалли телефонда 

бўлса-да, бирров гаплаша олмаганимдан афсусдаман. Нега деганда, мен 
ўзим ҳаётда бирор марта ҳам кўрмаган, аммо қилиб юрган ишларини 
эшитганим бир инсон ҳақида, айтиш жоиз бўлса, “нотаниш таниш” 
ҳақида нимадир ёзиш истагимни Сиз билан бирров маслаҳатлашиб 
олмоқчийдим. Буям бежиз эмасди. Қарангки, шу кунларда Америка 
Қўшма Штатларида истиқомат қилаётган ватандошларимиз — Бухоро 
яҳудийлари ҳақида нақ 44 саҳифадан иборат “THE BUKHARLAH TIMES” 
деган газетанинг кўприк сони қўлимга тушиб қолувди. Кўприк деганим, 
унинг чоп этилиш санаси “26 декабрь 2024 йил — 2 январь 2025” деб 
кўрсатилганида.

Йўқ, йўқ, асло, бу ерни тарк этиб кетиб, хориж элларда гуркираб 
яшнаганлар ҳақидагина эмас; айнан Ўзбекистон ва ўзбек халқидан 
миннатдорлик, юртимизнинг сайёҳлик салоҳияти, санъати, маданияти, 
заҳматкаш одамлари; давлатимиз раҳбари ташаббуси билан ташкил 
этилган “Ватандош” жамоатчилик фондининг хориждаги юртдошларимиз 
билан олиб бораётган савобли ишлари каби мавзулар мазкур нашрнинг 
ранг-баранг саҳифаларидан жой олган эди.

Келдиёр Хўжаёров (чапда) сухандон Муҳаммаджон Хўжаев билан.

ДАНИЯ ТАҲДИД ТУФАЙЛИ                    
ГЕРБИНИ ЎЗГАРТИРДИ

АҚШнинг сайланган президенти Дональд Трампнинг Гренлан-
дияни сотиб олиш ҳақидаги таҳдидидан сўнг Дания гербини ўзгар-
тирган. Бу ҳақда “The Guardian” газетаси хабар берган.

Даниядаги ҳукмрон Глюксбурглар сулоласининг қироллик гербини ўз-
гартириш қарорига Трамп баёнотлари сабаб бўлган бўлиши мумкин. Ўтган 
йили декабрь ойи охирида қирол Фредерик Х Норвегия ва Швеция билан 
иттифоққа ишора қилган ва 500 йилдан ортиқ вақт давомида гербда бўл-
ган учта тожни олиб ташлашни буюрган эди.

Шу билан бирга, Гренландия ва Фарер ороллари герблари — оқ айиқ ва 
қўчқор — икки қисмга бўлиниб, иккинчи ва учинчи майдонларга кўчирил-
ган, Дания ва Жанубий Ютландия рамзлари эса биринчи ва тўртинчи май-
донларга ўтказилган.

Нашрнинг эслатишича, бу Гренландия ва унинг ташқи сиёсати ҳамда 
хавфсизлик сиёсатини назорат қилишда давом этаётган Дания билан му-
носабатлари кескинлашуви фонида қабул қилинган. Шунингдек, Трамп-
нинг яқинда Гренландияга эгалик қилиш “мутлақ зарурлиги” ҳақидаги баё-
нотлари ҳам герб бўйича қарорга таъсир этган бўлиши мумкин.

НЬЮ-ЙОРК ЙЎЛЛАРИДА 
ҲАРАКАТЛАНИШ ПУЛЛИ

Нью-Йоркда Манхэттен марказига кираётган ҳайдовчилар учун 
янги тўлов жорий қилинди, яъни улар тиғиз соатларда шаҳарнинг 
энг гавжум қисмига кириш учун 9 АҚШ доллари тўлайди. Бу ҳақда 
“CNN”  хабар бермоқда.

Нашрнинг ёзи-
шича, бу тўлов 
тиғиз жойлаш-
ган шаҳарда тир-
бандликни ка-
майтириш, шу 
билан бирга, жа-
моат транспорти 
инфратузилма-
сини тузатишга 
ёрдам бериш 
учун мўлжаллан-
ган.

“Бу масалани 
беш йилдан буён ўрганиб келяпмиз. Агар Манхэттен марказида бўлсан-
гиз, Нью-Йоркда ҳақиқий транспорт муаммоси борлигини кўриш учун атиги 
беш дақиқа керак бўлади”, деди “Metropolitan Transport Authority” бош ди-
ректори Янно Либер.

Бундан ташқари, ушбу тўлов шаҳар марказига кирадиган автомобиллар 
сонини тахминан 10 фоиз камайтириши, жамоат транспорти учун 15 млрд 
доллар йиғишга ёрдам бериши кутилмоқда. Иш кунлари Манхэттеннинг 
энг гавжум ҳудудларига кириш 9 долларгача, кичик юк машиналар учун 
14,40, каттароқлари учун 21,60 доллар бўлади.

ДУНЁДАГИ ЭНГ ЙИРИК ГАЭС
Хитойда Феннин гидроаккумуляцияловчи электр станцияси 

(ГАЭС) ишга туширилган. Бу ҳақда “China Daily” нашри хабар бер-
ган.

Қайд этили-
шича, ГАЭС Хе-
бей провинция-
сининг Ченде 
шаҳрида жой-
лашган. Хитой 
электр тармоқ-
лари компания-
сининг маълум 
қилишича, бу 
дун ёдаги энг йи-
рик электр стан-
цияси ҳисобла-
нади. ГАЭСнинг 
ўрнатилган қув-
вати 3,6 ГВтни 
ташкил қилади. Феннин йилига 6,61 миллиард кВт соат электр энергия 
ишлаб чиқариш қувватига эга.

Мутасаддилар бу ГАЭС йилига 480,8 минг тонна шартли ёқилғидан (кў-
мир эквивалентида) тежашга ва углерод оксиди чиқиндиларини 1,2 мил-
лион тоннага қисқартиришга ёрдам беради деб умид қилмоқда. Бу мамла-
катнинг энергия самарадорлиги ҳамда экологик барқарорлик соҳасидаги 
мақсадларига эришишда салмоқли ҳисса қўшади.

ФАЛАСТИНДА “AL JAZEERA” 
ТЕЛЕКАНАЛИ ФАОЛИЯТИ ТЎХТАТИЛДИ
Фаластин маъмурияти ўз ҳудудларида Қатарнинг “Al Jazeera” 

телеканали фаолиятини тўхтатишга қарор қилган. Бу ҳақда 
“WAFA” агентлиги хабар берган.

Қайд этили-
шича, қарор Фа-
ластин Ички иш-
лар вазирлиги, 
Маданият вазир-
лиги ва Алоқа ва-
зирлиги расмий-
ларидан иборат 
қўмита томони-
дан қабул қилин-
ган. Расмийлар 
канал “провока-
цион характер-
даги хабарларни 
қ а й т а - қ а й т а 
эфирга узатган” 
деган хулосага 
келган. Улар ка-
нални ёлғон маълумот тарқатиш ва Фаластиннинг ички ишларига арала-
шишда айблаган. Телеканалнинг Рамаллоҳдаги офиси ёпилган.

“WAFA” агентлигининг ёзишича, ушбу тақиқ телеканал Фаластин қоида-
ларига мувофиқ ўзининг ҳуқуқий мақомини ҳал қилмагунча амал қилади.

Интернет маълумотлари асосида 
Ислом ЭГАМБЕРДИЕВ тайёрлади.

Наманганнинг Чортоғида “Балиқкўл” 
қадамжоси борлигини билсам-да, Султон 
Увайс Қараний ва унинг онаси Наима биби 
мақбараси шу ҳудуддалигини Чортоқ 
тумани ҳокими Илҳомжон Сатторовдан 
эшитдим. Унинг улуғ авлиёларга 
ихлос-эътиқодига ҳавасим келди.

Ислом оламида улуғланган авлиё, 
анбиёларга меҳрим баландлиги боисидан 
қайси юртга борсам, ўша жойдаги 
муқаддас қадамжоларни зиёрат қилишга 
одатланганман.

Яқинда таниқли ижодкор, чортоқлик жур-
налист дўстимиз Рустам Умматов билан “Ба-
лиқкўл”га қараб йўлга чиқдик. Йўл-йўлакай 
“Қишлоқ ҳаёти” газетасида ишлаган пайтла-
римиздаги воқеаларни ёдга олдик. У долзарб 
муаммолар хусусида таҳлилий-танқидий ма-
қолалар ёзарди. Шундай танқидий мақоласи 
туфайли ишдан бўшатилганини билардим. 
Мана, орадан анча йиллар ўтиб, ҳақиқат юзага 
чиқди. Яқинда Рустам Умматов бир пайтлар 
ўртага ташлаган муаммо бўйича ҳукумат қа-
рори қабул қилинди. Ҳақиқат эгилади, лекин 
синмайди, деганлари бежиз эмас экан-да.

Журналистнинг ўшанда адолатсизлик ту-
файли вайрон бўлган кўнглидаги ҳақиқат имо-
рати бугун тикланди. Манзилга етгунча шу 
каби ўтган кунларимиз ҳақида суҳбатлашиб 
кетдик...

Тарихий маълумотларга кўра, Увайс Қара-
ний 594 йил Яман юртининг Мурод қабиласи 
Қарн қишлоғида туғилган. У зоҳидона ҳаёт ке-
чириб, хилватни ёқтириб, туябоқарлик қилган. 
Доимо онасининг хизматида бўлган. Яманлик 
илк сўфий, тобеъинларнинг улуғи Увайс Қара-
ний Ислом оламида Расулуллоҳ соллаллоҳу 
алайҳи васалламга ғойибона ошиқ бўлган, 
унга кучли муҳаббат қўйган. У пайғамбаримиз 
ҳаётлик даврларида яшаган бўлса ҳам, онаси-
нинг сўзига итоат қилиб волидасини ёлғиз қол-
дириб узоқ сафарга чиқмаган ва Расуллулоҳ 
С.А.В. билан кўриша олмай, ул зотга ғойибона 
иймон келтирган эди.

Увайс (Вайсал) Қараний Сиффинда Ҳазрати 
Али ва Муовия ўртасидаги жангда ҳазрати Али 
лашкари томонида туриб шаҳид бўлади. Ри-
воят қилинишича, Увайс Қараний шаҳид бўл-
гач, унинг тобутини қабилалар талашиб қоли-
шади. Ҳазрати Али қуръа ташлаш йўли билан 
бу муаммони ҳал қилади. Майитни еттита то-
бутдан бирига жойлайди. Барча қабила вакил-
лари ўзи танлаган тобутларни араваларга юк-

лаб хурсанд бўлиб олиб кетадилар. Аллоҳнинг 
мўъжизаси ва Увайс Қаранийнинг каромати 
билан ҳар бир тобутда Увайс бирдай кўринган 
экан.

Бугунги кунда Султон Увайс Қаранийнинг 
Яманда, Суриядаги Раққа ва Сафа шаҳарла-
рида, Тожикистонда, Озарбайжонда, Туркияда 
рамзий мақбаралари мавжуд. Ўзбекистонда 

эса икки жойда: Қорақалпоғистоннинг Беруний 
туманида ва Наманганнинг Чортоқ туманидаги 
“Балиқкўл” қишлоғида ул зотнинг мақбараси ва 
қадамжоси бор. Бу даргоҳ ихлосли ҳамюртла-
римиз учун зиёратгоҳга айланган.

Зиёратгоҳда ҳаво жуда тоза, табиат манза-
ралари гўзал. Кўкларга бўй чўзган қатор-қатор 
тераклар болалигимизни, туғилган қишлоғи-
мизни эслатиб юборган бақатеракларнинг ғу-
борсиз оппоқ баданларига қараб кўз тўймайди. 
Беихтиёр Тошкентнинг ҳавоси ифлослигидан, 

чанглигидан дов-дарахтларнинг танасидан 
тортиб шох-новдаларигача қорайиб кетгани 
кўз ўнгимиздан ўтди...

Сафардаги йўлдошинг зиёли, самимий 
бўлса, суҳбат ҳам қовушади. Рустам ака шун-
дай ижодкор. У кейинги йилларда ижодга мук-
касидан кетиб, ўндан ортиқ китоблар ёзибди. 
У “Наманган энциклопедияси”ни тайёрлаб 
чоп эттирибди. “Бобур ва Наполеон” асарини 
ёзибди.

“Балиқкўл” зиёратгоҳи ҳудудидаги “Султон 
Увайс Қараний” жоме масжиди ўзининг маҳо-
бати, файзи-таровати билан эътиборимизни 
тортди. Масжид ёнидаги Султон Увайс мақ-
барасида Қуръон оятларидан тиловат қилдик. 
Онаси розилиги учун умрини унинг хизматига 
бағишлаган, Расулуллоҳ соллаллоҳу алайҳи 
васалламни Аллоҳ йўлида яхши кўрган ва 
унинг ҳам муҳаббатига эришган, тасаввуф ма-
шойихларининг улуғи — Увайс Қаранийни меҳ-
рибон раббимиз раҳматига олсин, ўтган ота-

оналаримизни ҳам Тангримиз жаннати билан 
сийласин деб дуолар қилдик.

Мақбара билан бир қатордаги кутубхона-
музейга кираверишда Президентимиз Шавкат 
Мирзиёевнинг қуйидаги сўзларига нигоҳимиз 
тушди: “Наманган қадимдан кўп-кўп истеъдод 
эгаларининг парвозига қанот берган илоҳий 
макондир”.

Ҳа, Юртбошимиз ҳақ гапни айтибди. 
Дарҳақиқат, авлиёлар ётган тупроқда ҳик-

мат бўлар экан.
Кутубхона-музей залида муқаддас Қуръони 

каримнинг қадимий ноёб нусхаларидан бири 
сақланмоқда. Увайс Қаранийнинг ҳикматла-
рини ўқиймиз: “Биродарингиз ҳаққига йўқли-
гида дуо қилинг, зиёрати ва кўришишдан аф-
залдир”. “Улуғлик тавозеликда”. “Аллоҳнинг 
улуғлигини тафаккур қил”.

Улуғ зотлардан бири Абдулҳақ Деҳлавий 
шундай деган экан: “Авлиёларнинг зикри бўл-
ган пайтда Аллоҳнинг раҳмати ёғилади”.

Мутафаккир Абдураҳмон Жомий эса “Нафа-
қот ул-унс” асарида “Расулуллоҳ соллаллоҳу 
алайҳи васаллам Яман тарафга юзларини бу-
риб дер эдилар: “Яман томондан раҳмат ша-
бадалари эсмоқда. Эҳсон ва эзгуликда тобеин-
ларнинг энг яхшиси Увайс Қаранийдир”, деб 
ёзади.

Шундоқ қорли тоғлари кўриниб турган чекка 
бир қишлоқда бунёд этилган бундай гўзал ва 
маҳобатли зиёратгоҳни томоша қилиб жуда 
таъсирландик. Бугун бахтимиз кулган кун экан.

— “Балиқкўл” мажмуаси ҳурматли Прези-
дентимиз Шавкат Мирзиёевнинг ташаббуси 
билан қайта бунёд этилди, – деди мажмуа 
масъул ходими Содиқ Ботиров. — Зиёратчи-
лар учун замонавий шароитлар муҳайё.

Зиёратгоҳдан пиллапоя билан пастга ту-
шиб, кўлдаги балиқларни томоша қилсангиз, 
қалбингиз ором топади. Зилол сувга тикилиб 
руҳоний қувват оласиз.

Ҳамроҳимнинг ҳикоя қилишича, мусулмон 
умматлари учун муқаддас бўлган жума куни 
пешинда кўлчадаги балиқлар кўринмас экан. 
Худди Аллоҳнинг бандалари каби улар ҳам 
жума намозини ўқишар эмиш.

“Балиқкўл” яқинидаги “Сутли булоқ” зиёрат-
гоҳидаги Султон Увайснинг онаси Наима биби 
мақбараси ҳам муқаддас қадамжолардан бири 
ҳисобланади. Мўъжизани қарангки, “Сутли бу-
лоқ”дан ҳам шифобахш сув чиқади. Бу сув тар-
кибида турли маъданлар кўп бўлганлиги учун 
ички органлар, жигар ва тери касалликларини 
даволашда фойдали экан.

Юқорида айтганимиздек, Султон Увайс Қа-
раний умрини кўзлари ожиз онаси Наима биби 
хизматига бағишлаган. У онасини ёлғиз қў-
йишга кўнгли бўлмай, ҳатто бир умр уйланмай 
ўтган. Ривоят қилинишича, пайғамбаримиз Му-
ҳаммад соллаллоҳу алайҳи васаллам ўлими-
дан аввал Ҳазрати Умар ва Ҳазрати Алига му-
борак хирқасини Увайс Қаранийга етказишни 
васият қилган экан. Ҳазрат Увайс хирқаи сао-
датни киймасдан эъзозлаб, муҳаббат тожи си-
фатида сақлаган. Шаҳид бўлганидан сўнг бу 
либос яманлик унинг яқинлари орасида аср-
лар бўйи қўлдан-қўлга ўтиб юрган. Ҳозирги 
кунда хирқа Истанбулдаги “Хирқаи Шариф” 
жоме масжидида сақланмоқда.

Дарвоқе, бир неча йил аввал Истанбулдаги 
ушбу жомеда ибодат қилгандим, хирқаи ша-
рифни кўрганман.

Зиёрат шарофати ила “Балиқкўл”дан руҳи-
миз қушдек енгил бўлиб қайтдик...

Дилмурод ҚИРҒИЗБОЕВ,
публицист.

МУБОРАК ҚАДАМЖОЛАР

“ÁÀËÈ£Ê¤Ë”ÄÀ ¥ÈÊÌÀÒ Ê¤Ï
(Султон Увайс Қараний ва Наима биби зиёратида)

Дунё бўйлаб ҳар куни минглаб 
зўравонликлар содир этилади. Ай-
ниқса, қиз-аёлларга қарши зўравон-
ликлар киши нафратини келтиради.

Зўравонлик ҳақида белги бериш 
бизнинг жамият учун бегонами? 
Жабрдийдалар ёрдам сўраш ту-
гул, қўрқиб чорасиз қолганидан ат-
рофдагиларни хабардор қила ола-
дими? 

Кўп ҳолларда улар сўзлар билан 
ёрдам сўролмайди. Акс ҳолда, зў-
равон янада важоҳат билан ҳара-
катланиши, қаршисидаги одамга 
кўпроқ зарар етказиб қўйиши мум-
кин. 

2020 йилнинг апрелида канадалик 
фаол аёллар фонди томонидан ёрдам 
сўраш сигнали тақдим этилди. Ушбу 
сигнал кўрсатишга қулай, хавфсиз ва 
осон деб тан олиниб, халқаро миқёсда 
қўлланила бошланди. Халқаро ёрдам 
сигнали қўл билан кўрсатилади. Бу-
нинг учун жабрланувчи аввал бош бар-
моғини, кейин қолган 4 бармоғини каф-
тига букиш керак. Ушбу ҳаракатлар қўл 
кафтини ташқи тарафга ўгирган ҳолда, 
атрофдагиларнинг эътиборини торт-
гунга қадар, шу билан бирга зўравонга 
сездирмасдан амалга оширилиши ло-
зим.

Ёрдам сигналидан фойдала-
нишда қуйидаги муҳим жиҳатларга 
эътибор қаратиш лозим:

Агар сиз уйдан чиқолмайдиган ва-
зиятда бўлсангиз, сигнални видео-ка-
мералар орқали иккинчи томонга ет-
казишингиз мумкин;

Очиқчасига ёрдам сўраш ёки ба-
қириш кўп ҳолларда зўравонни бат-
тар қуюшқондан чиқариши мумкин. 
Яхшиси, атрофдагиларнинг эътибо-
рини уларни туртиб жалб қилиб, ке-
йин қўллар билан орқадан хавф ҳа-
қида хабар берган маъқул;

Ушбу ишорага кўзингиз тушса, 
ўша заҳоти ИИВнинг қисқа рақамла-
рига қўнғироқ қилинг. Агар ўзингиз зў-
равонлик қурбони бўлсангиз, ушбу ҳа-

ракатларни агрессордан яширинча, 
атрофдагиларга тушунтиринг. 

БМТнинг Ўзбекистондаги Тараққиёт 
дастури ва “Сукут сақлама” зўравон-
ликка қарши курашиш лойиҳасининг 
муаллифлари иштирокида Тошкентда 
“Умидани чақиринг” ижтимоий лойи-
ҳаси йўлга қўйилган. Ҳамкорлик қи-
лувчи ташкилот филиалларига лойи-
ҳанинг логотипи қолдирилган. Ўша ҳу-
дуддаги таъқибга учраган аёл-қизлар 
логотип туширилган жойларда “Уми-
дани чақиринг” калит сўзини айтиб, 
вақтинчалик ҳимояга эга бўлиши мум-
кин.

“Умидани чақиринг” лойиҳасининг 
асосий мақсадларидан бири, кўча 
таъқиблари, тазйиқлари ва шилқим-
ликларини қабул қилмаслик мадания-
тини шакллантиришдир. Кейинги ўрин-
ларда эса, фуқароларнинг ижтимоий 
масъулиятини ошириш, қизлар ва аёл-
лар учун хавфсизликни таъминлаш-
дир.

Бу лойиҳанинг оммалашиши учун 
кўплаб ташкилотлар кўнгилли сифа-
тида қўллаб-қувватлашмоқда. Ма-
салан, “KORZINKA” супермаркетлар 
тармоғи асосчиси ва раҳбари Зафар 
Ҳошимов, “ТESTO by Zamira&Cо” ком-
панияси ҳаммуассиси Замира Раҳма-
нова, “Caravan Group” ресторанлар 
тармоғи асосчиси Тимур Мусин, “Cyber 
Arena”нинг ривожланиш бўйича ди-
ректори Виктор Ли, “ТЕАМ” универси-
тети, “Ground Zero” маркази вакиласи 
— Шаҳноза Усмонова шулар жумласи-
дандир.

Тошкент шаҳрининг ўзида ушбу 
лойиҳа асосида 300 дан ошиқ хавф-
сиз жойлар яратилган. “Умидани ча-
қиринг” лойиҳасининг махсус ёрлиғи 
мавжуд бўлиб, хавфни сезган бирор 
киши ушбу ёрлиқ ёпиштирилган таш-
килотга кириши ва сигнал сўз орқали 
ёрдам сўраши мумкин. Ушбу хавф-
сиз жойда жабрланувчилар маълум 
вақт давомида ўзларига келиб олиш-
лари ва ўзини батамом хавфсиз ҳис 
қилганда у ердан кетишлари мумкин. 

Вояга етмаган шахслар эса ёлғиз 
у ердан чиқиб кетиши тавсия этил-
майди. Ушбу ҳолатда ташкилот иш-
чилари томонидан уларнинг ота-она-
лари ёки милиция ходимларига муро-
жаат қилинади.

Аҳолининг бу ишора билан қанча-
лик таниш эканини билиш учун тар-
моқларда сўровнома ўтказилганда, бу 
белги ҳақида кўпчилик маълумотга эга 
эмаслиги аён бўлди. Биладиганлар 
эса ижтимоий тармоқларда қисқа ви-
деолар кўриб эслаб қолган. Чекланган 
доирада ўтказилган сўровнома асл ва-
зиятни баҳолаш учун, албатта, етарли 
эмас. Қолаверса, унда, асосан, иж-
тимоий тармоқларнинг фаол фойда-
ланувчилари ўз фикрини билдирган. 
Аммо бизда интернетдан фойдалан-
майдиган аҳоли қанча?! Улар бу белги 
бўйича қандай маълумотга эга бўл-
син?! Муаммолар, уларнинг ортидан 
пайдо бўладиган саволлар ҳам етар-
лича...

Ушбу ишора яратилган-у, лекин бу 
ҳақида аҳолида тушунча бўлмаса, 
жабрланувчи ишора қилган тақдирда 
ҳам, эътибордан четда қолиши мум-
кин. Аввало, бу ишорани қўллаш тар-
тиби ҳақида барчада етарлича кўникма 
бўлиши зарур. Нафақат пойтахтда, 
балки мамлакатимизнинг бошқа ви-
лоятларида ҳам хавфсиз, вақтинчалик 
бошпаналар яратилиши, бу лойиҳа 
ишлаши бутун мамлакатни қамраб 
олиши зарур. Оилада ёрдам сигнали 
ишорасини ўргатиб, унинг қандай ва-
зиятларда қўлланиши бўйича маълу-
мот бериш керак. 

Зўравонликка учраган одам қандай 
йўл тутиши кераклиги ва хавфсиз ёр-
дам сўраш усуллари бўйича барча 
таълим муассасаларида, ижтимоий 
роликларда, оммавий ахборот восита-
лари ва кўчалардаги ташқи реклама-
ларда ташвиқот қилиниши келгусида 
хавф-хатарларнинг олдини олишга 
хизмат қилади.

Дилдора ДЎСМАТОВА,
ЎзЖОКУ талабаси.

“УМИДАНИ “УМИДАНИ 
ЧАҚИРИНГ!”ЧАҚИРИНГ!” 

БУ НИМА ДЕГАНИ?БУ НИМА ДЕГАНИ?

ТУРИЗМ

Ўзбекистон ўзининг бой тарихи, маданий ме-
роси ва бетакрор табиати билан нафақат маҳаллий, 
балки хорижий туристларни ҳам ўзига жалб қил-
моқда. Кейинги йилларда мамлакатда туризм соҳа-
сини ривожлантириш, хорижий ва маҳаллий сайёҳ-
лар учун қулай имкониятлар яратишга қаратилган 
кенг кўламли ишлар олиб борилмоқда. 

Ҳа, сўнгги йилларда мамлакатимизда туризм 
инфратузилмасини яхшилашга катта эътибор қара-
тилмоқда. Замонавий меҳмонхоналар, хостеллар ва 
туризм хизматларини кўрсатувчи марказлар барпо 
этилмоқда. Шунингдек, тарихий шаҳарларда рес-
таврация ишлари амалга оширилиб, маданий объ-
ектлар кўркамлаштирилмоқда.

Айниқса, Самарқанд, Бухоро, Хива, Шаҳрисабз, Тер-
миз каби тарихий шаҳарлар миллий ва халқаро сайёҳ-
ларни ўзига жалб этмоқда. Хусусан, 2022 йилда Самар-
қандда “Ипак йўли” халқаро туризм марказининг очи-
лиши ушбу йўналишдаги муҳим қадам бўлди. Бу марказ 
нафақат тарихий обидаларни кўриш, балки маданий 
тадбирларда иштирок этиш имконини бермоқда.

Хорижий туристларни жалб қилиш мақсадида виза-
лар сиёсати енгиллаштирилди. Бугунги кунда 90 дан ор-
тиқ давлат фуқаролари Ўзбекистонга визасиз ташриф 
буюриш имкониятига эга. Шунингдек, электрон виза ти-
зими жорий этилиб, визаларни олиш жараёни тезлаш-
тирилди.

Бундан ташқари, транспорт инфратузилмаси ҳам та-
комиллаштирилмоқда. Самарқанд ва Тошкент шаҳар-
лари ўртасидаги юқори тезликда ҳаракатланувчи поезд-
лар хорижий меҳмонлар учун қулайлик яратди. Халқаро 
аэропортлар реконструкция қилинаётгани ҳам хорижий 
сайёҳларнинг ташрифини осонлаштирмоқда.

Шунингдек, ўтган 2024 йилда Ўзбекистон туризм са-
лоҳиятини Европа, Шимолий Америка, Осиё-Тинч 
океани, Яқин Шарқ, Хитой ва Марказий Осиё минтақала-
рида кенг тарғиб қилиш мақсадида “World Media Group” 
ва “Blue Sky”, “Sky one”, “Wanderlust”, “Euronews”, “BBC”, 
“National Geographic”, “CNN” “Travel Tomorrow”, “Warner 
Bros. Discovery”, “Saga travel Group” халқаро медиакор-

порациялари, шунингдек, “Ctrip.com”, “Holiday factory”, 
“Voyage Prive” онлайн саёҳат платформаси каби бир 
қатор хорижий ташкилотлар ва телевидениелар билан 
шартномалар асосида халқаро миқёсда мамлакатимиз 
имижи илгари сурилди.

Қувонарлиси, дунёнинг етакчи 16 та мамлакатида бў-
либ ўтган 18 та халқаро ярмаркада юртимиз вакиллари 
миллий туризм стенди билан иштирок этишди. 12 та хо-
рижий давлат (Хитой, Эрон, Тожикистон, Буюк Брита-
ния, Малайзия, Сингапур, Индонезия, Қувайт, Беларусь, 
Венгрия, Корея, Россия)да маданий ва тақдимот тадбир-
лари ўтказилди.

Маҳаллий сайёҳлар учун ҳам бир қатор қулайликлар 
яратилмоқда. Ўзбекистоннинг ҳар бир вилоятидаги сай-
ёҳлик масканлари ва курорт зоналари янги қиёфа касб 
этмоқда. Масалан, Чорвоқ, Қумқўрғон ва Бўстонлиқ каби 
ҳудудларда экологик туризм даражаси ривожланди.

Шу билан бирга, маҳаллий аҳоли учун ички туризмни 
тарғиб қилиш мақсадида транспорт ва меҳмонхона хиз-
матлари учун чегирмалар жорий этилди. Миллий мада-
ният ва анъаналарга боғлиқ фестиваллар, кўргазмалар 
ва байрамлар маҳаллий сайёҳларнинг эътиборини тор-
тади.

Бироқ соҳада айрим муаммолар ҳам мавжуд. Би-
ринчи навбатда, айрим инфратузилма объектлари за-
монавий талабларга жавоб бермайди. Қишлоқ туризми 
ва экологик йўналишларга етарли даражада эътибор қи-
линмаяпти.

Бундан ташқари, туристик хизматларнинг сифатини 
ошириш учун кадрлар тайёрлашга алоҳида эътибор қа-
ратиш зарур. Туризм билан боғлиқ билим ва кўникма-
ларга эга бўлган ёш мутахассисларни жалб қилиш му-
ҳим аҳамиятга эга.

Ечим сифатида инфратузилмани модернизация қи-
лиш, қишлоқ туризмини тарғиб этиш ва кадрлар мала-
касини ошириш бўйича янги дастурларни ишлаб чиқиш 
мумкин. Шунингдек, маҳаллий ва халқаро реклама кам-
панияларини кучайтириш орқали Ўзбекистоннинг сайёҳ-
лик салоҳиятини янада кенгроқ ёритиш лозим.

Ислом ЭГАМБЕРДИ ўғли.

Бир ўлкаки, қишларида Бир ўлкаки, қишларида 
шивирлар баҳор...шивирлар баҳор...



HURRIYAT
2025-YIL  8-YANVAR
CHORSHANBA 77À Ä À Á È ¡ Ò

ВАТАН МАДҲИ
Ватан — табаррук сўз, қадрдон туйғу,
Миллион йил айтсам-да, кетмас оҳори.
Айтсам, чекинади минг йиллик қайғу,
Қаҳратон тугамай келар баҳори.

Ватан — энг тотли сўз, айтсам, яйрар тил,
Ҳар гиёҳ кўксида нафас олар ишқ.
Ёниб яшамоққа ундар муттасил –
Тонгларни уйғотган муқаддас қўшиқ.

Ватан, номинг айтсам, Сомон йўлидан
Нур сочмоққа шошиб чопар юлдузлар.
Митти япроқларнинг тутиб қўлидан
Тупроқни маҳкамроқ қучар илдизлар.

Ватан, номинг айтдим, енгил тортди тан,
Қуёш нурқаламда чизиб берди йўл.
Яқиндир саодат манзили, зотан,
Келажакнинг ўзи чўзаётир қўл.

Ҳар тонг осмонингни офтобли кўрай,
Оқшомингни ёруғ — моҳтобли кўрай.
Кўксимга улуғлик, ғурур бахш этган
Номингдан ўргилай, Ватан, ўргилай!

* * *
Баҳор кунларида бир жуфт қалдирғоч
Айвоним шифтига келиб уй қурди.
Улуғ ният билан ёйиб кенг қулоч,
Бири сув келтирса, бири лой урди.

Ҳадемай уй битди — гўё кошона,
Икки қуш вижирлаб чарх урди шодон.
Қўш юрак меҳридан бериб нишона,
Уяда кўз очди икки полапон.

Ота сув ташиди, она — дон, ушоқ,
Чуғурлаш дарсин ҳам бердилар бот-бот.
Икки мурғак аста қанот ёзган чоғ
Парвозга чорлади уларни ҳаёт.

Бир туйғу илитди жон-у жисмимни,
Бир ҳикмат шуурим ёритди шу дам:
Бунда ўзбекона меҳр расмини
Ардоқлаб яшайди ҳатто қушлар ҳам.

28 ДЕКАБРЬ
Биламан, қутлашга ҳеч ким келмайди,
Дўстлар ёдида ҳам йўқман, эҳтимол.
Она, сиздан бошқа биров билмайди:
Кўнглим осмонида кечмоқда не ҳол.

Умр деган карвон қўнғироқларин
Зил зарби урилди кўксимда яна.
Бир дунё ўй, ҳайрат, титроқлар ичра
Бугун яна бир ёш улғайдим, она.

Кўзларимда олис кунлар сурати,
Бошимда айланар минг битта савол:

Мен шунча яшабман, бироқ ким бўлдим —
Кимга қувонч бўлдим, кимларга — малол?

Изларимда қанча хатолар қолди,
Нелар зоҳир бўлди ич-у тошимда?
Исмим чорлаб не-не садолар қолди...
Бир умр кимнидир кутдим.
Бошимга

Қанча баҳорларнинг ёмғирлари-ю,
Қанча қаҳратоннинг қорлари ёғди.
Узилган ҳар битта заъфарон япроқ
Бир қисмат шаклида кўнглимга оғди.

Кечагина тамом ўзгача эди
Яшаш ҳақидаги тасаввурларим.
Бугун кўзларимга оғир ботмоқда
Манзил излаётган тазарруларим.

Биламан, бу кеча ҳамон сиз бедор,
Ўйлайсиз не қилсам экан деб тортиқ.
Ахир бу дунёда ўзи нима бор
Иссиқ дийдордан-да, меҳрдан ортиқ?

Сизнинг борлигингиз бахтдир ягона,
Шунинг ўзи менга тортиқ бус-бутун.
Бу лаҳза мен сизни қутлайман, она,
Муқаддас дунёга ташрифим учун!

Кўнглим кечмишларин гўё билгандай,
Энг яхши кунлардан бергандай хабар,
Бир гўзал умрни ваъда қилгандай
Остонамда кулиб турибди Январь!

ЯНГИ ЙИЛ ТИЛАКЛАРИ
Она замин вужудида сирли титроқ,
Сирли ёққа шошар юрак, югурар вақт.
Не чоғлиқ бахт бу оқшомда орзу қилмоқ,
Шодликлардан гоҳ кулмоқ, гоҳ йиғламоқ — бахт.

Йил-ку ўтди, кунлардан-да кўнгиллар тўқ,
Фаслларнинг файзи билан ёнди дилим.
Йўқ, мен ҳали орзулардан тўйганим йўқ,
Роз айтайин, келаётган хушбахт йилим:

Кел, ортингдан минг хил турфа ранглар билан
Серфайз баҳор, саховатли ёзлар келсин.
Ҳур меҳнатга чорлагувчи тонглар билан
Хирмонларни орқалаган кузлар келсин.

Бошоқларнинг баракасин берсин тўкис,
Ҳар хонага ҳалол ризқ-рўзлар келсин.
Қай юракда бўлсаки ишқ-муқаддас ҳис,
Меҳр, бахтни олқишлаб тўй-созлар келсин.

Гўзал тақдир ёзилгандир пешонамга,
Қўшиғим бор: ҳар бир юрак куйга тўлсин.
Улуғ ният билан келдинг остонамга,
Ташрифингдан жумла олам нурга тўлсин.

Бу оқшомнинг кўнгли ёруғ, ғубори йўқ
Туйғуларим сочилмишдир осмонига,
Янги йилнинг шавқи дилга ташлайди чўғ,
Шукронам бор ўтган умрим ҳар онига.

Қадамларинг қутли бўлсин, Янги йилим,
Қадамларинг қутлуғ бўлсин, Янги йилим,
Мени азиз қилган юртнинг бағри доим
Бахт-иқболга тўлиқ бўлсин, Янги йилим.

* * *
Шовуллаб тўкилди япроқлар,
Оғочлар бошини эгди жим.
Кўк бағрин титратди чақмоқлар,
Мен унга қўшилиб йиғладим.

Тун бўйи деразам ойнасин
Томчилар чертдилар басма-бас —
(Юракка ўй ботди бир ҳазин)
О, нега сен эмас, сен эмас?

Кузаки ёмғирлар остида
Кўнглингдан не кечди — билмадим.
(Соғинчли дунёнинг дастидан)
Мен бўлсам ўкиниб йиғладим...

* * *
Кунлар юрагингга таскин бердими?
Фурсатлар ярангга қўйдими малҳам?
Бир марта бўлса ҳам кўргинг келдими?
Соғинч қандайлигин тотдингми сен ҳам?

Алдама, ҳеч қачон даво бўлмас вақт —
Бўлиши мумкиндир энг оғир жазо.
Яна қай нақлдан овуняпсан, айт,
Яна қай сабабни қиляпсан даъво?

Балки, мағрурлигим, журъатсизлигим
Сенга озор берди такрор ва такрор.
Мен ҳам энди сендан кўрарим кўрдим:
Сукутлар — озордир, сенсизлик — озор...

ЮРАК ЙЎЛЛАРИ
Мактуб келди олис воҳадан:
“Исмингизни қизимга қўйдим...”
Ёш эдим-да у пайт, дафъатан
Меҳрними, бахтними туйдим.

Йиллар ўтди. Гоҳ бўлди унут,
Гоҳ юракда яшади узоқ
Ўша мактуб, нотаниш йигит
Ва Инобат отли қизалоқ.

Ёшлик деган дуркун дарахтни
Ямлаб ўтган вақт шамоллари
Қачондир мен ҳис этган бахтни
Суролмабди кўнгилдан нари.

Дилим жўшар завқдан зиёда
Ҳорғин ёдим ёришган дамлар:

Узоқларда — Қашқадарёда
Яшар мени билган одамлар.

Омонмисиз, олисдаги дўст,
Кетмадими фурсатлар беиз?
Кўксингизда юммадими кўз
Менга таниш ҳавасларингиз?

Саломатми исмим олган қиз,
Йиллар ўтиб ойдай тўлгандир?
Латофатда, ҳуснда тенгсиз
Энг бахтиёр аёл бўлгандир?

Болалари бордир бир этак —
Юмушлари ётгандир тошиб?
Узун тунлар айтарми эртак,
Ўз исмининг тарихин қўшиб?

Гоҳ қўлида қалам ва қоғоз,
Тузиб чиқар назм ё наср.
Балки, сўзга ошнолиги рост,
Шу эди-ку орзунгиз ахир!

Умр ўтиб кетмоқда...
Баъзан
Унга томон боргим келади —
Ҳали ўзим ҳам танимаган
Инобатни кўргим келади...

Олисдамиз, олислардамиз,
Учраштирмас, эҳтимол, йиллар.
Боғлаб турар бизни, шубҳасиз,
Юракларга очилган йўллар.

КЕЧИКИШ
Қизил чироқ ёнди.
Чорраҳа тирбанд,
Бир, икки... Санайман ҳовучлаб жонни.
Бу гал ҳам йўлчироқ, афсус, берди панд,
Бу гал ҳам бой бердим битта имконни.

“Ахир кечикяпман, боришим керак!”
Ҳамроҳим бепарво қараб қўяди.
Ҳайдовчи ойнадан кўз ташлаб андак,
“Менгами?” дегандай қовоқ уяди.

Ўтиб бораётир, ана, қаршимда
Бири яёв, яна улов минганлар.
Бахтлидай туюлар менинг наздимда
Йўлларида яшил чироқ ёнганлар.

Узоқ йўлга ўхшар, аслида, ҳаёт,
Унинг ҳикматини билсак агарда.
Баландлаб учсак-да остимизда от,
Тўхташга мажбурмиз чорраҳаларда.

...Қизил чироқ ёнди.
Айни лаҳзада
Кимдир мендан олдин манзилга етди.

Кимдир тоқати тоқ, юраги зада
Мени кута-кута қўл силтаб кетди.

ДЎСТЛАРИНГ БОРМИ, БОЛАМ?
Отланасан саҳарда
Йўлга — олис сафарга.
Қишлоқдами, шаҳарда
Дўстларинг борми, болам?

Олдинда катта довон,
Сабринг синар беомон.
Йўлда ёлғизлик ёмон,
Дўстларинг борми, болам?
Ҳаёт бу — жанг, беаёв,
Қисмат бунда қилар ов.
Қалқон бўлгудай бирров
Дўстларинг борми, болам?

Дўст улдурки, очсанг қалб,
Нурдай кирса ярақлаб.
Мен ўтдим уни излаб...
Дўстларинг борми, болам?

Умр — липиллаган шам,
Пуфлаб турар уни ғам.
Шамга ўхшайман мен ҳам...
Дўстларинг борми, болам?

Камолинг қилдим ҳавас,
Ўзи қўллаб турса бас.
Кўксимда бир ўтли сас:
Хотиржам олай нафас —
Дўстларинг бўлсин, болам,
Дўстларинг бўлсин, болам!

Салим Ашур — бугунги ўзбек шеърияти-
нинг кўзга кўринган, ўзига яраша мухлис-
ларга эга вакилларидан бири. Шоирнинг 
“Она тилим” китобидан ўрин олган “Ме-
нинг эртакларим” туркуми номланишининг 
ўзиёқ кишида савол қўзғайди: нега эртак-
лар? Шоир шўролар тузуми, зўравонлик 
сиёсатига қарши қаратилган шахсий наф-
ратини эртаклар шаклида ифодалаган. Бу-
лар, табиийки, биз билган адабий эртаклар 
эмас. Уларни ижтимоий воқеликни мажоз 
тили билан ифодалаган фалсафий-рам-
зий эртаклар дейиш ўринли кўринади. Эр-
таклар шакли шоир мулоҳазаларини баён 
этиш воситаси бўлиб хизмат қилган. “Эр-
таклар”нинг асосий қаҳрамонлари асар-
дан асарга кўчиб юрувчи сариқ тулки ва 
тулкичалар. Тулкининг очофат, айёр ва 
ҳийлакорлиги, ўзга ҳайвонлар ўртасида 
низо туғилишига сабабчи бўлиши каби ҳо-
латлар ўша пайтдаги баъзи кимсаларнинг 
яшаш тарзини эсга солади. Туркумнинг би-
ринчи эртаги мазмунига диққат қилайлик: 
қадимги чинорлардан бирининг шохларини 
қушлар макон тутган. Бироқ мамлакатда 
тулкилар кўпайиб, чинор шохларигача чи-
қиб олишади. Тулкилардан қушлар, қуш-
лардан тулкилар тўрай бошлайди. Шунда 
дарахт ўз-ўзидан қурийди. Фақат битта ил-
дизи омон қолади. Бу илдиз кўкариб, униб, 
аждаҳога айланади ва тулкиларни ютиб 
юборади.

Бу ўринда тулкилар тимсолида аввал чор 
тузуми, сўнгра шўролар зуғуми, чинор Ватан 
тимсоли, қушлар эса шу Ватан эгалари экан-
лиги назарда тутилган. Яна бир эртакда ўн 
бешта ҳайвон бир сандиқнинг ичида нима бор-
лигини билмай, қўриқлаб ётадилар. Умр шун-
дай ўтади. Ногаҳон бўрон кўтарилиб, қулфни 
бузади. Қарасалар, унда бир кўзгу бор эмиш. 
Бироқ кўзгу ҳайвонларнинг бирортасини ҳам 
кўрсатмас, унда қиёфасизлар сурати бениҳоя 
кўп экан. Бу билан шоир шўро лаганбардор-
ларининг субутсизлигини, шахсий фикр, бино-
барин, тайинли қиёфадан маҳрум эканлигини 
тасвирлайди.

Салим Ашур ижодида модерн шеърият на-
муналари ҳам салмоқли ўрин тутади. Айни 
пайтда шаклбозликка, экспериментларга маҳ-
лиё бўлиб, шеърнинг асосий шарти — тирик 
қалбнинг тирик туйғулари ижодкор назари-

дан четда қолмайди. “Аталган кунлар” китоби-
даги “Отам портретига чизгилар”, “Оҳанглар ва 
шакллар” туркумлари, “Момом учун тўқилган 
эртак”, “Қўчқор шохига тумор”, “Дарахт пўстло-
ғидан тушиб қолган шеър”, “Сўзларимдан тў-
қийман занжир” каби шеърлар шаклий ва ман-
тиқий қурилиши, ифода йўналиши, ўзига хос 
“ички” ва “ташқи” кўринишдаги янгиликлари, 
нафис бадиий олами билан шоир ижодида, эҳ-
тимол, умуман, ўзбек модерн шеъриятида ало-
ҳида ажралиб туради. Бу жиҳат шеърлардаги 
маънонинг серқатламлигида, образларнинг 
қуюқлигида, фикр ва туйғунинг таранглигида 
аниқ кўринади. Узун ва қисқа сатрларнинг ал-
машиб келиши шеърга ўзига хос ритм бағиш-
лайди ва бу ҳол таъсирчан шеърхон диққатини 
ўзига ром қилади.

Модерн шеърлардан яна бири “Айвазовс-
кий” деб номланган. Унда ҳам ўхшатилаётган 
ва ўхшатилган нарсалар ўртасидаги мантиқий 
алоқа бузилган эмас. Шоирнинг модерн шеър-
ларидаги ўзига хослик шуки, унда мантиқий 
фикр атайин бузилмайди, чуқурроқ ўйланса, 
фикр ва туйғунинг табиий мароми сақлангани 
сезилади:

Ой балиқдай силлиқ сузади
Булутларнинг тўрини йиртиб.
Руҳий, эстетик жиҳатдан айтиш мумкинки, 

Салим Ашур илк қадамлариданоқ адабиётга 
ижтимоий пафоси кучли шоир сифатида кириб 
келди. Талабалик давридаёқ ёзилган шеърла-
рининг жавҳарини юрт озодлиги, халқ дарди 
ташвишлари ташкил этган.

Ўтган юз йилликнинг тўқсонинчи йиллари 
шеъриятнинг умумруҳи ўзгараётган, дабдаба, 
сохталик, қарсакбозлик, ортиқча шовқин-су-
рондан холи бўлиб бораётган, кўнгилга қай-
тилаётган палла эди. Шеъриятнинг табиатини 
ўзгартирадиган жараён чуқурлашиб борарди. 
Мустақилликдан сўнг миллий шеъриятимизда 
икки йўналиш пайдо бўлди. Бири — миллат-
нинг ор-номуси, шон-шарафи, эришилган мус-
тақилликни куйлаш ва мадҳ этиш бўлса, ик-
кинчиси — умумийлик, ижтимоийликдан хусу-
сийликка, кўнгил сарҳадларини бадиий тадқиқ 
этишга, дунёни, инсонни ўз қалби орқали ҳис 
этишга, ўта шахсий сезимлар орқали ид-
рок қилишга мойил бўлган йўналишдир. Ай-
рим шоирлар ўз иқтидорига кўра ҳар икки йў-
налишни уйғунлаштира олдилар. Бу жараён 
Салим Ашур ижодида ҳам кузатилади. Тўқсо-
нинчи йиллардан кейин унинг ижодида бадиий 

публицистикадан чин санъат сари интилиш, 
жамиятимиздаги иллатларни шеър тили би-
лан фош этишни мақсад қилиб қўймаслик, ак-
синча, лирик кайфият, айниқса, анъанавий му-
ҳаббат мавзуси етакчи ўринга чиққанини сезиш 
мумкин.

Ишқ ҳақида ёзмаган шоир бор эканми? Ме-
нинг наздимда шоирларнинг барчаси ишқ дар-
сидан сабоқ олиб, шоир бўлиб етишган. Жум-
ладан, Салим Ашур ҳам. Негаки, унинг “Му-
ҳаббат китоби” тўплами кўнгил умрини, ишқ 
йўлини узайтирадиган, қалбларга сурур, изти-
роб, шавқ-завқ соладиган ҳароратли шеърлар-
дан таркиб топган.

Салим Ашурнинг лирик қаҳрамони муҳаб-
батда собит ва содиқ. У ҳеч қачон маъшуқа-
сини айбдор санамайди. Гарчи у вафо русу-
мини тутмаса ҳам:

Арзимайман эътиборингга,
Фақат ўтгил ёнимдан секин.
Етар мендек харидорингга
Сендан эсган мулойим эпкин.
Ҳар қандай ижтимоий масала ўткинчи бў-

лиши мумкин, бироқ ишқ, табиат ва инсон мав-
зулари абадийдир. Висолсиз муҳаббат кўн-
гилни биллурлаштириб, тозалаб боради. Му-
ҳими висол эмас, балки висолга талпиниш 
орқасидан келадиган қалбнинг маънавий юк-
салишидир.

2020 йили Салим Ашурнинг “Буюк-75” 
номли китоби нашрдан чиқди. Китоб Иккинчи 
жаҳон урушида қозонилган ғалабанинг 75 йил-
лигига бағишланган бўлиб, инсон хотираси 
азизлиги, қадри юксак экани ҳақидаги шеър-
лардан тартиб берилган. Унда шоир Иккинчи 

жаҳон урушида жони увол кетган юртдошлари-
миз, умуман, жангда шаҳид бўлган ота-бобола-
римизнинг тарихий жасоратини шеърга солиш 
орқали замондошларимизни ватанпарвар бў-
лишга, шукур билан яшашга даъват этади. Бу-
гунги дориломон кунлар ўз-ўзидан қўлга кири-
тилмагани, унинг ортида минглаб фидойи ин-
сонларнинг буюк жасорати турганини ўзига хос 
поэтик йўсинда ифодалайди.

Ушбу китоб, бизнингча, шеърларнинг мав-
зулари, мавзулар кўлами ва талқини билан 
шоирнинг янги ижодий босқичга ўтганини кўр-
сатади. Китобда жаҳоний муаммолар — уруш 
ва тинчлик, ҳаёт ва ҳалокат, инсон ва инсон-
парварлик, Ватан ва ватанпарварлик, жасорат 
ва хиёнат каби умумбашарий мавзулар юксак 
инсоний позициядан туриб талқин этилган. Бу 
шоирнинг барча замон ва маконларга хос бўл-
ган воқеа-ҳодисалар, миллий ва умуминсо-
ний, миллат ва башариятга хос бўлган масала-
ларни уйғун ҳолда талқин этиш ҳамда бадиий 
тафаккурда синтезлаштириш йўлидан бораёт-
ганидан дарак беради.

Китобдаги шеърлар, аввало, шакл ва ифо-
данинг ранг-баранглиги билан ажралиб ту-
ради. Шоир ушбу китобида ҳеч чўчимасдан 
янги шаклий тажрибаларга дадил қўл уради.

Шоир одамхўр урушга, тинчлик, осойишта-
лик, тараққиёт кушандасига нисбатан нафра-
тини қуйидаги ихчам шеърда шундай ифода-
лайди:

Майли, чекинмайлик,
майли, бекинмайлик,
майли, ечинмайлик
шу текисликда,
шу эссизликда,
шу изсизликда
озгина боқайлик,
озгина оқайлик,
озгина оғайлик
бешинчи ёнга —
Ердан ташқарига қараб ўсайлик.
Ер шарини озгина чўзайлик,
ўқлар отилмайдиган томонга.
Ушбу ўзига хос шеър “Айлана” деб номлан-

ган. Бу ном рамзий маънога эга бўлиб, унда Ер 
курраси — она сайёрамизнинг шаклига ҳам, 
ҳаётнинг узлуксизлиги ва такрорланишига ҳам 
ишора бор.

Китобдаги характерли шеърлардан бири “41 
йил балладаси” деб номланган. Унда тўрт ўғ-
лини урушга кузатган, икки ўғли жанггоҳларда 

дом-дараксиз кетган, шу икки ўғли нобуд бў-
лишини кузатаётган чоғдаёқ оналик савқи та-
биийси билан сезган волиданинг руҳий дра-
маси чуқур очиб берилган:

Ёнар эди тандирда олов,
дарвозадан чақирди биров.
Бориб келиб қарасам, ўтда
икки ўғлим ёнарди лов-лов.
Бугун икки ўғлини — иккинчи ва учинчи ўғ-

лини урушга — борса-келмасга узатаётганини 
сезиб турган она қалбидаги шунча изтироб ва 
алам юқоридаги сатрларда акс этган.

...эртага кенжасини кузатади урушга,
сиз ўйламанг — кино кўришга...
Бу билан Салим Ашур уруш, жанггоҳ биз ки-

ноларда кўрганимиз совуқ манзаралар эмас, 
бутунлай бошқа ҳаёт эканини англатмоқчи бў-
лади.

Шу жиҳатдан мазкур тўпламдаги “Курраи 
Замин”, “Табиат хотираси”, “Дунё океанлари”, 
“Шоир” шеърларини мисол сифатида келти-
риш мумкин. “Шоир” шеърида ижодкор биз шу 
пайтга қадар тасаввур қилиб келган шоир об-
разини янги чизгилар билан бойитади. Шоир-
нинг зиммасида, аввало, ижтимоий ҳаётда 
фаол Шахс бўлишдек масъулият мавжудли-
гига урғу беради. Шеър кутилмаганда метафо-
рик тарзда якунланади:

Шоир ўқимайди шеърни,
Шеър ўқимоқда шоирни.
Салим Ашурнинг лирик қаҳрамони қуруқ хи-

тобларга берилмайди. Унинг эстетик идеали 
маддоҳ ҳам, мадҳиябоз ҳам эмас. У оддий 
одамларнинг дардини ҳис этиш, шу дард би-
лан яшашни ватанпарварликнинг, инсонпар-
варликнинг бош белгиси деб билади.

Салим Ашур шеърияти дунёнинг тотли, жо-
зибали ва гўзал қирраларини кўз олдимизда 
кўзгудаги каби аниқ-тиниқ намоён қилиши би-
лан эътиборга моликдир.

Абдураҳмон ПИРИМҚУЛОВ,
Ислом Каримов номидаги 

ТДТУ ОФ илмий кенгаш котиби,
филология фанлари доктори.

МУТОЛАА

ЁРДАН ЭСДИ МУЛОЙИМ ЭПКИН
ёки шоир Салим АШУР ижодига бир назар

Ҳар гиёҳ кўксида нафас олар ишқ
Инобат РИЗАЕВА

Муаллиф ҳақида:
Инобат РИЗАЕВА — 1962 йили Марғилон 

шаҳрида тугилган. 1979 йилда 16-ўрта мак-
табни олтин медаль билан тугатган. 1984 
йилда Фарғона давлат педагогика институ-
тининг ўзбек филологияси факультетини им-
тиёзли диплом билан тамомлаган.

Шеърлари “Гулхан”, “Ёшлик”, “Шарқ юл-
дузи”, “Саодат” журналларида, “Гўзал бир 
дунё”, “Ёшлар овози” каби адабий тўп-
ламларда чоп этилган.

Ҳозирда Қўштепа туманидаги 2-сон ихти-
сослаштирилган давлат умумтаълим макта-
бида она тили ва адабиёт фанидан дарс бе-
ради. Олий тоифали ўқитувчи. Халқ таълими 
аълочиси.

ШЕЪРИЯТ

Таμририятга келган хатлар доимий 
эътиборимизда.  

Ма³ола ва хабарларда келтирилган 
маълумотлар учун 
муаллиф жавобгар.

Бундан ташқари, бу об-
серватория жуда қулай геог-
рафик ҳудудда жойлашган. 
Масалан, биз Майданакда 

бирор-бир осмон жисмини кузатаётганимизда, 
Ернинг қарама-қарши томонида Америка қитъ-
асида кундуз куни бўлади, Хитойда тонг отиши 
бошланган, Европада эса ҳали кеч кирмаган бў-
лади. Шунинг учун бу расадхона энг қулай ҳи-
собланади.

Сўнгги йилларда олимларимиз томонидан 
бир нечта оламшумул кашфиётлар амалга оши-
рилди. Булар орасида “Самарқанд” ва “Майда-
нак” кичик сайёра астероидларининг очилиши, 
“Катта айиқ” юлдуз туркумида ўта янги юлдуз 
чақнашининг кашф этилиши, Коинотда гамма 
нурларда чақнаган ва космик аппаратларда 
қайд этилган юзлаб жараёнларнинг Майданак-
дан туриб аниқ кузатилиши, Тошкент ва Китоб 
обсерваторияларида олинган осмоннинг фо-
тотасвирларини рақамлаштириш натижасида 
13,5 миллион юлдуздан иборат каталогнинг эъ-
лон қилинишини алоҳида таъкидлаб ўтиш мум-
кин.

Яна битта мисол. 2015 йилда астрономия 
соҳасида оламшумул воқеалардан бири содир 
бўлди. У ҳам бўлса, иккита қора ўранинг қўши-
лишидан ҳосил бўлган гравитацион тўлқинлар 
ЛИГО детектори ёрдамида қайд этилганидир. 
Бу ҳодиса 1915 йил Альберт Эйнштейн томони-
дан башорат этилган эди. Орадан 100 йил ўт-
гач, гравитацион тўлқинлар мавжудлиги кашф 
этилди. Бу тўлқинлар эндигина очилганига қа-
рамасдан, жуда катта аҳамият касб этмоқда. 
2017 йилда гравитацион тўлқинлар қайд этил-
гани учун ЛИГО олимлари Нобель мукофоти 
билан тақдирланган. Шундан кейин астроно-
мияда янги йўналиш — “гравитацион тўлқинлар 
астрономияси” пайдо бўлган эди. Қора ўра ва 
нейтрон юлдуз каби жуфтликларнинг ўзаро қў-
шилишида гравитацион тўлқинлар билан бирга 
бошчали тўлқин узунликлари: оптик (кўринма), 
гамма, ультрабинафша ва ҳоказо диапазон-
ларда ҳам нурлар чиқади. Шунинг учун жаҳонда 
қора ўра ва нейтрон юлдузларнинг ўзаро қўши-
лишини мониторинг қилиб борувчи бир нечта 
тармоқлар тузилган ва бу тармоқлар узлуксиз 
мониторинглар қилиб боради. Ушбу тармоқ-
лардан бири “Грандма” халқаро тармоғидир. 
Бу тармоқ гравитацион тўлқинларнинг оптик қў-
шимчалари, гамма чақнашлар, ўта янги юлдуз 
портлаши каби астрофизик жараёнларни телес-
коплар ёрдамида узлуксиз кузатиб бориш учун 
Ер шаридаги 30 дан ортиқ, жумладан, Ўзбекис-
тондаги телескопларни ўз ичига олади. Бундан 
мақсад шуки, гравитацион тўлқин қайд этилган-
дан кейин ўша осмон соҳасига телескопларни 
йўналтириб дарҳол кузатишдир. Бу эса грави-
тацион тўлқин манбаларини турли диапазон-
ларда кузатиш орқали уларда содир бўлади-
ган ҳодисаларнинг физикасини тушунишда аҳа-
мияти катта.

Жуда қулай географик жойлашуви ва Астро-
номия институтининг ушбу вазифани бажара 
оладиган мутахассисларга эга бўлганлиги учун 
Майданак обсерваторияси “Грандма” лойиҳа-
сига қўшилган. Бу биз учун катта аҳамият касб 
этади. Ишонамизки, ушбу лойиҳалар дорасида, 
албатта, гравитацион тўлқин манбаининг оптик 
қўшимчаларини кузатишга муваффақ бўламиз. 
Бунда Майданакнинг ҳамда у орқали бу энг ил-
ғор соҳада иш олиб бораётган давлат сифатида 
Ўзбекистоннинг шон-шуҳрати ортади.

— Очиғини айтганда, юртимиз астроно-
миясининг нечоғлиқ илғор эканини ҳозир 
Сиз айтган маълумотлардан сўнггина бир оз 
англаб етдим. Менга бир янги дунё очилган-
дек бўлди. Осмон отли кенг бу маъво ҳам-
мани бирдек ўзига қаратади. Астроном-олим 
сифатида нима деб ўйлайсиз, инсоният 
учун Ердан бўлак жойда ҳам яшаш имкони 
борми?

— Инсоният коинот сирларини чуқурроқ анг-
лаб борар экан, у ўз-ўзига доимо “Биз коинотда 
ёлғизмизми?” — деган саволни берган. Лекин 
бу саволга ҳали-ҳануз жавоб топилгани йўқ. 
Қуёш системаси сайёраларини ўрганиш инсо-
ниятни тинчлантирувчи натижаларни бермади: 
Марсда оқсил-нуклеин ҳаётнинг излари топил-
мади, Венера ва Меркурий юзаси эса ҳаёт мав-
жуд бўлиши учун жуда ҳам иссиқлик қилади. 
Юпитер каби гигант сайёраларда, уларнинг 
кимёвий таркибига кўра, ҳаёт бўлиши мумкин 
эмас. Ушбу сайёраларнинг йўлдошларида ҳа-
рорат жуда ҳам паст. Шунинг учун биз Қуёш сис-
темасида якка-ягонамиз, дейишимиз мумкин.

Лекин шуни таъкидлаш лозимки, астроном-
лар Қуёшнинг коинотда ноёб юлдуз эмаслиги, 
унга ўхшаш юлдузларнинг сон-саноқсиз эканли-
гини аллақачонлар аниқлашган. Шундай экан, 
бу юлдузлар атрофида ҳам Ерга ўхшаш сайё-
ралар ҳаракатланиб, уларда онгли ҳаётнинг ри-
вожланиши учун Ердагидек шарт-шароит бў-
лиши мумкин. Бошқа юлдузлар атрофида ҳара-
катланувчи бундай сайёраларга экзосайёралар 
(экзо, лотинча “ташқари”) дейилади. Яъни од-
дий тил билан айтганда, экзосайёра — бу Қуёш 
тизимидан ташқаридаги сайёра дегани.

Биринчи экзосайёра 1995 йилда очилди. 
Кашфиёт Женева обсерваториясининг астро-
номлари Мишель Майор ва Дидье Квелоц то-
монидан амалга оширилди ҳамда бу кашфиёт 
учун улар 2019 йилда Нобель мукофоти билан 
тақдирланишди.

Ҳозирда бундай сайёралар такомиллашти-
рилган усуллар ёрдамида топиляпти. НАСА ах-
боротига кўра, 2024 йил декабрь ойига келиб 
5 788 та экзосайёра мавжудлиги тасдиқланди. 
Ҳозирда экзосайёралар сафига қўшилиш учун 
номзодлар сони анча кўп, тахминан 15000 тани 
ташкил этади.

Олимларнинг ҳисоб-китобларига кўра, Со-
мон йўли галактикасидаги экзосайёраларнинг 
умумий сони камида 100 миллиард экани тах-

мин қилинмоқда, улардан 5 дан 20 миллиард-
гачаси Ерга ўхшаш бўлиши мумкин. Шунинг-
дек, Қуёшга ўхшаш юлдузларнинг тахминан 
34 фоизи яшаш зонасида Ерга ўхшаш сайёра-
ларга эга. Галактикамизда яшаш мумкин бўлган 
экзосайёраларнинг умумий сони 300 миллионга 
яқин бўлиши мумкин.

Шундай экан, инсониятнинг бошқа юлдузлар 
атрофидаги сайёраларда яшаш эҳтимоли бор. 
Лекин шуни таъкидлашимиз лозимки, бизга энг 
яқин юлдуз 4,24 ёруғлик йили (1 ёруғлик йили 
— секундига 300 000 км тезликда ҳаракатла-
наётган ёруғликнинг бир йилда босиб ўтадиган 
йўли) масофасида жойлашган. Демак, ҳозирги 
техника тараққиёти ёрдамида экзосайёраларга 
парвоз қилишнинг ҳеч ҳам иложи йўқ!

Лекин инсоният ҳозирча “захиравий” яшаш 
жойини анча яқинроқдан изламоқда. Америка-
лик миллиардер, “SpaceX” космик корпорация-
сининг асосчиси Илон Маск шу соҳада анча 
фаол. У Марсга инсон парвозини амалга ошир-
моқчи. Бу йўлда кўплаб муаммо ва қийинчилик-
лар мавжуд, аммо мақсадлар ниҳоятда жози-
бали. Ким ҳам Марсга қадам қўйган биринчи ин-
сон бўлишни хоҳламайди, дейсиз!

Келажакда Марсда колониялар барпо эти-
лади. Колониянинг дастлабки аъзолари са-
йёра қутбидаги музларни эритиб, сайёра сир-
тида денгиз ва дарёларни, атмосферасида эса 
Ердаги газларни хосил қилиш учун Сайёрани 
қиздириш билан шуғулланадилар. Ушбу эле-
ментлар ҳозирча Марснинг қутб қалпоқларида 
муз ҳолатида сақланмоқда. Мана шу ишларни 
амалга ошириш учун тахминан 200 йил керак. 
Ўшанда эҳтимол Марсда, экологик тоза ҳу-
дудда бемалол яшаш мумкин бўлар?

— Бугун турли соҳада илмий ишлар, жуда 
кўп докторлик диссертациялари ёқлан-
моқда. Баъзилари ҳақида “моҳиятида янги-
лик йўқ”, “кўчирилган” дейиш мумкин. Сиз-
нингса буни бартараф қилиш учун нима қи-
лиш керак?

— Бировларнинг асарларидан кўчирмаларни 
ва ғояларни ўзиники қилиб бериш узоқ замон-
лардан бери маълум ва бу одат “плагиат” деб 
аталади. Лекин бу одат олдинлари ёмон иллат 
деб қаралмаган. Ҳатто буюк драматург Вильям 
Шекспир ҳам баъзи ҳолларда бировларнинг 
шеърлари ва пьесаларини, ҳатто тўлиқ қисмла-
рини ўзиники қилиб берган. Бу ҳам камлик қил-
гандек, у асарнинг муаллифига “кўчада юрган 
қизни мен олий табақа даражасига кўтардим” 
деб, ўз қилмишини оқлашга ҳам уринган экан.

Ўзбекистон мустақилликка эришгандан кейин 
буюк бобокалонларимизнинг таваллуд айёмла-
рини кенг нишонлаш имкони туғилди. 1994 йили 
Мирзо Улуғбекнинг 600 йиллиги нишонланди. 
Ўшанда бу улуғ санага бағишланган анжуман-
лар мамлакатимизнинг деярли барча таълим 
муассасаларида ва олий ўқув юртларида бў-
либ ўтган. Пойтахтимиздаги нуфузли универси-
тетларнинг бирида ташкил этилган жуда катта 
анжуманда олти юзга яқин маърузалар қилин-
ган. Мен ўшанда халқаро анжуманни тайёр-
лаш ишларига масъул эдим. Яхшироқ маъруза-
ларни танлаш мақсадида ўша анжуманнинг те-
зислари билан синчиклаб танишиб чиққанман. 
Олти юзта маърузадан бирорта “пичоққа или-
надигани” топилмагани мени таажжубга сол-
ган. Барча маърузалар учта асосий манбадан 
кўчириб олинган эди. Булар: Қори Ниёзийнинг 
“Астрономическая школа Улугбека” (М. — Л.: 
Изд. АН СССР, 1950), В.В.Бартольднинг “Улуг-
бек и его время” (Петроград, 1918 й.) ва Астро-
номия институтининг директори В.П.Шчеглов-
нинг Ян Гевелий “Юлдузлар атласи”нинг Мирзо 
Улуғбекка бағишланган сўз бошиси (“ФАН” наш-
риёти, Тошкент, 1974 й.) эди. Бундай қилмишни 
балки оқлаш мумкиндир. Муҳим тадбир арафа-
сида олимлардан Мирзо Улуғбек ҳаёти ва ил-
мий фаолиятига бағишланган маърузалар та-
йёрлаш талаб қилинган, муҳлат жуда оз эди. Бу 
жараён, мана, салкам ўттиз йилдан бери давом 
этиб келмоқда. Лекин Мирзо Улуғбек меросини 
ўрганишга бағишланган саноқли мақолаларгина 
чоп этилди. Биров кимнингдир мақоласидан 
ёки диссертациясидан кўчирса, бундан кимга 
фойда, кимга зарар? Аслида, бундай қилмиши 
билан нопок “олимлар” жамиятга жуда катта за-
рар келтиришади. Биринчидан, докторлик дара-
жаси олимга илмий-текшириш муассасасининг 
директори, олий ўқув юрти проректори, ректори 
каби лавозимларни эгаллашга йўл очади. Бун-
дан ташқари ва муҳимроғи, илмий даража бе-
рувчи кенгаш аъзолиги ва ҳатто кенгаш раиси 

лавозимини эгаллашга имкон беради. Ўзи но-
пок йўл билан илмий даражага эга бўлган кимса 
мўмай пул эвазига ўзига ўхшаган сохта олим-
ларга илмий даража олишга имкон беради. Шу 
алпозда илмий муассасаларда нолойиқ раҳ-
барлар “улуши” ошиб бораверади. Бу, албатта, 
мамлакатимиз илм-фанига салбий таъсир кўр-
сатади. Энг муҳими, бундай ҳолатдан илмий-
тадқиқот муассасалари ходимлари ва олий ўқув 
юрти профессор-ўқитувчилари жим юрса-да, 
барибир хабардор бўлишади. Ачинарлиси ва 
хавфлилиги — бундан ёш тадқиқотчилар ва 
ҳатто талабалар ҳам хабардор бўлишидадир. 
Уларнинг тарбиясига таъсири ўта салбий бў-
лади.

Хўш, унда нима қилишимиз керак? Энг ав-
вало, диссертациялар бажарилаётган илмий 
муассасалар ишларнинг сифатини оширишга 
жиддий ёндашишлари керак. Бунинг бирдан-
бир йўли — бу диссертацияларнинг асосий маз-
муни нуфузли чет эл журналларида чоп этили-
шини талаб этишдир. Нуфузли хорижий жур-
наллар олий ҳакамлик вазифасини бажариши 
мумкин. Чунки улар ўз нуфузини сақлаш учун 
қаттиқ тиришади.

— Сўнгги вақтларда ижтимоий тармоқ-
ларда “у ёки бу осмон жисми билан тўқна-
шув кутилмоқда” деган ваҳимали гаплар 
тарқалиб турибди. Газетхонларимизга бу бо-
радаги фикрларингизни сўзлаб берсангиз.

— Бундай миш-мишлардан ваҳимага ту-
шишга катта асос йўқ, чунки осмон жисмлари 
билан тўқнашиш эҳтимоли жуда кам. Лекин му-
тасадди ташкилотлар бундай ҳодисанинг ол-
дини олиш устида тинимсиз иш олиб бориш-
моқда.

Энг аввало, космик тўқнашувнинг яқинда рўй 
берган мисолига тўхтаб ўтсак. Кўпчиликнинг 
ёдида бўлса керак, 2013 йилнинг февралида 
Россиянинг Челябинск ҳудудига катта болид ке-
либ тушган, портлаш тўлқини кўплаб биноларга 
ва одамларга зарар етказиб, Россия иқтисодиё-
тига деярли 1 млрд рубль миқдорида зарар ет-
казган эди. Ўша вақтда бутун дунё астрономла-
рининг эътибори Челябинск метеоритидан бир 
кун кейин — Ердан атиги 27 минг километр ма-
софадан ўтиши кутилаётган бошқа бир асте-
роидга қаратилган эди. Шу сабабли ҳам ўша 
вақтда Челябинск метеорити телескоплар ни-
гоҳидан четда қолган. Умуман олганда, ҳозирги 
кунда Ерга яқин орбиталарда 37 мингта асте-
роид ҳаракатланади ва Ерга яқинлашувчи асте-
роидлар гуруҳини ташкил этади. Улар орасида 
2,5 мингтачаси БМТ томонидан Ер билан тўқна-
шиш эҳтимоли катта ва шунинг учун цивилиза-
цияга хавф туғдирувчи астероидлар сифатида 
таснифланадилар.

Тўқнашув содир бўлганда астероидларнинг 
таъсири регионал талафотдан токи глобал фа-
локатгача олиб келиши мумкинлиги туфайли 
уларни мониторинг қилиш ва тўқнашувга қарши 
чораларни кўриш долзарб аҳамиятга эга. Шу 
сабабли ҳам дунё бўйлаб бир қанча мамлакат-
ларда махсус тадқиқот гуруҳлари ташкил этил-
ган.

Бу жабҳадаги фаолиятда Япония аэрокосмик 
тадқиқотлар агентлигининг Ҳаябуса миссия-
лари (JAXA Hayabusa-1, Hayabusa-2) ҳам ало-
ҳида эътирофга сазовор. Бу миссиялар Ерга 
яқин астероидларга космик миссиялар учириш 
ва астероидлардан намуна олиб келиш каби 
мураккаб илмий технологик лойиҳалар ҳисоб-
ланади. Бу миссияларнинг Ердаги телескоп-
лар орқали оптик кузатиш билан боғлиқ тадқи-
қотларида ЎЗР ФА Астрономия институтининг 
илмий жамоаси “Майданак баланд-тоғ обсер-
ваторияси” телескоплари ёрдамида қатнашган 
бўлиб, жамоанинг космик миссия ишидаги фао-
лияти Япония аэрокосмик тадқиқотлар агент-
лиги томонидан алоҳида эътироф этилган. 
Қуёш тизимида кашф этилган астероидлардан 
бирига япониялик астроном ҳамкорлар томони-
дан “Майданак” номининг берилиши ҳам бу эъ-
тирофнинг алоҳида тасдиғи бўлса, ажаб эмас. 
Демакки, биз ғурурлансак бўладиган жуда катта 
иш амалга оширилган.

Ҳозирги кунда Ерга хавф солувчи астероид-
лар ичида энг машҳури бу 99942 тартиб рақамли 
“Apophis” номли астероиддир. Ушбу астероид-
нинг диаметри 340 метр атрофида бўлиб, бу 
ўлчамдаги жисм Худо кўрсатмасин, космик тез-
ликда Ерга урилса, жиддий оқибатлар келтириб 
чиқариши мумкин. Жумладан, тўқнашувнинг ки-
нетик энергияси 1717 мегатонна бўлиб, бу Ик-
кинчи жаҳон уруши сўнгида Япониянинг Хиро-

сима ва Нагасаки шаҳарларида портлатилган 
атом бомбаларидан юз минглаб марта кучли 
демакдир. Тўқнашув Ер юзасида деярли 6 ки-
лометр диаметрли кратер ҳосил қилиши мумкин 
ва портлаш тўлқини 300 километр масофадаги 
деярли барча нарсани яксон қилади. Хайрият, 
сўнгги тадқиқотларда унинг орбитаси чуқурроқ 
ўрганилиб, астероиднинг 2029 ва 2036 йил-
лардаги Ерга яқинлашиш вақтидаги тўқнашиш 
эҳтимоли илк кашф қилинган вақтидаги баҳо-
лашлардан анча камроқ эканлиги аниқланди. 
Ҳозирда “Apophis”нинг 2068 йилдаги яқинла-
шувида тўқнашув эҳтимоли 7,7 миллионга бир 
деб баҳоланмоқда. Ҳолбуки, илк ҳисоб-китоб-
ларда бу кўрсаткич 2036 йилги яқинлашиш учун 
4 мингга бир деб баҳоланган эди. Кутилаётган 
энг яқин сана бу 2029 йилнинг 13 апрели бўлиб, 
шу вақтда астероид Ердан 31 минг километр 
масофадан ўтади. Бу масофа космик ўлчамлар 
нуқтаи назаридан қаралса, жуда яқин масофа 
саналади. Сабаби, бу ўлчам Ердан 36 минг ки-
лометр масофада ҳаракатланувчи геостацио-
нар сунъий йўлдошлар орбитасидан ҳам яқин 
масофадир.

Ердаги глобал ҳаётга хавф солувчи асте-
роидларнинг Ер билан тўқнашиши олдини олиш 
ва хавфли обьектларнинг орбитасини ўз йўна-
лишидан бошқа томонга буриб юбориш замо-
навий космонавтиканинг долзарб муаммолари-
дандир. Хавфли астероидлар орбитасини ўз-
гартириш ёки уларни портлатиб сочиб юбориш 
билан боғлиқ бир қатор таклифлар ишлаб чи-
қилган бўлса-да, аслида, бу технологик жиҳат-
дан жуда мураккаб масала бўлиб, бу йўналиш-
даги тадқиқотлар энди-энди йўлга қўйилмоқда. 
Шундай тадқиқотлардан бири бу астероидга 
зарба бериш орқали унинг орбитасини ўзгар-
тириш ҳисобланади. Сайёравий мудофаа мақ-
садларида астероидга зарба бериш тажрибаси 
илк марта 2022 йилнинг сентябрь ойида амалга 
оширилди. Бунда “NASA”нинг “DART” номли 
космик кемаси “Дидимос” номли астероиднинг 
“Диморфос” деб номланган йўлдоши билан тўқ-
наштирилди. Бу тажрибадан мақсад, зарба бе-
риш усули орқали астероид орбитасининг ўзга-
ришини аниқлаш ва келажакда бундай тажри-
бани бошқа астероидлар хавфини бартараф 
этишда қўллаш эди.

Тўқнашувдан олдин Диморфоснинг Дидимос 
атрофидаги айланиш даври 11 соат 55 дақиқага 
тенг эди. 2022 йил 26 сентябрда “DART” кос-
мик кемаси Диморфос билан тўқнаштирилди. 
Тўқнашув натижасида унинг орбитал даври 33 
дақиқага қисқарди ва бу сайёравий мудофаа 
мақсадларида астероидларга зарба бериш 
усулининг самарадорлигини исботлади. Тўқна-
шув натижаларини қайд этиш ва ўзгаришларни 
аниқлаш учун бутун дунёдаги обсерваториялар 
бирлашган ҳолда катта кузатув компаниясини 
ташкил қилдилар. Кузатув компаниясида ЎзР 
ФА Астрономия институтининг илмий жамоаси 
Майданак обсерваторияси телескоплари билан 
иштирок этди ва ўзининг салмоқли ҳиссасини 
қўшди. Илк тажриба муваффақиятли якунланди 
ва келажакдаги шунга ўхшаш кўплаб тажриба-
лар учун замин яратилди.

— Кўпчиликни қизиқтирган яна бир савол: 
Сўнгги вақтларда интернетда “Бугун магнит 
бўрони юз берди. Эҳтиёт бўлинглар” деган 
эълонлар учраб туради. Нега энди бу жа-
раён айнан ҳозир содир бўляпти? Олдин-
лари ҳам магнит бўронлари бўлганми?

— Маълумки, Қуёш Ердаги ҳаётни ва бутун 
борлиқни нафақат ёруғлик ва энергия билан 
таъминлайди, балки юқори энергияли радиа-
ция ва зарядланган заррачалар оқимини юбо-
риб, маълум маънода Ерга салбий таъсир ҳам 
кўрсатади. Лекин она сайёрамиз бизни бундай 
оқимлардан ҳимояловчи атмосфера ва магнит 
майдонига эга. Яъни, оддий қилиб айтганда, 
Яратганнинг ҳимоясидамиз.

Қуёшда юқори энергияли радиация ва за-
рядланган заррачалар доимий равишда эмас, 
Қуёш доғларида рўй берадиган чақнашлар пай-
тида пайдо бўлади. Доғлар сони эса 11 йиллик 
давр билан ўзгариб туради. Доғларнинг кўп ку-
затиладиган даврини Қуёш фаоллигининг “мак-
симум”и, доғлар сони кам ёки йўқ бўлган даври 
фаолликнинг “минимум”и, деб аталади. Қуёш 
фаоллигининг навбатдаги 11 цикли 2019 йил 
охирида бошланган, ва у 2024-2025 йилларда 
максимумга эришади. Қуёш фаол бўлган давр-
ларда унда кўплаб чақнашлар содир бўлади. 
Чақнашлар пайтида Қуёшдан Ер томон отилган 
заррачалар Ерни ўраб турган магнитосферага 

урилганда, у жараён тезлашади ва бу ҳодиса 
магнит бўрони деб аталади. Шифокорларнинг 
таъкидлашича, магнит бўронлари айрим метео-
сезгир одамларнинг саломатлигига салбий таъ-
сир этиши мумкин. Ҳозирги вақтда бу ҳолатлар 
тиббиётчилар ва биофизик олимлар томонидан 
тадқиқ қилинмоқда.

Лекин катта ваҳимага асос йўқ. Ижтимоий 
тармоқлар орқали “фалон куни магнит бўрони 
бўлиши кутиляпти” деган маълумот келганда 
бир оз эҳтиёт бўлиш керак. Узоқ вақт давомида 
бошяланг очиқ ҳавода юрмаслик, арзимаган 
нарсаларга асабийлашмаслик, ўзини ортиқча 
уринтирмаслик (тоққа чиқиш, оғир жисмоний 
машғулотлардан тийилиш) каби маслаҳатларга 
амал қилинса, кифоя. Аммо одамлар кейинги 
вақтда ҳар қандай бош оғриғига “магнит бўро-
ни”ни айбдор қилишяпти. Бу борада билиб-бил-
май хулоса қилмаслик керак.

— Мунажжимлар башорати, буржлар, юл-
дузларга қараб тақдирни айтиш тўғрисидаги 
қадимий ва ҳозирги қарашларга фикрингиз.

— Қадимда пайдо бўлган илми нужум, яъни 
астрология сайёралар ва юлдузларнинг ҳара-
катини кузатиш орқали ўтмишни, бугунги кун ва 
келажакни башорат қилиш билан шуғулланади. 
Илми нужумнинг ҳозирги вақтда ҳам кенг омма-
лашганига сабаб кишиларнинг руҳияти, табиий 
фанлардан етарлича билимга эга эмасликлари 
ва дунёқарашлар билан боғлиқ. Ҳар қандай па-
ла-партиш, тўқиб ёзилган, эски манбалардаги 
бир-икки сўзга таяниб улаб кетилган “мунажжим 
башорати”дан кўра, яхши ният ва ишончга таян-
ган маъқулдир.

Тарихга назар ташлайдиган бўлсак, астроно-
мия ва астрология бир вақтда пайдо бўлган, фа-
қат антик даврда осмон жисмларини кузатиш-
нинг астрологик томонлари устун бўлган. Қуёш 
ва ёруғ юлдузларнинг чиқиш ва ботиш вақтла-
рини аниқ ҳисоблаш қишлоқ хўжалиги ишла-
рида ва диний маросимларни бажаришда катта 
аҳамиятга эга бўлган. Бундан ташқари, комета-
ларнинг пайдо бўлиши, янги ва ўта янги юлдуз-
ларнинг чақнашлари илоҳийлаштирилиб, улар 
одамларнинг қилган гуноҳлари учун юборилган 
жазо, деб тушунишган.

Астрономия тарихига қарасак, Тихо Браге ва 
Кеплер сингари буюк астрономлар ҳам астроло-
гия билан шуғулланганлигига гувоҳ бўламиз. Бу 
ўша вақтларда ҳукмрон доираларнинг тазйиқи 
билан боғлиқ бўлса керак. Фақат 1666 йилга ке-
либ, Франция қироли Людовик XIV вазири Коль-
бер томонидан, Франция фанлар академияси 
хулосасига асосланиб, астрономларнинг астро-
логия билан шуғулланишини тақиқлади.

Умуман олганда, шуни айтиш жоизки, аст-
рология фан эмас, бу ғайриилмий, фол очиш 
каби одамларни тўғри фикрлашдан чалғитувчи, 
ўзига эмас, бошқаларга ишонишга элтувчи ва 
оқибатда ички қувватни заифлаштирувчи амал-
дир. Астрология осмон ёриткичларининг инсон 
тақдири, тарихий ёки табиат ҳодисаларига таъ-
сири ҳақида кўп ва хўп сўз айтса-да, буни асос-
ловчи ҳеч қандай физик қонунлар ва аниқ ис-
ботлар мавжуд эмас. Тўғри, Ой ва Қуёш Ерга 
гравитацион таъсир қилади. Масалан, Ой ден-
гиз ва океанлар сувларининг кўтарилишлари ва 
пасайишларини келтириб чиқаради, Қуёшдаги 
портлаш жараёнлари эса радиоалоқани бу-
зади, қутб ёғдуларини пайдо қилади. Лекин юл-
дузлар ва сайёралар инсон тақдирига ҳеч қан-
дай сезиларли таъсир кўрсатмайди.

— Қизиқарли ва ажойиб маълумотлар би-
лан танишаётганимиздан мамнунмиз. Энди 
яна битта якуний саволимиз бор эди. Бу-
гунги кунда ва келажакда астрономларимиз 
олдида турган масалаларни ҳал этиш учун 
ёш иқтидорли кадрларни тайёрлаш керак. 
Бугун ёшларнинг астрономияга қизиқиши 
қандай даражада?

— Ҳа, албатта, ёшлар орасида астрономия 
фанига қизиқиш катта. Бунинг асосий сабаби 
буюк бобокалонларимизнинг кўпчилиги, булар 
орасида Муҳаммад Хоразмий, Аҳмад Фарғо-
ний, Абу Райҳон Беруний, Мирзо Улуғбеклар-
нинг фанга қўшган энг салмоқли ҳиссаси айнан 
астрономия соҳасида бўлган. Бу факт ҳалқи-
мизга ғурур бахш этади. Ёшларимиз ҳам бун-
дан яхши хабардор.  2019 йили Президентимиз 
ташаббуси билан Ўзбекистонда Мирзо Улуғ-
бек номидаги мактаб-интернат ташкил этилди. 
Ушбу мактаб-интернатда ўқувчиларни астро-
номия, физика, математика ва информатика 
фанларига ўқитишга алоҳида эътибор қаратил-
ган. Мактабдаги замонавий телескоп ёрдамида 
ўқувчиларга Қуёш доғлари, Юпитер ва унинг 
йўлдошлари, Сатурн ва унинг ҳалқалари, Ой ва 
унинг кратерлари каби осмон жисмлари намо-
йиш этилади. Бундай амалий тадқиқотларга бо-
лалар жуда қизиқади. Мана, икки йилдан бери 
ўзбекистонлик ўқувчилар ҳам астрономия фа-
нидан халқаро олимпиадаларга қатнашишни 
бошлашди. Ёшларимиз 2023 йилда 1 та кумуш, 
3 та бронза, 2024 йилда эса 4 та кумуш, 2 та 
бронза медалини қўлга киритишди.

Суҳбатимизнинг якунида шуни таъкидлаб 
ўтмоқчимизки, муҳтарам Президентимизнинг 
Учинчи Ренессансни барпо этишга қаратилган 
буюк даъватини амалга ошириш учун замона-
вий илм-фан ва техника ютуқларидан хабардор, 
чет тилларини мукаммал эгаллаган, билимли 
ёшларни тарбиялаб, вояга етказишимиз керак. 
Янада муҳим шарт шуки, янги кашфиётлар қи-
лиш учун уларга зарурий ишлаш шароитлари, 
замонавий асбоб-ускуналар билан жиҳозланган 
лабораториялар ташкил қилиб беришимиз ке-
рак. Бундан ташқари, Майданак ва Жиззахдаги 
Суффа обсерваторияларида фаннинг энг илғор 
соҳаларида тадқиқотлар олиб бориш имконини 
яратишимиз керак. Ана шундагина мамлакати-
мизда Мирзо Улуғбекнинг илм-фан соҳасидаги 
ютуқларини давом эттирадиган иқтидорли ёш-
лар етишиб чиқади.

